
Кыргыз Республикасынын президенти Отунбаева Роза 
Исаковнанын президенттик ооз ачуу аземинде сүйлөгөн сөзү:

Урматтуу ооз ачар аземине келип олтурган 
коноктор, диний ишмерлер, ардактуу ак сакалдар 
жана айымдар! 

Биз баарыбыз ушул жерде, ушул салтанаттуу кечте, 
Улуу Жараткандын аты менен кайрылып, Ыйык Орозо 
айынын урматына жума күнү ооз ачуу аземинде сиздер 
менен жолугушуп олтурганыма абдан кубанычтамын. 
Кармаган орозоңуздарды Жараткан Өзү кабыл кылсын 
деп тилеймин. Тилегибизди ишке ашырып, өлкөбүзгө 
ынтымак, элибизге ыйман менен жакшылыкты насип 
кылсын, журтубузда тынчтык, бейкуттук орносун деп 
тилейт элем. Куран аяттарында көрсөтүлгөн түз жол 
менен жашап, чындык менен жалганды ажырата билип, 
бейпилдикте жаркын келечекке умтулуп, жашоо тири-
чилигибиз Ыйык Куран аяттарында көрсөтүлгөндөй 
бийиктикке жетишсе, жогорудагы аруу тилектердин 
ишке ашаарынан күмөн санабайм. Элибизде ынтымак-
чылыкты, жергебизге бейкуттукту орнотуу оңойго тур-
ган жок, бул багытта сиздердин жасаган ишиңиздер, 
кошкон салымыңыздар орчундуу экенин баса белгилеп 
кетким келет.  Мекенибизде жакында болгон мүшкүл 

иштердин кесепетинен канга тумчуккан жарандарын 
эскерип  баарыбыздын атыбыздан жаткан жерлери 
жайлуу болсун, Жараткан жаннаттан жай берсин деп 
суранып кетээр элем. Мындай мүшкүл иштердин 
Ала-Тоодой ыйык жергебизде эч качан кайталанба-
сын деп тилеймин. Кыйын иш болду, Кудайга жакпа-
ган иш болду, эми элибизде арты кайырлуу болсун 
деп, башкача айтканда, кылган иштерди бууп, кайра 
артка кайтпай, жагымсыз иштерди токтотуп, жак-
шылык жака гана бурулуу баарыбыздын милдетибиз. 
Өлкөбүздүн түштүгүндө тынчтыкты орнотууда, жа-
рандарды элдештирүүдө Египеттен, Сауд Аравиядан, 
Катардан, Сириядан, Тунистен жана башка өлкөлөрдөн 
келген Ислам аалымдарынын ишмердүүлүгүн белги-
леп кетүү бүгүн зарыл. Ислам баалуулуктарынын не-
гизинде диструктивдүү күчтөрдүн иш-аракеттерине 
бөгөт кою мүмкүн экенин дин аалымдары дагы  бир 
ирет далилдешти. Өлкөбүздөгү бир топ Ислам дини-
нин өкүлдөрү каргашалуу окуянын туңгуюгунан чыгуу 
үчүн эки тууган элди элдештирүүдө жан аябастан зор 
ишмердүүлүктү көрсөтүштү. Алардын бир тобу азыр 
ооз ачуу салтанатында арабызда олтурушат. Мамлекет 
башчы катары мен аларга терең ыраазычылыгымды 
билдирип кетет элем. 

Урматуу мусулмандар! Түштүктөгү, дегеле 
Кыргызстандагы элдердин бөлүнбөс биримдигин 
бекемдөөдө мындан ары сиздердин акыл-эсиңиздерге, 
кылган эмгегиңиздерге терең ишенебиз.  Сиздер ынты-
мактын, ырыс-кешиктин, кечиримдүүлүктүн жарчы-
сы болуп келгенсиздер жана мындан ары да бул ыйык 
парзыңыздарды терең жана кенен улантаарыңыздарга 
ишеним артып, баарыбыздын келечектен үмүтүбүз 
чоң. Ошол келечектин дили таза, ыйманы толук ак ниет 
адамдар курса, алардын аракети жигердүү, ниети түз 
болсо, биздин тилек ишке ашат. Жергебизде тынчтык, 
элибизде береке болот. Сөзүмдүн аягында дагы бир 
ирет сиздерге ден-соолук, бак-таалай каалайм, карма-
ган орозоңуздар кабыл болсун! Келип бергениңиздер 
үчүн баарыңыздарга ыраазычылык билдирем. 

Олуттуу маселе

Аднан Мемдухоглу
Теология илимдеринин доктору

Бул дүйнө - убактылуу, ал эми акырет – 
түбөлүктүү жай. Өлүм - жаңы жашоо-
го, түбөлүк жайга карай ачылган босого 
сыяктуу. Сапарыбыз рухтардын ааламы-

нан бул дүйнөгө, бул дүйнөдөн акыретке, Жараткан 
Алланын алдына карай багыт алган. Дайымкы сапар, 
дайымкы көч... 

Негизи адам баласынын түбөлүк бакытка жетип-
жетпеши бул дүйнөгө жана акыретке жасай турган 
мамилесине жараша болот. Демек, убактылуу жа-
шоого убактылуудай, түбөлүк жашоого түбөлүктөй 
мамиле жасоо зарылчылыгы турат. Мындай мами-
ле эки дүйнөгө болгон тең салмактуу мамиле бо-
луп эсептелет. Тең салмактуу мамиле жасай албаган 
адамдын жашоосу кызыксыз, маңызсыз жана ыра-
хатсыз болот. Бул жердеги «ырахат, маңыз» дегенди 
«жашоонун чыныгы маңызы, чыныгы ырахаты» деп 
түшүнүү абзел. Себеби адам байлыктын, мансап-
бийликтин ырахатын көрүшү мүмкүн. Бул ырахат 
утурумдук, бүгүн бар эртең жок ырахат.

Куран аяттарында мындай делет:

«Бул дүйнө жашоосу оюн гана. Алладан корк-
кондор үчүн Акырет жашоосу (бул дүйнөдөн) 
алдаканча артык. Акылыңарга келбейсиңерби?»  
(Анаам сүрөсү, 32-аят).

«Мына, акырет журту! Аны (акыреттеги түбөлүк 
бакытты)  жер бетинде бой көтөрбөгөндөргө, бу-

зукулук кылбагандарга насип кылабыз...» (Касас 
сүрөсү, 83-аят). 

Ошондуктан ойубузду, ниетибизди түздөп, 
ар бир сүйлөгөн сөзүбүз, жасаган ар ишибиз жана 
адамга болгон мамилебиз менен акыреттин камын 
көрүшүбүз зарыл. Акыреттин камын көрүү үчүн 
убактылуу ишти түбөлүк бакытка ылайык, б.а., ар 
бир жакшылык ишибизди Жараткан Алланын ыраа-
зылыгы үчүн аткарышыбыз керек. Ошондо биз адам 
баласы Алла Тааладан, Анын чексиз мээриминен 
оолак болуп калуудан чындап корккон болобуз. Бул 
учурда адам убактылуу бул дүйнөгө өзүнө жараша, 
ал эми түбөлүктүү акыреттеги жашоо үчүн кандай 
аракет кылыш керек болсо, ошондой аракет кылып 
калат. Мына ошондо гана дүйнө менен акыреттин 
ортосундагы чыныгы тең салмактуулук сакталган бо-
лот. Маселен, акыреттик иш менен дүйнө иши бир 
учурга келип калган кезде, б.а., бирөөсүн кылсак, 
экинчисин кылуу мүмкүнчүлүгү болбой кала тур-
ган болсо, акыреттик ишти дүйнө ишинен биринчи 
кылуу керек. Себеби акырет түбөлүктүү, убактылуу-
дан алдаканча артык. Мындай кадам утурумдук жана 
түбөлүктүү эки дүйнөгө болгон тең салмактуу мами-
ленин талабы болуп эсептелет. 

Ардактуу Мухаммад (саллаллаху алейхи васал-
лам) Пайгамбарыбыз: «Дүйнөңөрдү оңдогула! Эртең 
көз жума тургандай акыретиңер үчүн аракет кылгыла!» 
дейт.

Бул дүйнөгө жана 
акыретке болгон 

мамиле
Тең салмактуу мамиле жасай албаган адамдын 

жашоосу кызыксыз,  маңызсыз жана ырахатсыз 
болот...

Дүйнөбүздү кантип оңдойбуз? Бизди жараткан 
Кудуреттин кынтыксыз мыйзамы менен оңдойбуз. 
Бул мыйзам «Ислам» деп аталып, анда жеке жашоо-
буздан баштап коомдук жашообузга чейинки ар бир 
ишибизди жөнгө салуучу, бизди түбөлүк бакытка 
алып баруучу эрежелердин топтому катылуу. 

Учурда комунизм, капитализм сыяктуу система-
лар материяга гана багытталып, алсыз адам баласы 
тарабынан түзүлгөндүктөн алар адам баласын чыны-
гы бакытка жеткириши мүмкүн эмес. Тескерисинче, 
коомчулуктун кутун качырып, элдин ортосундагы 
урмат-сый, ыйман-ынсап, адеп-ахлак деген баа жет-
кис дөөлөттөрдү тебелеп тепсеп, адамдарды туңгуюк 
жашоого кептейт. Кайда баратканы белгисиз туңгуюк 
жашоодо жашап аткан адам терең ой жүгүртпөсө, 
өзүнүн карама сокурлугун аңдап-түшүнө албайт. Ага 
курсагы тойсо, болгону. Мындай адам «пулуң болсо, 
кулуңмун» деген эреженин курмандыгына айланып, 
кандай гана бузуку иш болбосун, баарына даяр турат.

Мындай адамдык системалардын оор кесепети-
не бүгүнкү күнү баарыбыз эле күбө болуп жүрөбүз. 
Учурда адал-арамды ылгабаган, ачкөз ынсапсыз, 
адеп-ахлаксыз, адамды төбөсүнөн карап, өзүн өзгөчө 
жогору сезген «адам» деген аттан айлангырлар кай-
дан чыкты?! Тилекке каршы, бул учурдун ачуу чын-
дыгы. Эгер адам баласы өзүн жараткан Улуу Куду-
реттин адал жолу менен жүргөндө, мындай кесепет 
болбос эле. Себеби бул жол бизди өзүбүздөн чексиз 
эсе артык тааныган Жараткан Кудурет тарабынан 
биздин табиятыбызга ылайыктуу түрдө белгиленген.

Бул дүйнөдө Жараткан Алланын ыраазылыгы-
на ылайык жашоонун эрежеси Ислам дининде. Жер 
бетинде адилеттүү түзүмдөрдүн курулушу үчүн эң 
ириде ыймандын шарттары талап кылынат. Мындай 
түзүмдө адам баласы дүйнөнүн аркасынан сая кууп 
кетпей, акыреттин камын көрөт. Бул учурда денеден 
жана рухтан турган адам баласы үчүн материя менен 
руханияттын ортосунда тең салмактуулук түзүлүп, 
коомчулукта ыймандын, бейпилчиликтин жана ба-
кыттын доораны өкүм сүрөт. Дүйнөнү оңдоого ара-
кет кылган пенде эртең көз жума тургандай акырети-
нин камын көрүү учурунда демине дем, күчүнө күч 
кошулуп дайыма чыйрак абалда болот. Ажалдын ка-
чан, кай жерде келээри белгисиз болгондуктан эртең 
көз жумуу ыктымалы ар дайым жандуу сакталганын 
түшүнгөн адам мал-мүлктүн, мансап-бийликтин 
кулуна айланбай, тескерисинче мындай утурумдук 
нерселерди мүмкүнчүлүгүнүн жетишинче түбөлүк 
бактысына ылайык колдонууга жан үрөйт. Ар дайым 
көз жумаарын, жасаган ар бир иши үчүн жооп берэ-
эрин, максатсыз жаратылбагандыгын, аткара турган 
көптөгөн жоопкерчиликтери болгонун билген пенде 
ниетин түздөп, дайыма жакшылык кылууга аракет 
кылат. Кара ниет, жаман ой анын жашоосунда эч 
качан орун таба албайт. Башынан өткөрүп жаткан 
күнүн бул дүйнөдөгү акыркы күнү катары кабылдап, 
ошого жараша жакшылык, кызмат жана ибадат кыл-
ган мусулман баласы эртең көз жума тургандай акы-
рет үчүн кам көрүүнүн сырын түшүнгөн болот.

Ислам жазма булактарындагы «түбөлүк жашай 
тургандай бул дүйнө үчүн, эртең көз жума тургандай 
акырет үчүн аракет кыл» деген сөздү кээ бир адамдар 
туура эмес түшүнүп келишет. Муну бул дүйнөлүк иш 
менен акыреттик иш тарактын тиштериндей бирдей 
деңгээлде болушу керек деп түшүнбөө керек. Ардак-
туу Пайгамбарыбыз (саллаллаху алейхи васаллам) 
куттуу хадистеринде акыреттик иштерге басым жасоо 
керектигин айтат. Себеби, жогоруда да маалымдал-
гандай, акырет түбөлүктүү. Түбөлүккө түбөлүктөй 
мамиле жасоо кажет. Ал эми «түбөлүк жашай тур-
гандай бул дүйнө үчүн аракет кыл» деген сөздү «бул 
дүйнөдө ар бир ишиңди майын чыгара жаса!» деп 
түшүнүү абзел. Бул багытта Пайгамбарыбыз (саллал-
лаху алейхи васаллам) бизге өзү күнүмдүк турмушун-
да иш жүзүндө да, сөз жүзүндө да үлгү болуп берген. 
Демек, Жараткан Алланын ыраазылыгы үчүн ар бир 
ишти майын чыгара жасоо ошол эле учурда акырет-
тик бакытка ылайык иш болуп эсептелет. Себеби 
Пайгамбар (саллаллаху алейхи васаллам) үлгү болгон 
иш – Жараткан Алла ыраазы болгон иш. 

Куран аяттарында мындай делет:

«Эй, ыйман келтиргендер! Алладан корккула! 
Ар ким эртеңкиге (акырети үчүн) эмне даярдага-
нын карасын! Алладан корккула! Анткени Алла 
силердин эмне кылып жатканыңардан кабардар. 
Алланы унуткандардан болбогула!..»  (Хашр сүрөсү, 
18-19-аяттар).

Бул дүйнө менен акыреттин ортосунда тең сал-
мактуу мамиле жасай албагандар бул дүйнөдөн да, 
акыреттен да утулат. Тең салмаксыздык баш ала-
мандыкты, баш аламандык туңгуюк жашоону талап 
кылат. Туңгуюк жашоодо бейпилчилик, бакыт деген 
нерсе болбойт. 

Ал эми бул дүйнө менен одүйнөнүн ортосун-
да тең салмактуу мамиле жасай алган пенделер бул 
дүйнөдө да, акыретте да бактылуу жашайт. Тең сал-
мактуулук «адам» деген атка ылайыктуу жашоону 
талап кылып, Жараткандын ыраазылыгына себепкер 
болот. Жараткандын ыраазылыгына ылайык өмүр 
сүрүү адам баласына чексиз ырахат, чексиз бакыт 
тартуулайт.

«... Оо, Жараткан Алла! Бизге бул дүйнөдө да, 
акыретте да жакшылыгыңды бере көр... Бизди то-
зоктогу азаптан сактай көр...» (Бакара сүрөсү, 201-аят)

«Эй, ыйман келтиргендер! Алладан 
корккула! Ар ким эртеңкиге (акырети 

үчүн) эмне даярдаганын карасын! Алладан 
корккула! Анткени Алла силердин эмне 

кылып жатканыңардан кабардар. Алланы 
унуткандардан болбогула!..»  

(Хашр сүрөсү, 18-19-аяттар).

Ырыс алды ынтымак

Тилекке каршы, өткөн тарыхта да, бүгүнкү 
күнү да мусулмандардын ортосунда эт-
никалык жана саясий көйгөйлөрдөн 
улам түшүнбөстүктөр, кээ бир учур-

ларда жаңжалдар болуп келген жана учурда да бо-
луп жатат. Мындай түшүнбөстүк, жаңжалдардан 
эң көп пайда тапкан тарап – бул мусулмандарды 
бөлүп-жарып, жок кылгысы келген душмандар. Ис-
лам душмандары учурда негизинен сыртта болсо 
да, алардын кызматын кылгандар өз ичибизде да 
бар. Бүгүнкү күндөгү мусулмандардын ортосуна от 
жаккандар бир мусулман топту өзүнө курал катары 
колдонуп, башка мусулман топту аны менен эзүүгө 
аракет кылгандыктарын тарых барактарынан арбын 
кездештирүүгө болот.

Өткөн айларда Кыргызстандын түштүгүндө эки 
боордош элдин ортосунда жүзөгө ашкан кандуу оку-
ялар баарыбызды терең кайгыга салып койду.

Тарыхка назар салсак, бул эки улут бир аймакта 
кылымдардан бери ынтымак-ырашкерликте, тын-
чтыкта жашап келишкен. Фергана аймагы жеке эле 
кыргыздардын же өзбектердин аймагы эмес, бардык 
түрк тилдүү элдер ынтымактуу жашаган чөлкөм 
болгон. 

Кылымдар бою кыз алышып беришип жашап 
келген кыргыздар менен өзбектердин тарыхы бир 
топ жагынан бири-бирине окшош. 16-кылымга чей-
ин өзбек элинин чоңоюшу, өсүшү жана тарыхы кыр-
гыздар менен бирге болгондугу үчүн душмандарга 
каршы өздөрүн коргоо учурунда эки эл бир катарда 
турушкан. Кокон хандыгынын элге жасаган кысымы-

на каршы бул эки боордош эл бири-бирине жардам 
берип келишкен. Кокон хандыгынын учурунда Фер-
гана аймагында эң маанилүү ысымдардан Алымбек 
датка жана Курманжан датка «сен кыргыз, сен өзбек 
же сен казак» дебестен бардыгына бирдей мами-
ле жасаган. Буга өткөн тарыхта да, бүгүнкү күнү да 
мисалдар арбын. Союздун учурунда дагы бир мам-
лекеттин карамагында бири-биринен ажырабай, ар 
дайым бири-бирине арка-жөлөк болуп келишкен.

Тилекке каршы, боордош элдердин ортосуна 
от жагып, өлкөлөрдү алсыз калтыруу бири-бирине 
муктаж абалга алып келүү кимдин пайдасына болсо, 
бул окуяларды ошолор чыгарды.

Ыйык Кураны Каримде жана ардактуу Мухаммад 
(саллаллаху алейхи васаллам) Пайгамбарыбыздын 
куттуу хадистеринде боордоштук маселеси боюнча 
көптөгөн буйруктар бар. 

Мусулмандардын эң эле көзгө басар сапаттарынан 
бири – бул алардын боордоштугу, биримдиги жана 
ынтымагы. Жараткан Алла Ыйык Куранда бардык 
мусулмандарды бир тууган, боордош болгондугун 
маалымдаган. Мусулмандар – булар Жараткан 
Алланын ыраазылыгы үчүн жашаган, Анын 
ыраакымын жана бейишин үмүт кылган адамдар.

Исламда боордоштук Жараткандын буйругу, 
ардактуу Пайгамбарыбыздын сүннөтү болуп 
эсептелет. Жараткан Алла Таала Куранда: «Шек-
күмөнсүз, момун-мусулмандар бир тууган. 
Ошондуктан бири-бирине таарынычы бар 
боордошторуңарды ынтымакка алып келгиле!» 

Биримдик 
жана 

боордоштук

Майрамбек Жусупов

(Хужурат сүрөсү, 10-аят) деп буюруу менен боордоштуктун 
маанилүүлүгүн бизге ачык-айкын түрдө 
маалымдаган. Себеби мусулмандын мусулманга 
душман болушу бири-бирине курал көтөрүшү, бири-
бирин өлтүрүшү өтө чоң күнөөлөрдүн катарынан 
орун алат.

Азирети Пайгамбарыбыз куттуу хадистеринин 
биринде: «Мусулман мусулмандын бир тууганы. 
Мусулман боордошуна эч качан зулумдук кылбайт, 
аны жалгыз калтырбайт, аны төмөн түшүрбөйт. 
Мусулманга мусулман бир тууганын кор, төмөн 
көрүшүнөн өткөн жамандык жок» деген. Мусулман 
мусулман боордошуна эч качан душман болбошу 
кажет. Мусулман боордошторунун мал-мүлкүн, 
жанын, ар-намысын өз мал-мүлкү, өз жаны жана 
өзүнүн ар-намысы деп билиши керек. Жардамга 
муктаж болсо, жардам берип арка-жөлөк болушу 
керек. Булар мусулмандын боордошу үчүн кыла 
турган милдеттери болуп эсептелет. 

Негизги маселе мусулмандардан талап кылынган 
нерсе боордоштукту сактоо, эгер ортолорунда кек, 
жек көрүүчүлүк болсо, бул нерселерди жоюу болуп 
эсептелет. Бул багытта бардык мусулмандарга чоң 
милдет түшүүдө. 

Азирети Мухаммад (саллаллаху алейхи 
васаллам) Пайгамбарыбыз дагы бир хадисинде: 
«Момун-мусулмандар бир имараттын таштары 
сыяктуу. Алар бири-бирине арка-жөлөк болуп, 
имараттын кулабай турушун камсыз кылып турат» 
деп мусулмандардын ортосундагы сүйүүнүн, урмат 
сыйдын, боордоштуктун маанилүүлүгүн таасын 
сүрөттөгөн.

Исламда боордоштук мусулмандар ыймандын 
талабы катары биригип бир учурда бир максатка 
багыт алышы дегенди түшүндүрөт. Алла Таала 
Куранда мындай дейт: «Албетте, Алла Таала Өз 
жолунда бири-бирин бекем карам турган имараттын 
таштары сыяктуу бир сапта аракет кылгандарды 
жакшы көрөт». 

Жараткан Алла башка бир аятта: «Алар бири-
бирине мээримдүү, боорукер болушат» (Маида 
сүрөсү, 54-аят) дейт.

Азирети Пайгамбарыбыз (саллалаху алейхи 
васаллам): «Эй, Алланын кулдары! Бир тууган 
болгула! Мусулман мусулмандын бир тууганы. Ага 
зыянын тийгизбейт, оор учурда аны жалгыз таштап 
кетпейт. Ага жалган айтып алдабайт» дейт.

Тилекке каршы, бүгүн дүйнөдөгү мусулмандар 
ушундай бекем боордоштугунан кабарсыз бейкапар 
өмүр сүрүп келишет.

Узун сөздүн кыскасы, Кыргызстандын түштүгүндө 
болгон кайгылуу окуя этникалык чыр чатак эмес, бул 
башка күчтөрдүн оюну, мусулман бир туугандарды 
согуштургусу келгендердин иш-аракети. Эч качан 
бул оюндар элге жакшылык алып келбейт. Эч ким 

жан коопсуздугунун жана мал-мүлкүнүн коркунучта 
болушун каалабайт. Себеби баарыбыз тынчтыкты, 
ынтымакты каалайбыз.

Бүгүнкү күнү мусулман өлкөлөрдүн абалына 
назар салганыбызда көңүлдү бурган биринчи нерсе 
– бул улуттар ортосундагы түшүнбөстүктөр, талаш-
тартыштар. 

Ошондуктан ошол бузукулардын азгырыгына 
алданбашыбыз керек. Ислам дини өзгөчө басым 
жасаган мусулман боордоштугунун маанисин билип, 
ошого жараша аракет кылышыбыз кажет. 

Биримдиктин сакталышы үчүн ар ким өз 
мойнундагы жоопкерчиликтерин аткарышы керек. 
Бузукулуктан, бөлүнүп-жарылуудан, болоор-
болбос талаш-тартыштардан өзгөчө сак болушубуз 
керек. Ал үчүн биз бир Аллага ишенген мусулман 
катары биримдикте, ынтымакта болушубуз зарыл. 
Бизди бөлүп-жаргысы келгендердин оюнчугуна 
айланбашыбыз зарыл.

...Тилекке каршы, бүгүн дүйнөдөгү мусулмандар 
ушундай бекем боордоштугунан кабарсыз бейкапар 

өмүр сүрүп келишет...

Мечиттин руханий 
жашообуздагы орду

Жаратканга жакындайлы...

Ислам дини жеке адамдын көйгөйлөрү 
менен катар коомдун, жалпы адам-
заттын маселелерине да олуттуу 
көңүл бурат. Коомдун биримдигин, 

ынтымагын чыңдоодо, өз ара жана жалпы мами-
лелерди оң жолго коюда мечиттин чоң ролу бар. 
Ошол себептен беш убак бою жамаат болуп мечит-
те намаз окуу мусулман үчүн зор маанге ээ. Күн 
сайын мечитте беш убак жыйналган мусулмандар 
мусулмандык парзын аткаруу менен катар кубаны-
чын, кайгысын тең бөлүшөт, көйгөйлөргө чара из-
дешет. Айрыкча ар бир намазда «Фатиха» сүрөсүн 
окуу менен 5-6-аяттарда айтылгандай: «Оо, Жарат-
кан Алла Таалам! Өзүңө гана сыйынабыз, Өзүңдөн 
гана жардам сурайбыз. Өзүң бизге туура жолду 
көрсөтө көр» деп жалбарабыз. Биримдикти, ынты-
макты даңазалаган  мына ушундай билдирүүнүн өзү 
эле мусулман жамаатын данакер маданиятка чакы-
рат. Намазда болсун, намаздан тышкары болсун күн 
сайын бул маанилерди кайталаган мусулман пенде 
албетте, өзүн коомдун бир өкүлү экенин аңдоого 
тийиш. Ошону менен катар «Фатиха» сүрөсүндө 
Жараткан Алла Тааладан жардам суроодо абсолют-
тук түрдө «мен» деп жекелик эмес, «биз» деп көптүк 
түрдүн колдонулушунан дин Исламдын коомго анан 

албетте, жамаатка толгон мечитке канчалык маани 
берээрин байкоого болот. Алтургай, Жаратканга эң 
жакын абалда болгон саждада да пенденин «биз» деп 
көпчүлүктү ойлогону жогоруда айтылган сөздөргө 
мисал боло алат. Аталган маселеге эң көп түйшөлгөн 
Пайгамбарыбыз (саллаллаху алейхи васаллам) да 
көптөгөн хадистеринде  «чогуу чараан ойлонуу», 
«кеңешүү», «ойду, пикирди бөлүшүү», «бири-
биринин акы-укугун сыйлап ынтымакта жашоо», 
«элден бөлүнбөө» деген маанилерге басым жасоо 
аркылуу чыныгы ыймандуу, таза, күчтүү маданияттын 
түптөлүшүнө салым кошкон. Буга Алла Элчисинин 
(саллаллаху алейхи васаллам): «Өзүңө каалаган 
жакшы нерсени мусулман тууганыңа кааламайын 
толук ыймандуу болуп эсептелбейсиңер», «Коңшусу 
ач турганда ток жүргөн пенде бизден эмес» деген 
хадистерин мисалга тартсак болот.

Мечит дегенде адамдын оюна тынчтыктын, 
аруулуктун дини саналган Ислам дини келет. Ошол 
себептен мечит - бир ишенимди бөлүшкөн, жалаң 
гана жакшылыкты ойлогон тилектеш инсандар 
топтолгон касиеттүү жай болуп эсептелет. Мечит – 
бул Жараткан Алла Таалага кулчулук кылуу менен 
катар, биримдиктин, ынтымак-ырашкерликтин 
ордосу. Ошол себептен айрыкча бүгүнкү күндө 

Өмер Пакиш
Теология илимдеринин доктору

Мечитсиз Ислам коомчулугун элестетүү 
мүмкүн болбогондой эле жамаатсыз 

мечитти элестетүү мүмкүн эмес. 
Пайгамбарыбыз ошол себептен: «Жамаат 

келбеген мечит карып» деп мечиттин 
жамаат менен гана көркүнө чыгаарын баса 

белгилеп кеткен. 

ынтымакчылык менен коомдун рухий саламаттыгы 
түздөн-түз мечитке көз каранды экенин моюнга 
алышыбыз керек жана бул көйгөйлөрдү мечитке 
багытташыбыз керек. 

Коом деген түшүнүк жана аны сүйүү коомдун 
ар бир мүчөсүнүн аң-сезиминде жашашы керек. 
Коомдун бүтүндүгү жана салмагы ар бир адамдын 
жүрөгүндөгү жана аң-сезиминдеги: «Жакшы-
жаман күндөрдө элим менен бир болушум керек!»  
деген түшүнүктүн деңгээлине жараша аныкталат. 
Исламдын «Бардык мусулмандар бир тууган!» деген 
урааны адамдын жүрөгүнөн канчалык терең орун 
алган болсо, ал өзүмчүлдүктөн, текеберликтен, 
ичи тарлыктан арылып, «мен» деп эмес, «биз» деп 
көпчүлүктү ойлоно баштайт. Ар бир мүчөсү мына 
ушундай ойлоно баштаган коомдун өркүндөп-өсүүсүн 
башка тоскоолдуктар токтото албасы бышык.

Өзүн урматтагандай чөйрөлөштөрүн да урматтап, 
алардын кубанычын, кайгысын тең бөлүшүү – бул 
коом деген туюмдун жан дүйнөгө кыттай уюп, өөрчүп 
баратканынын белгиси.  Мындай деңгээлди багынтуу 
чынында оңой-олтоң иш эмес. Пайгамбарыбыздын 
(саллаллаху алейхи васаллам) Мекке доорундагы 
кажыбас кайраты дээрлик коом деген түшүнүктүн 
калыптанышына багытталганын эсибизден чыгар-
башыбыз керек. Мекке доорунда түшүрүлгөн аяттар 
жана Алланын Элчиси өз насааттарында бул мезгил 
ичинде мусулмандарга  өз ара ынтымакчылыктын 
зарылдыгы менен катар, ааламдагы адамзаттан башка 
бардык жандуу-жансыз, бүтүндөй жаратылыш менен 
тыгыз алакада жашоого чакырган.  

Алла Таала ошол себептен  «Фатиха сүрө-
сүндө»: «Оо, Жараткан! Өзүңө гана ибадат кылам. 
Өзүңдөн гана жардам сурайм. Оо, Жараткан, мени 
туура жолго сала көр» деп жеке адамдын эмес, 
«Өзүңө гана ибадат кылабыз, Өзүңдөн гана жардам 
сурайбыз. Бизди эң туура жолго Өзүң сала көр!» 
деп көпчүлүктүн кайрылуусун үйрөткөн. Ислам ди-
нинин коомдун бүтүндүгүнө, биримдигине канча-
лык маани берээрин мына ушундан билүүгө болот. 
Жеке жаран катары да, коом катары да муну биле 
жүрүшүбүз абзел. Тарыхка кылчайып Ислам дини-
нин алгачкы мезгилдерине көз жүгүртө турган бол-
сок, Пайгамбарыбыз жеке өзүн эмес, жалпы адамзат-
тын жакшылыгын, мусулман журтчулугунун камын 
ойлогон инсандарды тарбиялаган. Мечит болмоюн 
«биримдик жана ынтымак» деген рухий түшүнүктү, 
башкача айтканда, күчтүү коомду жаратуу мүмкүн 
эмес экенин жакшы билген Алла Элчиси (саллалла-
ху алейхи васаллам) Мединага көчүп бараар замат 
ашар жолу менен мечит курган. Алла Элчисинин 
кажыбас кайраты, арыбас аракети менен түптөлгөн 
Ислам коомчулугу алгачкы мезгилдерден тартып эле 
руханий өңүттөн да, материалдык өңүттөн да өтө 
күчтүү болгон.

Куран да, Пайгамбарыбыз өз хадистеринде 
да мечит куруу деген маселеге бир гана заттык 

же көркөмдүк жагынан карабайт. Бул маселенин 
руханий  тарабы басымдуулук кылаарын Курандагы 
«са-жа-да» (сыйынуу, башты жерге коюу, намаз 
окуу ж.б. түшүнүктөрдү туюнткан) деген уңгудан 
жаралган сөздөрдүн жүздөн ашык жерде орун 
алганынан тыянак чыгарууга болот. Бул аяттардын 
көпчүлүгү «саждага баш койгон» б.а. намаз окуган, 
бир нечеси «намаз окула турган жерлер», бир нечеси 
«ибадат кылына турган жайларды кургандар» 
тууралуу маалымат берет. Маселен, Тооба сүрөсүнүн  
айрыкча 17, 18, 19 жана 107, 108, 109-аяттарында бул 
аталган маселеге өзгөчө басым жасалган. Биринчи 
топтогу аяттардан Аллага болгон ишенимдин 
күчтүүлүгү жана бул ишенимди толуктап турган 
тавхид, Алла Тааланын ысымдарын зикир кылуу, 
жалгыз гана Аллага сыйынуу, Алла Таалага гана 
тобокел кылуу, акыретке ыйман келтирүү, намазды 
туура окуу, жалгыз Алла Тааладан коркуу сыяктуу 
изги ишенимдин арты менен гана  мечит курууга 
болоорун аңдай алабыз. Аталган аяттарда Алла Таала 
мындай деп буюрат:

«Өздөрүнүн каапырлыгына күбө боло туруп, 
Алланын мечиттерин куруу мушриктер үчүн 
жарабаган иш. Алардын амалдары текке кетип, 
алар Тозокто түбөлүккө калышат. Алланын 
мечиттерин Аллага, акырет күнүнө ишенген, 
намазды толук аткарган, зекет берген жана 
Алладан гана корккон (адам) курат! Чындыгында 
алар Туура Жолдо. (Эй, мушриктер!) Силер 
ажыларга суу таратуу, Ыйык Мечитти оңдоо 
иши менен, Аллага жана акырет күнүнө ыйман 
келтирип, Алла жолунда согушкан адамдардын 
аракетин тең деп ойлойсуңарбы? Алар Алланын 
даргөйүндө тең эмес! Алла заалым коомду Туура 
жолго багыттабайт» (Тооба сүрөсү, 17-18-19-аяттар).

Экинчи топтогу аяттарында болсо мындай деп 
маалымдалат: «(Исламга) зыян тийгизүү, каапыр-
лык кылуу, мусулмандардын ынтымагын ыдыра-
туу жана мурдатан эле Аллага жана Анын элчиси-
не каршы согушуп келе жаткан адамдарды тосуп 
алуу үчүн мечит кургандар, албетте: «Жакшылык-
ты гана каалаган элек» – деп ант ичишет. Ошон-
дой, Алла алардын жалганчы экенине күбө. 

Ал мечитте эч качан намаз окуба. Албетте, 
алгачкы күндөн бери такыбалык негизинде са-
лынган мечит намаз окууң үчүн дагы да ылайык-
туу. Ал жерде (күнөөдөн) абдан тазарууну чындап 
ниет кылган кишилер бар. Алла да тазаларды 
сүйөт.

Андыктан, Алладан корккон, Алланын ыраа-
зылыгына шайкеш мечит курган адам мыктыбы 
же кулай турган жардын кырына мечит куруп 
аны менен кошо өзү да тозокко кулай турган адам 
жакшыбы? Алла адашкандарды Туура Жолго ба-
гыттабайт» (Тооба сүрөсү, 107-108-109-аяттар).

Аятта айтылгандай, Жараткан Алла Тааланын 
жалгыздыгына жана Мухаммад Мустафанын акый-

кат пайгамбар экендигине ишенбеген пенделердин 
жөн гана эл көзүнө мечит салганы же курдурганы 
үчүн кыпындай да сооп жазылбайт. Каапыр болуп 
туруп мечит курабы же ушул сыяктуу кандай гана иш 
кылбасын мунун акыреттик пайдасы болбойт, Алла-
га ишенбегендиги үчүн тозокто түбөлүккө калат. Бул 
аяттар канчалык тарыхый окуяга ишаарат кылып 
Харам Мечитине кылган кызматы менен мактанган, 
ошондой эле бул аракети менен өзүн ыймандуу мо-
мундардан алда канча мартабалуу, нарктуу сезген 
жана момун-мусулмандардын курган мечитине ата-
андашып андан да чоң, андан да кооз кылып мечит 
салган мунафык-эки жүздүүлөрдүн иш-аракети 
тууралуу түшүрүлгөн болсо да, түпкүлүгүндө ниет-
те Алланын ыраазылыгы болмоюн бардык амалдар 
пайдасыз, соопсуз текке кетээрине көңүл бурууда. 
Бир эле учурда Алла үчүн деп бир мечит куруу, же 
бир амал кылуу жана Аллахтан башка нерселерге 
сыйынуу же өзүнүн каапырлыгын далилдей тур-
ган бир аракет кылуу пенденин амал дептериндеги 
сооптуу иштеринин баарын жокко чыгарат. Мунун 
баары ниеттин туура эместиги, аткарыла турган 
амалдын өзөгүндөгү рухий маңызды сезе албагандан, 
кайдыгерликтен келип чыгаары бештен белгилүү. 
Эскерте кетчү нерсе, мечит жана намазкана сыяктуу 
ибадат кылына турган, күмбөз сыяктуу зыярат кылы-
на турган жерлерде шариятка шайкеш келбеген иш-
терди диний жөрөлгө катары же айрым амалдарды 
эл көрсүн үчүн аткарган адам Алланын алдында чоң 
күнөөгө батат. Алланын даргөйүндөгү негизги нер-
се – бул ишенүү, Кудай жолунда деп аракети менен, 
мал-мүлкү менен кызмат кылуу. Аяттагы «мечиттер-
ди куруу» деген сөздүн түпкү мааниси мечитти жөн 
гана сырткы көрүнүшүн, ички жасалгасын кооздоо 
эмес, мечитти Алланын ыраазылыгы үчүн куруу 

менен катар, жамаат менен андагы руханий атмос-
фераны жандандыруу, мечитти жамаатка толтуруп 
ар дайым намаз, илим, насаат, тарбия, кеп-кеңеш 
сыяктуу сооптуу амалдар менен шаңга бөлөө болуп 
эсептелет. 

Мечитсиз Ислам коомчулугун элестетүү мүмкүн 
болбогондой эле жамаатсыз мечитти элестетүү 
мүмкүн эмес. Пайгамбарыбыз ошол себептен: «Жа-
маат келбеген мечит карып» деп мечиттин жамаат 
менен гана көркүнө чыгаарын баса белгилеп кеткен. 
Негизи рухий дарамети тайкы жамаат да болушу 
мүмкүн. Мындай жамаат эптеп намазды окуп парз-
дан кутулумуш этип, мечитте ушак-айың кеп кылып, 
биринин айыбын бири чукуп мечиттин кутун учу-
раары шексиз. Андыктан мечитке келген жамааттын 
ар бир өкүлү Алланын Үйүнө сый-урмат мамиле 
кылып, мечитти таалим-тарбиянын мектеби катары 
кабыл кылышы керек. 

Сөзүмдүн акырында, бул нары маанилүү, нары 
олуттуу теманы Азирети Пайгамбарыбыздын хади-
стери менен аяктоону туура көрдүм. Алла Элчиси 
(саллаллаху алейхи васаллам) мындай деген: «Алла 
Таала: «Мечиттер Менин жер жүзүндөгү үйлөрүм 
болуп саналат жана мечитке келген Менин зыяратчы-
ларым аны курушат (ибадат менен шаңга бөлөшөт). 
Өз үйүндө тазаланып, жакшылап даарат алган соң 
Менин үйүмдү зыярат кылган пенде кандай гана бак-
тылуу. Анткени зыяратчысын сыйлоо зыярат кылын-
ган жайдын ээсинини вазийпасы» (Суютий, Жамиус-
сагийр, I, 345(2258); Хиндий, Канзул Уммал, VII, 20740). 

«Кимде-ким мечитке сый мамиле кылса, Алла 
Таала аны сыйлайт» (Суютий, Жамиус-сагийр, IV, 141).

АЗИРЕТИ 
ШУАЙБ

Чечендиги менен көңүлдөрдү эргиткен

алейхиссалам

Асмаул-Хусна

Ал-Адл

Жараткан Кудуреттин «ал-Адл» деген 
бул сыпаты «ар бир нерсени өз ордунда жа-
ратуучу, бүтүндөй ааламга кынтыксыз мый-
замына ылайык өкүм жүргүзүүчү, жандуу-

жансыздын ар бирине өзүнө ылайык келбет 
берүүчү, жашоого мүмкүнчүлүк түзүп 

берүүчү, буйругуна баш ийгендерге жак-
шылык кылуучу, чектен ашкандарды жа-

саган күнөөсүнө жараша жазага тартуучу, 
кыяматтын чоң сурагында адилеттүүлүгүн 

ачык-айкын түрдө көрсөтүүчү чексиз 
Адилеттүү» деген маанини түшүндүрөт. 

Ырас, Алла Таала ааламдагы жандуу-
жансыздын баарын кынтыксыз адилдиги 

менен жаратып, ар бирине өзүнө таандык 
шекил жана милдет берген. Адам баласы 

ошол жандуу-жансыздын арасынан өзгөчө 
мүмкүнчүлүктөргө ээ болуп жаралгандык-

тан анын милдети ошого жараша өзгөчө. 
Жараткан Алла адамды дагы чексиз адил-

диги менен жараткандыктан андан бул 
дүйнөдө адилеттүү болушун, ар дайым Өзү 
белгилеп берген адал Ислам жолуна ылай-

ык өмүр кечиришин талап кылат. Бул анын 
эң негизги милдети болуп эсептелет. 

Алла Таала Куран аяттарынын биринде 
мындай дейт: «Алла Таала адамдардын 
ортосунда адилеттүүлүк менен өкүм 
чыгарылышын талап кылат!...» (Ниса сүрөсү, 

58-аят). Исламда адилеттүүлүк ааламдагы 
мыйзамдын, тартиптин өзөгү болуп са-
налат. Адам баласы Жараткандын мый-
замы менен жуурулуша жашаган кезде 
гана адилеттүүлүк жөнүндө сөз козгоого 
болот. Ааламдын кынтыксыз мыйзамын, 
адам баласынын бактылуу жашоосу үчүн 
белгилүү эрежелердин жыйындысын бел-
гилеп берген жалгыз Жараткан Алла Таала 
бизди өзүбүздөн чексиз эсе артык таанып, 
бизге эмне пайдалуу эмне зыян экенин таа-
сын билээри талашсыз. Ошондуктан адам 
баласы өз Жаратуучусунун  кынтыксыз адал 
жолу менен жашаганда гана ар бир нерсеге 
адилеттүү түрдө мамиле жасай алат. Ал 
эми Алла Тааланын адал жолуна салкын 
мамиле жасап, ага анчейин деле ишене 
бербеген пенде адилеттүү боло албашы 
бышык.

АЗИРЕТИ 
ШУАЙБ

Чечендиги менен көңүлдөрдү эргиткен

алейхиссалам

Риваяттарда Азирети Шуайбдын Ибрахим 
пайгамбардын же Салих пайгамбардын ур-
пагынан чыккандыгы айтылып келет. 

Эне жагынан Азирети Лут пайгамбардын кызы-
на барып такалгандыгы жана Аюб пайгамбар менен 
бөлө болгондугу айтылат. Ошол эле учурда Азирети 
Шуайб Муса пайгамбардын кайнатасы экендиги маа-
лым.

Азирети Шуайб бийик тоолуу, чер токойлуу, 
даркан талааларды камтыган Мадян жана Айка де-
ген эки кошуна элге пайгамбар болуп жөнөтүлгөн. 
Ал Мадян элинин  нарктуу бүлөсүндө туулуп, ошол 
элдин арасында эр жетет. Эл жолдон тайып, бузулуп 
бараткандыктан, алардын кесепетинен оолак болуу 
үчүн башка жакта таза турмуш кечирет. Ал кез-кезде 
эл аралап өзүнүн түз жүрүм-туруму менен калкка 
үлгү болуп, акылга бай насааттары менен элди жак-
шылыкка чакырган.

Азирети Шуайб (алейхиссалам) такай намаз 
окуп, пенденин акы-укугуна кылдат мамиле кылган. 
Айрыкча тараза менен бир нерсени тарткан учурда, 
бирөөнүн акысы бирөөгө өтүп кетпесин үчүн колу-
нан келген тактыкты көргөзгөн. Бул изги сапатка бүт 
чөйрөсүн чакырган, кокус бир адилетсиздик болуп 
калса, ортого түшүп калыстыгы менен жабыр тарт-
кандарга көмөк көрсөтүп турган.

МАдян элИ
Мадян-Акаба булуңунан Хумус талааларына чей-

ин созулган аймак. Бул эл «Мадян» деген ысымды 
ошол жерде жашап өткөн бир уруу элден алган экен.

Мадян эли Аллага ибадат кылганды унутуп, 
айкелдерге сыйына баштайт. Мадян шаары тогуз 
жолдун тоомунда болгондуктан, соода-сатык менен 
алектенген калк арасында айлакердик-куулук, алдам-
чылык тамырлап, жадагалса өнөргө айланган. Масе-
лен, алар бир нерсе алган учурда айла-амал колдонуп 
же көз боёмочулук кылышып тартылган буюмду аз 
көрсөтүп, аз акча төлөшкөн. Башка бирөөлөргө бир 
нерсе саткан учурда болсо тартылган нерсени ашык-
ча көрсөтүп, ашыкча төлөм алууну адатка айлантып 
алышкан. Соодалашууга маш болуп калгандыктан, 
буюм алуу үчүн башка, сатуу үчүн башка тараза 
колдонушкан. Жолдон өткөн кербендерди коркутуп-
үркүтүү жолу менен талап тоноо, жат элден кел-
ген жарды-жалчылардын мүлкүн зомбулук менен 
тартып алуу өнөкөткө айланып калган. Мунусу аз 
келгенсип адилетсиздиктин айынан өз араларында 
көптөгөн чырлар чыгып, кээде адамдын өмүрүн кыю 
менен аяктаган. Ток этер жерин айтканда, Мадян ай-
магы диний, саясий, экономикалык жана моралдык 
жактан оор кырдаалды баштан өткөрүп жаткан. 

Алар ушундай жаман жолду жолдоп, алсыздар-
ды кордоп жашап турган учурда Алла Таала аларга 
Шуайбды пайгамбар кылып жөнөтөт. Шуайб (алей-
хис салам) аларга Жараткан Алла буйруктарын жет-
кирип, тыю салынган арам иштер тууралуу кеңири 
маалымат берет. Ыйман келтирүүдө Аллага шерик 
кошпой, жалгыз Аллага гана ибадат кылууну, соода-
сатыкта таразага так болууну, алдамчылык кылбоо-
ну, акыретке толук ишенүүнү жана жер жүзүндө 
бузукулук кылбай, таза жашоону эскертет. Кудурети 
чексиз Алланын азабынын катуулугун, жакшылыкта-

Пайгамбарлар таржымалы

рынын сансыздыгын эстерине салат. Бул айтылган-
дан аяттарда мындайча баяндалат:

«Мадян коомуна өз туугандары Шуайб-
ды (пайгамбар кылдык). Ал: «Эй, коомум, Аллага 
гана сыйынгыла! Силердин Андан өзгө бир да 
Кудайыңар жок. Ченеп-өлчөөдөн, таразадан  ал-
дап калбагыла. Мен силерди жакшылыктын куча-
гында (молчулукта-токчулукта) көрүп турам. Дагы 
мен силер үчүн Кыямат Күнүнүн ороп алуучу 
оор азабынан корком- деп айтты» (Худ сүрөсү, 84-аят 
жана Араф сүрөсү, 85-86-аяттары).

Башта айтылып кеткендей, аларга Кудай Таа-
ланын буйругун, насаатын айтып жатты.  Айрыкча 
эгерде бул жолдон кайтпай, тообо кылбай турган 
болушса, берилген жакшылык-нематтардын барды-
гы кайра алынарын дагы эскертти. Алла Таала бул 
коомго эсеп жеткис нематтарды ыроологон эле. Ан-
дыктан булардын таразадан алдашына, айла-амал 
менен кымтып калышына жана талап-тоноочулукка 
эч кандай себеп жок эле.

Бир бурулуш болор деген ниет менен Шуайб 
пайгамбар соода-сатыктын негиздерин, өлчөмдүн 
тактыгын сактоону жана тийиштүү кирешеге ыраазы 
болууну белгиледи. 

«Эгер ыйманыңар бар болсо, Алланын үлүш 
эткени (мыйзам ченемдүү киреше) силер үчүн дагы 
да кайырдуу. Мен силердин үстүңөрдө (ар бир 
катаңарды оңдоочу) кароолчу эмесмин» (Худ, 86).

Азирети Шуайбдын чакырыгы көптөгөн адам-
дарга оң таасирин тийгизет. Адамдар топ-топ болуп 
келишип, анын акыл-насааттарын угуп, пайгамбарга 
ыйман келтирип жана анын айткандарын аткарып 
жатышты. Ошону менен бирге ага ыйман келтир-
бегендер да көп эле. Пайгамбардын мындай иш-
аракеттери жана жаңы өкүмдөр ыймансыз адамдар-
дын тынчын алып, түйшөлтүп жатты. Анткени алар 
мыйзамдуу кирешеге алымсынчу эмес. «Мындай ки-
реше менен эч ким байый албайт!» деп, бири-бирин 
адилетсиздикке тукурушаар эле. Чындык үчүн чыр-
кырап чуркаган пайгамбарга алар:

«Алар (маскара кылып): «Эй, Шуайб! Ата-
бабаларыбыз сыйынып келе жаткан буттарды 
таштоо керектигин, өз мал-мүлкүбүздү кантип 
иштетүүнү сага окуп жаткан намазың буйруду-
бу? Чындыгында сен абдан ак көңүл, боорукер  
кишисиң! » дешти (Худ сүрөсү, 87-аят).

Алар бул жерде намазды айтуу менен динди 
каңкуулап жатышат. Анткени намаз, кайсыл гана дин 
болбосун, анын эң маңыздуу жана эң чоң ибадаты ка-
тарында диндин негизги белгиси болуп эсептелет. 

Шуайб пайгамбар канчалаган кыйын күндөргө 
кабылганына карабай өз коомун туура жолго үгүттөй 
берет. Бирок алар Азирети Шуайбдын акактай жар-
кыган акыл-насааттарын угууну каалабагандыктан, 
өчөштүк кылып жамандык ишти күн санап арттыра 
беришет. Шуайб пайгамбар нарктуу уруудан болгон-
дуктан, ага жамандык кылуудан айбыгып, ыйманга 
келип туура жолду тандаган бей-бечараларды дал-
доого тартып чыгарып алып жатышты. 

«Коомдун аттуу-баштуу каапырлары минтип 
айтышты: «Эгерде Шуайбга баш ийсеңер,  силер 
сөзсүз зыянга учурайсыңар» (Араф сүрөсү, 90-аят).

«Ар көчөдө (адамдарды) коркутуп жана Алла-
га ыйман келтирген пенделерди Анын жолунан 
тоспогула, ал жолду бузууга аракет жасабагыла! 
Азчылык кезде Ал силерди көбөйткөнүн (күч 
кудуреттүү кылганын) эстегиле жана бузукулар-
дын акыбети кандай болгонун карагыла (сабак ал-
гыла)» (Араф сүрөсү, 86-аят).

Азирети Шуайб кайратынан жазбай өз милде-
тин так аткара берет. Ал Ибрахимге  (алейхиссалам) 
түшүрүлгөн Ханиф дининин өкүмдөрүн иш жүзүнө 
ашырчу. Анын пайгамбарлыгы күн өткөн сайын чар 
тарапка жайылып  алыскы Дамаскка чейин угулат. 
«Алла» деп дили жанган, Ал үчүн бүт нерсеге кайыл 
пенделер пайгамбарды көрүү үчүн Мадян тарапка 
агылышты. Сапардан келген момундар менен Ази-
рети Шуайбдын жолугушуусуна күбө болуп, аны ме-
нен сыймыктануу үчүн шаардын кире бериш жолуна 
жергиликтүү момун-мусулмандар чыгышат. Каапыр 
калк бул нерсени болтурбоо, жергиликтүү момун-
дарды тосуу үчүн колдон келген жамандыкты жа-
соого далалаттанып көрүшөт.  Алардын бул жоругу 
шайтанга азгырылгандыктын белгиси эле.  

«Мадян коомуна өз туугандары 
Шуайбды (пайгамбар кылдык). Ал: 

«эй, коомум, Аллага гана сыйынгыла! 
Силердин Андан өзгө бир да 

Кудайыңар жок. Ченеп-өлчөөдөн, 
таразадан  алдап калбагыла. Мен 

силерди жакшылыктын кучагында 
(молчулукта-токчулукта) көрүп 

турам. дагы мен силер үчүн Кыямат 
Күнүнүн ороп алуучу оор азабынан 

корком- деп айтты» 
(Худ сүрөсү, 84-аят жана Араф сүрөсү, 85-86-

аяттары).

Ак Башат казынасынан уландысы бар

Жашоо-бул сыноо

Адам баласы канткенде бактылуу жашайт? Жал-
пыга маалым болгондой, бул өтө маанилүү да, олут-
туу да суроо. Себеби бул суроонун туура жообу адам 
баласынын түбөлүк бакытка бет алышына жол ачат. 
Анда эмесе, бул суроого туура жооп табууга чогуу 
ой-жүгүртүп көрөлүчү... Чын эле адам канткенде 
бактылуу боло алат? Акчага, мал-мүлккө, байлыкка, 
мансап-бийликке ээ болгондобу? Андай болсо, эмне 
үчүн жашоо жөнүндө олуттуу түрдө ойлоно алган 
байлар, мансапкорлор бактылуу эмес? Эмне үчүн 
алардын көкүрөгүндө кандайдыр бир түпөйүл нер-
се жүрөгүн өйүйт?  Бул жерде дүйнө, жашоо, Кудай 
Таала тууралуу олуттуу түрдө ойлоно албагандар 
жөнүндө сөз кылуу негизсиз. Себеби аларга баары 
бир. Эмнеге жашап атканы менен иши да жок. Иши 
кылып күн өтсө болгону. Курсак ток капа жок. Алар 
«Кудай Таала, Куран, пайгамбар, акырет, кыямат, 
адал-арам» деген сөздөрдү укканда жомок уккансып, 
мыйыгынан жылмайышат. Ал эми жанагы олуттуу 
ой-жүгүртө алгандардын дээрлик баары: «Менде 
баары бар. Акча десең, акча. Кызмат десең, кызмат. 
Машина десең, машина. Хансарай десең, хансарай. 
Жумушчу десең, жумушчу. Айчырай жубай десең, ал 
дагы бар. Бардыгы түгөл. Бирок эмне үчүн мен дагы 
эле бактылуу эмесмин?» деген ойго келип кептели-
шет. Бул адам баласы тарабынан түзүлгөн жаңылыш 
системалардын кесепети. Бул адамды материалдуу-
лук менен гана чектеген калпыс идеологиялардын 
«үзүрү». Адам баласы мындай идеология менен мага 
демек миң түрдүү илимдердин миң жолку профес-

сору болсун, миллион жолку академиги болсун, ал эч 
качан, эч качан жана дагы эч качан бактылуу боло ал-
байт! Себеби ал идеологиялар өзүн толук тааный ал-
баган алсыз адам баласы тарабынан түзүлгөн. Бир нер-
сени ийне-жибине чейин билбей туруп, ал жөнүндө 
түзүлгөн эрежелер канчалык деңгээлде ийгиликтүү 
болушу мүмкүн?  Маселен, кадимки эле автоунааны 
мисалга алып көрөлүчү. Техниканы үстүртөн билген 
адам ошол автоунаанын инструкциясын жазса, ага 
канчалык деңгээлде ишенүүгө болот? Автоунааны  
анын инструкциясы менен айдоо ишеничтүүбү же 
аны ойлоп тапкан адамдын инструкциясы мененби? 
Бизди ким жараткан? Ошол калпыс идеологияларды 
түзгөндөрбү? Же ошол «ойчулдарды» да, сизди да, 
мени да, бүтүндөй аалам-атпайды да жараткан Ку-
дуретпи? Ошондуктан терең ойго батышыбыз керек. 

Айлана-чөйрөбүзгө назар салалычы, асман ти-
реген аска-тоолор, жан-жаныбарлар, сан түркүн 
кучкач-канаттуулар, бак-дарактар, ар жерде бири 
кызыл, бири көк, бири саргыл, бири сыя ирең тар-
тып жаратылышты көрккө бөлөгөн гүл-өсүмдүктөр. 
Ушулардан бизди курчап турган аска-тоолорубузга 
карек оодаралычы? Алар эмне үчүн турат? Жөн эле 
турабы? Же анын да өзүнүн аткарган кызматы барбы? 
Бул багытта биз геология илиминин иликтөөлөрүнөн 
пайдалансак болот. Анда тоолордун функциясы 
төмөнкүчө маалымдалат:  

Тоонун жер астындагы тамыр-өзөгү анын жер 
үстүндөгү бийиктигинен 10-15 эсе терең болот. Тоо-

Бакытка 
багыт
«Менде баары бар. Акча десең, акча. Кызмат десең, 
кызмат. Машина десең, машина. Хансарай десең, 
хансарай. Жумушчу десең, жумушчу. Айчырай жубай 
десең, ал дагы бар. Бардыгы түгөл. Бирок эмне үчүн мен 
дагы эле бактылуу эмесмин?»

Венера Мамытова

лордун бул өзгөчөлүгү кадимки казыктын чатырды 
жерге бекем кармап турушуна окшош. Мисалы, бий-
иктиги 9 км ге жакын болгон Гималай тоосунун жер 
астында 125-135 км ден ашык өзөгү бар.

Геологдор тоолорду изилдеген кезде алардын 
Жерден чыгып турган бийиктигине караганда алар-
дын тамырлары Жерге өтө терең кирип тургандыгын 
байкашкан. Алар бул илимий акыйкатты жакынкы 
күндөрдө гана ачышты. Бул жагдай туурасында бизге 
Куранда төмөндөгүчө маалымат берилет: «Биз тоо-
лорду казык кылдык!» (Наба сүрөсү, 7). Элибизде неги-
зинен  жерге кагылчу учу учтуу жыгач же темир «ка-
зык» деп айтылат. Казыктын көпчүлүк бөлүгү жерге 
кагылып, аз бөлүгү гана жердин үстүндө калат. 

Тоолор Жерди бекем кармап тургандыктан ал өз 
огунун тегерегинде бекем тартипте айланат. Ошон-
дой эле Жер шарындагы материктердин массалары 
туруктуу болуп, ийри курулуш иштерин жүргүзүүдө 
Жердин ылайыктуу болуусу үчүн да тоолордун ат-
карган кызматы өтө маанилүү. Себеби тоолор жерди 
бекем кармап туруучу милдетти аткарат. Тоолор бул 
өзгөчөлүгү менен Жер катмарларын бири-бирине 
байланыштырып, бекем кармап турат. Тоолор, так-
тайларды бири-бирине туташтырып кармап турган 
мык сыяктуу. Жогоруда да белгиленгендей эгер тоо-
лордун турукташтыруучу таасири болбогондо, Жер-
дин өз огунда айланышынын ылдамдыгы жогору 
болгондуктан калкыган плакалар кыймыл-аракетте 
болоор эле. Плакалар кыймылдаса, Жерде топурак 
бирикпес, суу топуракка сиңбес, эч кандай өсүмдүк 
өнбөс, эч бир жол жана эч кандай курулуш иште-
ри болмок эмес. Натыйжада Жер үстүндө жашоо 
мүмкүн болмок эмес. Бирок, тоолор Жараткандын 
мыйзамы менен Жердин туруктуулугун жана тең 
салмактуулугун камсыз кылып турат. Ал эми тоо-
лордун бул өзгөчөлүгү жөнүндө Куран аяттарынын 
биринде: «(Алла Таала) тоолор менен аны (Жерди) 
бекемдеди» (Наазиат сүрөсү, 32-аят) делет.  

Ошондой эле Алла Таала тоолорду жер 
титирөөлөрдөн бизди сактоо үчүн жаратканды-
гы жөнүндө төмөнкүчө маалымдайт: «Силерди 
термелтпөөсү үчүн тоолорду Жерге бекем ор-
нотуп койгон...» (Нахл сүрөсү,15-аят). 

Бул эми тоонун аткарган кызматынын бир бөлүгү 
гана. Биз билбеген жана бул жерде айтылбаган кыз-
маттары да болушу толук ыктымал.  

Ал эми ааламдагы сан миң планеталар, Күн, Ай, 
Жер, жылдыздар, айтоор, кыпындан тарта алп тело-
лорго чейинки нерселер жөнүндө том-томдоп китеп-
тер жазылса да, жетишсиз. Булардын баары бекери-
нен жаратылган эмес. Ар биринин өзүнө тишелүү 
өтө зор мааниге ээ кызматтары бар. Көзгө көрүнүп-
көрүнбөгөн жандуу-жансыздын баары мына ушун-
дай кынтыксыз мыйзамдын негизинде ар бири өз 
кызматын аткарып жаткан чакта, бүтүндөй жандуу-
жансыздан айырмаланып, акыл-көрөңгө, аң-сезим 
сыяктуу баа жеткис баалуулуктар ширетилип, өзгөчө 

калыпта жаратылган адам баласы өз кызматын ат-
карбай, кайда баратканы белгисиз туңгуюк жашоодо 
өмүр сүрүп келиши кандай гана өкүнүчтүү!!!  

Ошондуктан биз бизди өзүбүздөн миң эсе эмес, 
чексиз эсе артык тааныган, бизге эмне пайдалуу, 
эмне зыян экенин эң жакшы билген жалгыз Жарат-
кан Кудуреттин кынтыксыз мыйзамынын негизинде 
өмүр кечирсек, эки дүйнөдө тең чексиз бактылуу бо-
лоорубуз бышык. Анткени чексиз мээримдүү Улуу 
Жараткан Алланын бул мыйзамы биздин түбөлүк 
бактыбызга гана багытталган кынтыксыз мыйзам. Бул 
мыйзамдын аты – ИСЛАМ. Анын кынтыксыздыгын, 
чыныгы адал жол болгондугун жогоруда маалым-
далган «тоолор» жөнүндөгү Куран аяттарынан деле 
байкасаңыз болот. Ыйык  Куран мындан он төрт кы-
лым илгери түшүрүлгөн. Ал эми геологдор береги 
илимий табылгаларды акыркы жүз жылдыкта гана 
таба алышкан. Буга окшогон илимдин ар кайсыл 
тармагына тиешелүү маалыматтар Ыйык Куранда 
арбын кездешет. Бул багытта учурда шаарда да, ай-
ылдарда да ар кайсыл күркөөлөрдө сатылып жаткан 
Түркиялык Харун Яхья аттуу аалым-илимпоздун или-
мий негиздеги китептери, CD, DVD форматындагы 
документалдуу фильмдерине да назар салсаңыздар 
болот. Албетте, мына ушунун баары тең Жараткан 
Алланын чексиз кудуреттүүлүгүн, чексиз улуулугун, 
Ыйык Куран Жараткан Алланын сөзү, кынтыксыз 
мыйзамы болгондугун таасын тастыктап турат. 

Жараткан Алла жалпыбызды адал Ислам 
жолу менен жашообузду көркүнө чыгарып өмүр 
кечирүү аркылуу Өзүнүн чексиз ыраакымына 
бөлөнүшүбүздү насип кылсын...

биз бизди өзүбүздөн 
миң эсе эмес, чексиз эсе 

артык тааныган, бизге 
эмне пайдалуу, эмне 

зыян экенин эң жакшы 
билген жалгыз Жараткан 
Кудуреттин кынтыксыз 

мыйзамынын негизинде 
өмүр кечирсек, эки 
дүйнөдө тең чексиз 

бактылуу болоорубуз 
бышык. Анткени 

чексиз мээримдүү Улуу 
Жараткан Алланын 

бул мыйзамы биздин 
түбөлүк бактыбызга гана 
багытталган кынтыксыз 

мыйзам. 

14   Ак Башат   сентябрь - октябрь 2010               Ак Башат   сентябрь - октябрь 2010   15 



Аят-хадистен

Бүт дүйнөдө Исламга болгон көз караш 
акырындык менен жакшы жагына ооп 
баратат. Бүгүнкү күндө такыр чечилбе-
ген маселелердин жообу Исламдан та-

былаарына көп адамдар ишенишет. Анткени пенде-
нин демилгеси менен түптөлгөн бардык системалар 
мезгили менен кулап жок болуп жатат. Өз мезгилин-
де даңазасы таш жарган түзүмдөрдүн баары күнү 
бүткөндө кагаз бетинде гана калып жатат. Тарых-
та аты калган феодализм, капитализм, социализм, 
коммунизм сыяктуу  атактуу системалар биринин 
артынан бири кулап келе жатат. А Ислам дини, Ис-
лам дүйнө таанымы, Исламий негизде жашоо болсо 
баштан бери эч кандай өзгөрүүгө учурабастан, мез-
гилдердин татаал сынынан өтүп бүгүнкү доорго же-
тип олтурат.

«АКЫРЕТКЕ ИШЕНҮҮ» Исламдын ыйман не-
гиздеринин бири болуп эсептелет. Бир нече кы-
лымдан бери бүт дүйнөнү заалым чеңгелинде мы-
жыгып турган материалисттик көз караш акыретке 
ишенүү талабын четке каккандыктан өткөн кылымда 
мусулмандардын жүрөгүндөгү бул ишеним да кый-
ла алсырай түшкөн. Бул жагдай ички дүйнөбүздүн 
бейпилдигине бүлүк салганы аз келгенсип, өз ара 
ынтымакты ыдыратып, камкордук, боорукерлик де-

ген сезимдерди жаралап, дүйнөнү ачкөздүккө жете-
леди. Ыйык Курандагы аяттардын үчтөн бир бөлүгү 
негизинен акырет тууралуу билдиргенине карабастан 
материализмдин чолок түшүнүгүнөн Ислам ааламы 
да таасирленбей кое алган эмес.

Бүгүнкү күндө да каапырлыкка жол ачкан, туу-
ра жолдон адаштырган көз караштар барган сайын 
курчуп, ыйман негиздери тууралуу шекшинүүгө се-
беп болгон. Дарвин чалдын «Эволюция теориясы» 
сыяктуу бир нече материалисттик көз караштын бүт 
дүйнөдө ондогон, жүздөгөн жылдар бою мектептер-
де жаш муундун башын айлантып окутулушун буга 
мисал катары айтууга болот. Бул дарттан айрым му-
сулман өлкөлөрү дале болсо арыла элек экенин мо-
юнга алууга мажбурбуз. Куран жана акыл-илимий 
усул менен бул акыйкатты тастыктап, башкача айт-
канда акыреттин чындык экенин акылга сыйдыра 
албаган адамдарга жаңы аң-сезимди ширетүү зарыл 
болуп турат. 

Алла Тааланын барлыгына жана жалгыздыгы-
на ыйман келтирген соң жашоону таза бир нукка 
салуу, коомдун жалпы бейпилдигин камсыз кы-
луу түпкүлүгүндө өлүмдөн кийин келе турган акы-
реттеги жашоонун акыйкат экендигине ишенүүгө 

Акыретке ишенүүнүн 
пайдасы

Өмер Арык

«Кыпындай жакшылык жасаган да, 
кыпындай жамандык жасаган да өз ишинин 
жыйынтыгын (үзүрүн же кесепетин) сөзсүз 

көрөт» 
(Зилзала сүрөсү, 7-8-аяттар)

байланыштуу. Жаман иштеринин сурагы акыретте 
суралаарына ишенбеген адам жашоодо эч качан жа-
рыбайт да, марыбайт. Жасаган иши, сүйлөгөн сөзү 
үчүн аркы дүйнөдө Алла Тааланын алдында жооп 
берээрин эстен чыгарбаган, сот күнүнүн айбатынан 
корккон адам жашоодо адал өмүр кечирип, туруктуу 
бир нукта жашап, ар кандай стресс, депрессия сыяк-
туу психикалык жабыркоолордон алыс болот. 

«Кандай гана абалда болбогула, Курандан 
эмнени окубагыла, эмне кылбагыла Биз баарына 
күбө болуп турабыз. Жерде болсун, көктө бол-
сун кыпындай нерсе да Жараткандан жашыруун 
эмес. Мындан чоңу да, кичинеси да, баары Ки-
тепте жазылган» (Юнус үрөсү, 61-аят).

Аба менен суу ымыркайдан тартып карыяга чей-
ин, аял-эркекке, адилеттүүдөн заалымга чейин кан-
чалык зарыл болсо, акыретке ишенүүгө да ошончо-
лук муктаждык бар.

Акыретке ишенүү – бул таттуу шербет. Муну 
ичүү бейпилдикти жан дүйнөңө жутуу деген сөз. 
Ошол себептен дүйнөнүн тынчтыгы деген маселе-
лерге баш ооруткан, адамзатка бейпилдикти алып 
келүүнү максат кылган ойчулдар, саясатчылар масе-
леге мына ушул өңүттөн карашы керек. 

Алла Таала Ыйык Куранда: «Кыпындай жакшы-
лык жасаган да, кыпындай жамандык жасаган да 
өз ишинин жыйынтыгын (үзүрүн же кесепетин) 
сөзсүз көрөт» (Зилзал сүрөсү, 7-8-аяттар) деп буйруган. 
Бул аят бизге жакшылыктын үзүрү жакшылык, жа-
мандыктын кесепети оор жаза болоорун билдирүү 
менен катар жоопкерчилик сезимибизди курчутуп 
келет. Аяттагы билдирүүнү жетик түшүнгөн, аң-
сезимине ширете алган адам акыретте оор жазага ту-
шугуп, Жараткандын сүйүүсүнөн куру калбоо үчүн 
өмүр өткөнчө жалаң жакшы иштерди жасаш керек 
турбайбы деген чечимге келээри бышык.

Окурманым, бейпилдикти, бактылуулукту каа-
лайсыңбы? Күн-түн дебей оюн-зоок ордолорунда 
ичимдик ичип, баңгилик кылып шапар тепсең да, 
акчаң көп болуп аба кемесин жалдап жадагалса жыл-
дыздарга саякат курсаң да түбөлүктүү, чыныгы бей-
пилдикти таба албайсың, бактылуу боло албайсың!  
Чыныгы бактылуулук жана бейпилдик – ыйманда, 
акыреттин барлыгына ишенүүдө. Ооба, бул өлгөндөн 
кийин кайра тирилүү деген негизге таянган бейпил-
дик, анык бактылуулук мына ушул!

Социалдык иликтөөлөргө таянсак, адамзаттын 
көбүн жаштар түзөт. Албууттанган жаштыктын жа-
лыны менен ой-тоону омкоргон чолок ой-кыялга ал-
данган жаштардын көпчүлүгү жаштык-мастык деп 
өз жашоосун тозокко айлантып алышат. Бирок, жаш 
сахабалар сыңары терең ойго батып жети өлчөп бир 
кескен, Алланын ырайымдуулугун жана каардуулу-
гун ар дайым эстеп турган, ар бир кадамын аярлап 
таштаган, көз карашынан кыраакылык, жүзүнөн 
бактылуулук тамылжып турган жаштар да аз эмес. 

Мындайларды жаштайынан бейишке чыйыр салган-
дар деп атоого негиз бар. Ооба, жаштарда акыретке 
ишенүү аркылуу өзүн таанып, өзүнүн туура жолун  
табууга мүмкүнчүлүк бар. Бирок бул мүмкүнчүлүк 
кысылган болсо, өлүмдөн кийинки кайра тирилүү 
сезими жүрөктөн жана акылдан суурулуп алынган 
болсо, бул учурда жалпы коом үчүн чоң көйгөйлөр 
туула баштайт. Бүгүн адамзаттын тынчын алган ко-
оптуулук дал ушул кирген буурадай болуп көзү ту-
нарган жаштардын айынан жаралып жатат. Педа-
гогдор жана тарбиячылар бул трагедиядан арылуу 
максатында көргөн аракеттери менен тескерисинче 
жараатты ырбатып жиберишүүдө. Акыйкатта акы-
ретке ишенүү бул дарттын дабаасы экенин алар мо-
юнга алгысы келбей жатат. Жаш муунга «акыретте 
Алла Тааланын астында жооп бересиң!» деген ише-
нимди толук сиңирип жана ушул акыйкатка багыт-
тап тарбиялоо бул кырдаалдан чыгуунун бирден бир 
чарасы болуп эсептелет.

Азирети Умар (Алла ага ыраазы болсун) мечитке 
жөнөйт. Жолдо мечитке карай шашылып бараткан 
бир өспүрүмгө кезигет. Жаш баланы токтотуп:

- Балам, сен али балагатка жете элексиң, намаз 
сага али парз боло элек. Эмне үчүн мечитке шашып 
баратасың? –деп сурайт. Ошондо тестиер бала Ази-
рети Умарга минтип жооп узаткан экен:

- Халифам, Жалаң гана улгайгандар өлүп жа-
тыптырбы, кечээ биздин конуштан бир жаш бала 
өлдү!...

Анткени ал өспүрүм болсо да өзүнүн көчөт сези-
ми менен жасалган жакшы-жаман иштердин үзүрү 
же жазасы болооруна толук ишенээр эле. 

Сахл бин Саад (Алла ага ыраазы болсун) мындай 
дейт: «Бир нече күндөн бери үйүнөн чыкпай көз 
жашын тыйбай ыйлап, кыйналып жаткан бир 
жигиттин кабары Алла Элчисине жетти. Мухаммад 
(саллаллаху алейхи васаллам) ал жигиттин үйүнө 

Окурманым, бейпилдикти, 
бактылуулукту каа-лайсыңбы? Күн-

түн дебей оюн-зоок ордолорунда 
ичимдик ичип, баңгилик кылып шапар 
тепсең да, акчаң көп болуп аба кемесин 

жалдап жадагалса жылдыздарга 
саякат курсаң да түбөлүктүү, чыныгы 

бейпилдикти таба албайсың, бактылуу 
боло албайсың!  Чыныгы бактылуулук 

жана бейпилдик – ыйманда, акыреттин 
барлыгына ишенүүдө. Ооба, бул 

өлгөндөн кийин кайра тирилүү деген 
негизге таянган бейпилдик, анык 

бактылуулук мына ушул!

16   Ак Башат   сентябрь - октябрь 2010               Ак Башат   сентябрь - октябрь 2010   17 



барды. Эшикти  кагып үйгө кирээри менен эчкире 
ыйлаган жигит өзүн Пайгамбардын кучагына 
таштады. Көз ирмемде жигит жерге сулап калды. 
Башын өйдө көтөрөр замат жигиттин жүрөгү токтоп 
калганын байкашты. Пайгамбардын чырактай 
жанган куттуу көздөрүнөн жаш чертиле жанында 
тургандарга мындай деди: «Диндешиңерди аруу 
жууп жерге татыктуу узаткыла. Тозоктон катуу 
корккондуктан анын өтү жарылып кетти. Напсимди 
кармап турган Кудуреттүү Аллага ант этип туруп 
айтам, Алла аны тозоктон сактайт!»

Кимде-ким Жараткандын даргөйүнөн (Анын 
алдына барып сурак берүүдөн) коркуп, напсин 
жаман нерселерден тыя алса, анын бараар жери 
бейиш» (Назиат сүрөсү, 40-41-аяттар).

Сөзсүз күн келип Жараткандын алдында сурак 
берем деген санаа жана санаага жараша жашоосун 
туура нукка салган пенденин жүзү акыретте ак 
болот, Алланын ыраазылыгына арзыйт. Анткени 
чексиз Ырайымдуу Алла Таала кудсий хадисте: 
«Кулума эки жыргалды жана эки коркунучту бир 
учурда бербейм» деген. Башкача айтканда, бул 
дүйнөдө Кудайдан коркуу менен жашаган пенде 
акыретте түбөлүк жыргалды табат. Бул дүйнөдө 
адал-арамды ылгабай жыргап-куунап жашагандар 
болсо, акыретте анын азабын тартаары бышык. Мына 
ушул эрежеден тышкары жаштыктын каны кызуу 
мастыгын соолуктура турган башка нерсе билесизби? 
Адамды адам катары сактап кала турган калканч же 
башка жол барбы? Андыктан бүтүндөй педагогдор, 
тарбиячылар ушул акыйкатка кулак түрүшү керек 
жана бул эрежени жашоодо ишке ашырышы керек.

Ааламга үлгүлүү жүрүм-туруму, адамдык асыл 
сапаты менен өрнөк болуп жаралган Пайгамбарыбыз 
Мухаммаддын (саллаллаху алейхи васаллам) эң 
маанилүү жетишкендиги – бул «акыретте сурак 
берүү» ишенимине таяп үлкөн системаны кургандыгы. 
Анын сүннөт жолу бир өңүттөн акыреттин даңгыр 
жолу, инсанды акыретке даярдаган чоң аянт жана 
акыреттин камын ойлоо үчүн берилген эң мыкты 
мүмкүнчүлүк.

Акыл менен таразалай турган болсок, Алла Эл-
чиси (саллаллаху алейхи васаллам) адам атпайдын 
жан дүйнөсүн канааттандыра турган жана көңүлгө 
медер боло турган жолду таштап кеткен. Акыретке 
болгон бекем ишеним сахабалардын каны-жаны ме-
нен кошо айланганы тарыхтан бизге маалым. Тарых-
та муну тастыктай турган мисалдар арбын. «Алла 
Элчисине эки сахаба келет. Экөө дүңүнөн үлүшүнө 
тийген мүлктү тең бөлө албай, ар бири арбын алгы-
сы келгенин айтып даттанышат. Аларга ынтызарлык 
менен кулак төшөгөн Пайгамбар (саллаллаху алейхи 
васаллам) мындай дейт:

- Азыр бирөөңөр өз дартыңарды же-
тик түшүндүрүп мени ынандырып өкүмдү өз 
кызыкчылыгыңарга чыгарып алышыңар мүмкүн. 
Мен деле силер сыяктуу пендемин. Кимдин дали-

ли дагы да так болсо, маселени ошонун пайдасына 
чечип берем. Бирок акыртеттеги өкүм бул иштеги 
акыйката жараша чыгарылат. Заалым жазасын алат, 
жабыр тарткан тарап үзүрүн көрөт.

Муну уккан сахабалар экөө бирдей: 

- Оо, Алланын Элчиси! Мен мындагы үлүшүмдү 
шеригиме бердим! - деп жарыша артка чегинишет. 
Ошондо Пайгамбар маселени чечүүнүн калыс жо-
лун сунуш кылат:

- Азыр экөөң баргыла да, буюмдарды тең ортодон 
бөлгүлө. Андан соң чучукулак таштагыла. Кимиңерге 
эмне тийсе ошого ыраазы болгула. Анан адалдашып, 
бири-бириңерден ыраазылык алууну унутпагыла!»

Албетте, өмүрдү туура жолдо, таза жашап 
өткөрүүнүн жалгыз жолу – Пайгамбарыбыз мураска 
калтырып кеткен изги ахлакты жан дүйнөгө сиңирүү 
жана өмүр бою акырет бар экенин эстен чыгарбоо. 
Бүгүн дүйнөдөгү бузукулук, түрдүү кылмыштар күн 
санап өөрчүп жаткан өлкөлөргө сереп сала турган 
болсок, мунун негизги себеби катары ыймансыздык, 
динсиздик жана акыретке ишенбөөчүлүк ортого 
чыгат. Эгер алар да жакшы иштерди жасашат дей 
турган болсок, бул түпкүлүгүндө Жараткан Алла 
тарабынан адамзааданын өзөк уюткусуна себилген 
жакшы туюм-сезимдердин үрөөнү. Ар бир адам та-
биятындагы мына ушундай ийги сезимдердин жар-
дамы менен жакшы иштерди жасай алат.

Окурманым, бейпилдикти, 
бактылуулукту каа-лайсыңбы? Күн-

түн дебей оюн-зоок ордолорунда 
ичимдик ичип, баңгилик кылып шапар 
тепсең да, акчаң көп болуп аба кемесин 

жалдап жадагалса жылдыздарга 
саякат курсаң да түбөлүктүү, чыныгы 

бейпилдикти таба албайсың, бактылуу 
боло албайсың!  Чыныгы бактылуулук 

жана бейпилдик – ыйманда, акыреттин 
барлыгына ишенүүдө. Ооба, бул 

өлгөндөн кийин кайра тирилүү деген 
негизге таянган бейпилдик, анык 

бактылуулук мына ушул!

- Өтө жоопкерчиликтүү, нары түйшүктүү 
муфтийлик милдетти аркалап баштаптырсыз, бул 
кызматты ийгиликтүү аркалоодо Алла Таалам Өзү 
сизге жар болсун! Чубак агай, окурмандарыбызды 
буга чейинки өмүр таржымалыңыз жана басып 
өткөн илим жолуңузду тааныштыруу менен 
баштасак?

- Бисмиллаахир-рохмаанир-рохиийм. Сиздердин 
куттуктооңуздарды мен дуба катары же демиме 
дем кошкон кайрат катары кабыл алам. Мен 1975-
жылы 21-январда Жалал-Абад облусуна караштуу 
Базар-Коргон районунда мугалимдин үй-бүлөсүндө 
төрөлгөм. Алты бир туугандын экинчисимин. Биздин 
үй-бүлөнүн баары мугалимдер. Атам мектепте көп 
жыл бою мугалим, директор болуп эмгектенген. 
Апам болсо, англис тили мугалими. 9-класстан 

тартып Оштогу физика-математика багытындагы 
лицейде окуп баштагам. Тилекке каршы, Ошто 
тополоң чыгып кетип кийинки жылы кайра 
өзүбүздүн айылга келип орто мектепти 1992-жылы 
күмүш медал менен аяктагам. Ошол жылдары билим 
берүү министрлиги аркылуу Түркияга жогорку окуу 
жайга кабыл алуу жүрүп тандоодон өткөнүбүз менен 
каражаттын айынан бара албай калдык. Ошону 
менен Бишкектеги азыркы Ислам Университети ал 
кезде медресе болчу. Алланын буйругу менен ошол 
медресенин даярдоо бөлүмүнө кирип окуп калдым. 
Медресени артыкчылык диплому менен аяктагандан 
кийин бул жер институт болуп калды. Бир эле 
учурда Ислам институтунда да, Кыргыз Мамлекеттик 
Улуттук университетинин тарых факультетинин 
Чыгыш таануу бөлүмүндө окутуучу болуп иштеп 

«Мен өзүмдү элдин 
кызматчысымын 

деп эсептейм»

Кыргызстан мусулмандарынын 
муфтийи Чубак ажы Жалилов: 

Маек курган
Акылбек Халбеков

Төр маек

жүрдүм. Андан кийин Меккеге барып араб тили 
институтун артыкчылык менен бүтүрдүм. Андан 
кийин «Уммул Кура» университетинин шарият 
факультетин бүтүрдүм. Уммул Курада окуп жүргөндө 
университетке тиешелүү сабактардан тышкары 
белгилүү аалымдардын жеке өзүнөн хадис илиминен 
сабак алып жүрдүм. Хадис багытында ижазаларым 
(хадис айтууга берилген уруксат кагаздарым) бар. 
Маселен, Пайгамбарыбыздан мага чейин ортодо 33 
адам бар. Сабактан тышкары «хужравий» тартипте 
окуп жүрүп Шейх Таарик Сардавий, шейх доктор 
Мухаммад ал-Бухарий, шейх Халид Дубандий, 
Аюбий сыяктуу дагы башка көптөгөн аалымдардан 
хадис илимин алууга жетиштик. 

Меккедеги эмгек жолумду университетте 
окуп жүргөндө Орто Азия боюнча эксперт болуп 
баштадым. Ал жердеги кызматым бизден барган 
расмий адамдардан болобу, муфтий сыяктуу 
диний адамдар болобу, алардын сөздөрүн жана 
докладдарын которуу, бизден барган китептерди 
иликтеп корутунду чыгаруу сыяктуу иштер эле. 
Андан соң Чыгыш Европа боюнча ажыларды 
кабыл алуу өкүлчүлүгүндө иштедим. Кыргызстанга 
келгенден тартып муфтияттын фатва бөлүмүндө 
иштеп жүрдүм. Анан эле ар кандай окуялар болуп 
кетти. Менин бул түмөн түйшүктүү кызматка 
иштейм деген ойду ойлогондон коркчумун. Алла 
Тааланын жазмышы экен, акыркы убактагы окуялар 
шарттап, уламалардын мажбурлоосу, колдоосу 
менен аргасыздан келип калдым.

-Муфтий мырза, дин башкармалыгына жаңы 
курам келди. Мындан ары кандай жаңылыктарды 
күтсөк болот?

- Азыркы мезгилде эл ичинде тилекке каршы, 
бир жерге жаңы бирөө дайындалса эле бардык 
кызматкерлерди алмаштырат деген түшүнүк 
калыптанып калган. Албетте, муфтияттын эң 
жогорку тизгинин кармап турган уламалар 
кеңешинин чечими менен дин башкармалыгынын 
курамында бир аз өзгөрүүлөр болду. Мен ойлойм, 
орун алмашуудан сумма өзгөрбөйт. Биз биринчи 
кезекте дин кызматкерлеринин иштөө тартибин 
жолго коюшубуз керек. Муфтият өз ишин уставдын 
негизинде жүргүзөт. Ошол себептен тээ баштан бери 
көп талкууларды, талаш-тартыштарды жаратып 
келген уставдын долбоорун биз диний уюмдардын, 
дин аалымдарынын, уламалар кеңешинин 
катышуусунда кайрадан карап чыгууну туура көрдүк. 
Азыр талкуу жүрүп жатат. Устав долбоорунун бир 
варианты мурда эле жарыяланган, дагы үч же төрт 
вариант буйруса, жакында талкууга коюлат. Ошондон 
кийин гана бирдиктүү бир уставга токтолсок, аны 
курултайдын негизинде кабыл алабыз деп ойлойм.

Структуралардын ичинен фатва бөлүмүндө 
чоң өзгөрүүнү максат кылып турабыз. Мисалы, мен 
мурда фатва бөлүмүндө жалгыз иштеген болсом, 
буйруса, мындан ары фатва комитети түзүлөт. 

Фатва комитетинде бир нече адам иштейт. Дегеле 
фатва, шарият маселелерине жооп берүү өтө 
жоопкерчиликти талап кылгандыктан комитетти 
муфтий өзү жетектейт. Мындан ары муфтий болуп 
дайындала турган адам фатва комитетин жетектеп, 
элден келген ар кандай шариятка тиешелүү 
суроолорго канааттандыраарлык жооп бериши 
керек. Биз максат кылып турган бул иш муфтияттын 
кадыр-баркына канат болот деп ойлойбуз. 

- Жаңы кабыл алына турган уставда кандай 
өзгөчөлүктөрдү көргүңүз келет?

- Биз баштагы долбоордо иштеп келген 
айрым бир беренелердин түп тамырынан бери 
өзгөрүүсүн шартка жана элдин талабына ылайык 
көрүп турабыз. Маселен, жаңы долбоордо муфтий 
уламалар кеңешинин төрагасы макамынан ажырайт 
да, кеңештин ичинен көз карандасыз башка инсан 
төрагалыкты жүргүзөт. Муфтий балким орун 
басары болуп калышы ыктымал. Мында муфтият 
аткаруучу бийлик катары гана кызмат кылат. 
Уламалар кеңешинин төрагасы ар бир мажлис сайын 
шайланып турат. Ушуну иш жүзүнө ашырып алсак 
бийликти монополия кылып алганга жол тосулат 
деп ойлойбуз.

- Муфтийдин кызмат мөөнөтү  жана 
муфтийликке талапкерлиги көрсөтүлгөн 
адамдын өзгөчөлүгү ушул жаңы долбоордо так 
көрсөтүлгөнбү?

- Биз сунуштаган долбоор жалгыз эмес, дин 
тармагына күйгөн атуулдарыбыз, диний уюмдарыбыз 
да өз долбоорлорун сунушташты. Бул өтө олуттуу 
маселе болгондуктан көпчүлүктүн пикирин эске 
алышыбыз керек. Бирок, биз ойлоп турабыз, 
муфтий ар бир төрт, беш жылда бир шайланса, эгер 
жигердүү иштеп, жакшы жыйынтыктарды көрсөтө 
ала турган болсо, ишеним көрсөтүп дагы төрт, беш 
жылга кызмат кылуу мүмкүнчүлүгүн бергенге эмнеге 
болбосун. Чет өлкөдөгү муфтийлердин эл ичиндеги 
кадыр-баркы эмне үчүн жогору. Себеби алар чыныгы 
аалым, чындап Алланын ыраазылыгы үчүн, дин үчүн, 
эл үчүн иштешет. Өмүр бою кызмат кылгандары да 
бар. Алардын тажрыйбасын да карап көрүшүбүз 
керек. Үмүттү актап татыктуу иштеп жаткан адамды 
төрт жылдык мөөнөтү толгондо бошотуп ийсек да 
туура болбой калат. Муфтий болуп дайындалганы 
менен ишинен натыйжа чыкпаса, жылыш жок болуп, 
даттануулар күч болсо, аны өмүр бою калтырганга 
да болбойт. Ошол себептен башта айтканымдай, 
татыктуу иштеп мөөнөтү толгондо ишеним көрсөтүү 
жолу туура деп ойлойм.

Эми сурооңуздун экинчи бөлүгүнө келе турган 
болсок, муфтий араб тилин эркин билген, кыргыз 
тилин адабий тилде сүйлөй алган, ошол эле маалда 
светтик көз караштан кандайдыр бир деңгээлде 
маалыматы бар, анан албетте, диний жогорку билими 
бар, ахли сунна вал жамаат багытындагы Ханафий 
мазхабын карманган адам болушун үмүт кылаар 

«Мен өзүмдү элдин 
кызматчысымын 

деп эсептейм»

элем. Себеби биздин өлкөдөгү мусулмандардын 
дээрлик көпчүлүгүн Ханафий мазхабы түзөт. 
Мындан башка дагы талапкер Кыргызстанда күчтүү 
аалым катары таанылган, абройлуу адам болсо 
жакшы болот. Муну биз саясий бийлик катары эмес, 
дин тармагын тейлеген эң жогорку кызмат катары 
билишибиз керек. Чечилбеген диний маселе ошол 
азирети муфтийден чечиле турган, ошол эле шарият 
маселелеринде атуулдарыбыз муфтий башында 
турган фатва комитетинен анык жообун ала алгыдай 
болушу керек. Муфтий боло турган адамда чет 
өлкөлөр менен Кыргызстандын атынан диний 
байланыштарды жогорку деңгээлде жүргүзүп, 
өлкөнүн аброюн эл аралык аренада көтөрө ала 
турган, диний институттар, уюмдар менен тыгыз 
алаканы камсыз кыла ала турган көсөмдүк, тубаса 
дипломаттык өзгөчөлүк сөзсүз болушу керек.

-Быйыл ажылыкты уюштуруу ишин дин 
иштери боюнча мамлекеттик комиссия өз колуна 
алыптыр. Ушул маселе боюнча кененирээк 
түшүндүрүп берсеңиз?

- Менин түшүнүгүмдө мамлекет жалпы 
жарандарынын кызыкчылыгын коргоп, муктаждыгын 
камсыз кыла турган үлкөн күч. Биздин өлкөдө элдин 
көпчүлүгүн мусулмандар түзгөндүктөн, мисалы 
биз айт намазын окуй турган болсок, көпчүлүк бата 
турган жерди даярдап, микрофондорду коюп, керек 
болсо элдин коопсуздугун камсыз кылып берүүнү 
мамлекеттин милдети деп түшүнөм. Себеби эл 
бар үчүн мамлекет бар, эл ушул мамлекеттин 
паспортун көтөрүп жүрөт. Диний башкармалык 
өлкөдөгү мусулмандардын диний суроо-талабын 
канааттандыра турган түзүм болгондуктан мен дагы 
өзүмдү элдин кызматчысымын деп эсептейм. Анын 
сыңары ажыга барам деген биздин жарандарыбызга 
документтерди даярдоо, транспорт маселелерин 
мамлекет чечип бериши керек. Ушул өңүттөн алып 
караганда ажылыкты уюштуруу ишинин дин иштери 
боюнча мамлекеттик комиссияга өткөрүлүшүнө эч 
кандай деле каршылыгым жок. Бирок, өкүнүчтүүсү 
мурда ажылык мезгилинде ар кандай көйгөйлөр 
жаралып келген. Эми акча болгон жерде сөзсүз 
көйгөй болот эмеспи. Өзүңүз ойлоп көрсөңүз, намаз 
окуп жүргөндөрдөн ушунчалык көйгөйлөр жаралган 
болсо, намаздан алысыраак жүргөндөрдөн көбүрөөк 
көйгөйлөр жаралышы толук мүмкүн. Ажылыкты 
колдон колго өткөрүү токтомдун гана негизинде 
болуп оркестрдын дрижери гана өзгөрдү, калган 
функциялар мурунку калыбында кала берет. Тактап 
айтканда, мурда муфтий башкарган болсо, азыр 
дин комиссиясынын директору башкарат, калганы 
мурдагы ажы башчылар, ажылыктын өзгөргүс парз, 
важип, сүннөттөрү жана башкалар. Бул иш-чаранын 
диний тарабын, ажыларды окутуу, ажы башчыларды 
сунуштоо, адабияттар менен камсыз кылуу дале 
болсо биздин милдет. Калган документ, транспорт, 
коопсуздук, саламаттыкты сактоо маселелери 
мамлекеттин мойнунда.

Өзүңүзгө маалым болгондой, мурунку 
муфтийибизди уурдап, акча талап кылышты, 
кийинкилерин коркутуп, опузалап, сабап да 
кетишти. Себеби ажылыкты уюштуруу иши 
муфтияттын колунда, бул иште чоң акча бар деп 
ойлошот. Ошондуктан болсо керек, муфтий болом 
деген талапкерлердин саны он жетиге чыгып 
кетпедиби. Ажылыкты биз дин иштери боюнча 
мамлекеттик комиссияга өткөрүп бергенибизден 
кийин талапкерлердин саны да азайып калды 
окшойт. Муну мен Алла Тааланын бир хикматы деп 
түшүнөм. Айрым мекендештерим мага таарынбай 
эле коюшсун, себеби бул маселе мага чейин эле 
чечилген. 

Бир өкүнгөнүм, ишенимди кайра кайтарып алуу 
жана ишти таза уюштуруу үчүн быйыл ажылыкта 
төлөмдөрдү банк системасына өткөрсөк деп ойлогом. 
Ошондо жанагындай сөздөр, чатактар чыкмак эмес. 
Быйыл буга жетишпей калдык. Балким, кийинки 
жылдардан тартып бул сунушту ишке ашырганга 
аракеттерди көрөбүз.

- Апрель жана Ош окуяларын басууда дин 
ишмерлерине зор үмүт туулгандыгы жана дин 
ишмерлеринин аракеттери зор ийгиликтерди 
алып келгени жалпыга маалым.  Чубак мырза, 
айтыңызчы, мына ушундай окуялардын дагы 
кайталанып кетпеши үчүн дин башкармалыгы 
алдын ала кандай чараларды көрүп жатат?

- Бул боюнча алдыга койгон максаттарыбыз 
бар. Биринчиси, массалык маалымат каражаттары 
менен тыгыз иштешүү. Мүмкүнчүлүк берилсе, түз 
эфир аркылуу эл менен болгон карым-катнашты 
күчөтсөк, мындан баарыбыз утабыз. Себеп дегенде 
түз эфирде ар ким диний өңүттөн каалаган суроосун 
берсе, мунун жообун жумурай журтчулук угат 
жана көрөт. Жакындан бери Кыргыз Радиосунан 
түз эфирди алганга жетиштик. Азырынча ушуга да 
топук кылып туралы. Анан УТРК жана ЭЛТР менен 
сүйлөшүүлөрдү жүргүзүп жатабыз, буйруса, оң 
жагына чечилээр. 

Апрель жана Ош окуяларынын чыгышына 
биздин руханий жакырчылыкта жашап 
келгендигибиз да себеп болду. Эмне үчүн, себеби 
биз элибизди руханий азык менен жетиштүү камсыз 
кыла албаптырбыз, динди түшүндүрө, сүйдүрө 
албаптырбыз. Динибиз тынчтык дини Ислам болсо, 
атыбыз мусулман болсо, анан кантип биз бири-
бирибизди өлтүрдүк? Бирөөнүн мүлкүн уурдаган 
арам болсо, зина арам болсо, эмне үчүн мунун баарын 
биз бүт дүйнөгө жар салып көз алдында жасадык? 
Кыргызстанда мусулмандардын саны көбөйүп кетти, 
эл Исламдашып кетти деп кокуйлаганыбыз менен, 
Алла Таала арам деп тыю салган иштер жасалып 
кетти. Демек, маселе Исламда эмес, маселе Исламды 
биз толук тааный албагандыгыбызда, маалыматтын 
жетишсиздигинде экени ачыкка чыкты. Ислам 
бизге ибадат эмес, жөн гана салт, жөрөлгө же адат 

болуп калганын моюнга алышыбыз керек.  Мына 
ушундай кырдаалдан чыгуу үчүн мектептерге ыйман 
сабагын киргизүү керек. Бул муфтияттын гана эмес, 
мамлекеттин мойнундагы милдети экени ортого 
чыкты. Эгерде биз келечек ээлерин өз руханий 
азыгыбыз менен камсыздай албасак, анда ваакумду 
башкалар толтуруп, башкалар пайдаланышат.

- Сиз жакында президент Роза Отунбаева 
айымдын кабыл алуусунда болдуңуз. Чубак 
мырза, ошол жолугушуунун маңызы тууралуу 
айтып берсеңиз?

- Сөзүмдүн башында бир нерсеге токтоло 
кетейин. Адатта жолугушуулар 10 минутада бүтө 
турган болсо, биздин жолугушуу 45 минутага созулуп 
кетти. Жолугушууда Роза Исаковна: «Адеп боюнча 
өлкөбүздүн руханий лидерин сыйлап сизге мен өзүм 
барып жолугушум керек эле. Бирок биз орустун 
тарбиясын алып, чолок кийинип, узун кийгенге 
көнбөгөндүгүбүз себептүү мечитке барууну адепке 
туура көрбөдүм. Ошондуктан мен сизди бул жерге 
чакырдым. Бул үчүн капа болбоңуз» деп айтты. Бул 
сөз президентибиз тараптан Исламга болгон чоң 
урмат. Ал киши өз сөзүндө тарыхта мусулман болуп 
келген элибиздин бүгүнкү күндө Исламга болгон 
муктаждыгын сезип тургандыгын, ыймандуулукту 
элдин көкүрөгүнө жеткирүү үчүн мамлекеттик 
деңгээлде аракеттер көрүлөөрүн баса белгилеп өттү. 
Түштүктөгү окуяларды басууда дин ишмерлеринин 
салымы чоң болгонун ыраазы болуу менен айтып, 
үгүт, насаат кербендерин уюштуруп, ушул сыяткуу 
иштерди улантып турууну сунуш кылды. Ошондой 
эле мусулмандардын интеллектуалдык деңгээлин 
көтөрүү боюнча сөз козголду. Мүмкүнчүлүктөн 
пайдаланып биз президенттен эл менен болгон 
байланышты камсыз кылуу үчүн телевидениеден 
убакыт алуу маселесин чечип берүүнү сурандык.

- Алдыдагы жыйырма, отуз жылда 
жетишкендиктери жана кемчиликтерин эске 
алуу менен өлкөбүздөгү диний абалды кандай 
элестете аласыз?

 - Сурооңуз абдан жакшы экен. Албетте үмүтсүз 
шайтан деп койот. Алдыдагы жыйырма жылдан 
кийин, биздин мамлекетте Ислам дин тууралуу 
кайсыдыр бир суроонун жообун издей турган болсок, 
буйдалбастан жооп бере турган көп аалымдарыбыз 
чыгаарынан үмүт кылам. Мен жакынкы убакытка 
чейин фатва бөлүмүндө иштеп жүрбөдүмбү, азыркы 
учурда кээ бир шарий-укуктук маселелердин жообун 
издөө кыйынга турат. Себеби оор маселелер келгенде 
бирөө менен пикир алышайын, кеңешип көрөйүн 
десең, илими терең адистерибиз аз.  Келечекте мен 
биздин элди намазда бир сапта кандай турган болсок, 
дал ошондой биримдикте, ынтымакта болууну, 
динибизди жетик үйрөнүп, ибадатка бек болуп, 
руханий жана интеллектуалдык деңгээлибиз жогору 
болушун, элибиз жакыр турмуштан арылышын 
каалайм. Дааваттын усулдук иштеринде жаңылануу 

иретинде кыргызча модели түзүлүп, динди 
түшүндүрүү элдин сүйүп аткарган иши болушун 
абдан каалар элем. Анан дагы Кыргызстандан 
Ислам таануу же Исламий илимдерге салымын 
кошо турган эмгектер жазылышын көргүм келет.  
Чиновниктерибиз дин мамлекеттен бөлөк дебестен 
баары Исламды таанып, жашоо үчүн аба, суу кандай 
зарыл болсо, адамдын жан дүйнөсү үчүн ыймандын 
ошончолук зарыл экенин сезип, туура жолду таба 
алаарынан үмүт кылам.

-Эң акыркы суроом, бираз ыңгайсыз суроо 
болмокчу. Муфтиятта мурда кайталанып келген 
орун басып алмай, коркутуу, ур-токмокко алуу 
сыяктуу уят иштердин мындан ары кайталанып 
кетүү ыктымалы жокпу?

- Бардык нерсе Алла Тааланын тагдырга 
жазганындай болот. Мен ойлойм, биз өз ишибизди 
биринчи кезекте такыбаалык менен Алла Тааланын 
ыраазылыгы үчүн жасасак Алланын жакшылыгына 
туш болобуз. Албетте, инсандын башына ар кандай 
сыноолор келет. Андан качып кутулууга мүмкүн 
эмес. Алла Таалам баарыбызга ынсап берсин дейли. 

-Убактыңызды бөлүп кеңири маек куруп 
бергениңиз үчүн Алла сизге ыраазы болсун, оор 
милдетти татыктуу аркалап, кайырлуу иштерди 
жасап мол найыжа көрсөтүүнү Алла Таалам сизге 
насип кылсын.

- Сиздердин редакциялык жамаатыңыздарга да 
ийгиликтерди каалайм. Алла жолуңуздарды шыдыр 
кылсын!

Бүгүн бир наристе жарык дүйнөгө келди. Ал, 
Аллахка ибаадат кылуу үчүн жаратылды. 
Дүйнө сыноосунан өтүү үчүн жарыкка кел-

ди. Эмнегедир бул жалган дүйнөнүн оош-кыйыштуу 
мүшкүл-машакатына аралашкысы келбегенсип, 
чыркырап ыйлап келди. Тарса-турс атылган шампан-
дын үндөрүнө да, кучак-кучак гүлдөргө да, айтылган 
жагымдуу тосторго да, эмне себептен экени белгисиз 
кубанышкан чоңдор менен да иши болбогон наристе, 
чыркырап ыйлай берди. Жалгыз гана наристе ыйлап, 
башкалардын баарысы күлүп-жайнап кубанычтуу. 
Эненин эмчегинен сызылып чыгып оозуна тамган 
жылуу сүт, наристенин ыйын токтотту. Көздөрү жу-
мулуп уктап жаткансыганы менен, оозу кыймылдап 
эмчек соруп жатты. Ооба, ал уктаган жок. Жараткан 
тарабынан берилген эң биринчи ырыскынын даамын 
татып, эми анын кайрымжысын кантип кайтаруу-
нун айласын ойлоп жаткансыды. Же, кокустан эле 
жаралып калбаган бул жашоодогу максатын ойлоп 
жатты бекен. А балким, бул дүйнө сынагынан кантип 
өтүүнүн жолун издеп жаткандыр. 

* * *          

Адам баласы бул дүйнөгө эмне үчүн жаратылат? 
Тамак ичип курсак тойгозуу үчүнбү? Ойноп көңүл 
ачуу үчүнбү? Балалуу болуп, бала багуу үчүнбү? Же 

эптеп-септеп күн өткөрүп өлүп кетүү үчүнбү? Ме-
нимче булардын бири да адам баласынын жараты-
луусуна себеп болууга жарабайт. Анткени мындай 
жашоону айбандар деле жашап жатпайбы. Ал эми 
адам менен айбандын жашоосунда кандайдыр бир 
айырма болуусу керек да. Адам да тамактанат, айбан 
да тамактанат.(Айырмысы айбандар курсагы той-
гончо гана тамактанса, адамдар көзү тоймоюнча та-
мактана берет) Адам да ойнойт, айбандар да ойнойт. 
Адам да никеленет, айбандар да никеленет. Адам да 
бала багат, айбандар да бала багат. Күндөрдүн би-
ринде адам да өлөт, айбандар да өлөт. Анда адам 
менен айбандын айырмасы эмнеде? Жашоо шарты-
быз, жашаган үйүбүз, жеген тамагыбыз менен айыр-
маланабызбы? Андай болсо Америка, же башка бир 
өлкөдө кээ бир иттер адамдарга  караганда чоңураак 
үйдө жашап, жакшыраак тамак жеп жатпайбы. Де-
мек адамдын бул дүйнөгө жаратылуусунда башка 
бир максат бар экен да. Дал ошол жашоодогу макса-
тын билбегендиктен, адамдар айбан сыяктуу жашоо 
кечирип, айбандар сыяктуу өтүп кетип жатышат. 

Аллах Таала Адам атабызды жер кабыгынан жа-
раткан. «Адиим» эң төмөн деген маанидеги сөз. Өтө 
төмөн ылайдан жаратылган Адамга эң бийик Аллах 
Таала өз рухунан үйлөп жан киргизген. Демек, Адам-

Жашоо - 
оюнчук эмес. 

Алайчы Сейитбеков

Араккечтик, сойкулук, уурулук, паракорлук, 
ач көздүк, заалымдык кыскасы кадам 
сайын кезиктирүүгө мүмкүн болгон 
жамандыктардын баары жашоодогу 
максатын билбегендиктен улам келип чыгат.

Ачуу чындык

да өтө төмөн болуу же өтө бийик болуу жолу гана 
бар. Үчүнчү жол жок. Ким жашоодогу максатын би-
лип, Жаратуучунун буйругун аткарса, ал бийик мар-
табалуу болот. Ким жашоодогу максатын билбесе, 
төмөн болуп жашайт. Бул жашоо оюнчук эмес. Оюн-
чукту ойноп-ойноп, эскиргенде ыргытып жиберүүгө 
болот. Жашоону анте албайсың. Туура анда да каа-
лагандай ойношуң мүмкүн, бирок ал эскирбейт, сен 
эскиресиң. Сен аны эмес, ал сени ыргытып коюшу 
мүмкүн. Турмуштун тузагына чалынып, кыйынчы-
лыкка туш болуунун негизги себеби жашоодогу мак-
сатын билбегендиктен келип чыгат. Адам жашоо-
догу максатын түшүнмөйүнчө эч качан бактылуу 
боло албайт. Түркөй түшүнүктөгү бактылуулук деп 
эсептелген байлык, бийлик, өң-түс, күч-кубат ж.б. 
бири да адамды бактысыздыктан сактап кала албайт. 
Эң жеткиликтүү турмушта жашаган Американын 
48% аялдары өз жанын кыйууга даяр экендиги, ал 
эми дүйнөдөгү эң бай өлкөлөрдүн бири Швецария  
өзүн-өзү өлтүрүү боюнча биринчи орунда тураары 
жөндөн-жөн эмес. Араккечтик, сойкулук, уурулук, 
паракорлук, ач көздүк, заалымдык кыскасы кадам 
сайын кезиктирүүгө мүмкүн болгон жамандыктар-
дын баары жашоодогу максатын билбегендиктен 
улам келип чыгат. Максатсыз үйлөнгөндөр эки айдан 
кийин кайра ажырашат. Болор-болбос кыйынчылык-
ка туруштук бере албай, өзүн арак-тамекиге алды-
рат. Колунда болгонунун баарынан айрылат. Акыры 
адамдык сыпатынан да кол жууйт. Албетте, бул адам 
баласы үчүн катуу азап, бирок Акыретте аларды 
чыныгы азап күтүп турат. Кураанда: «Биз тозокту 
жиндерге жана адамдарга толтурабыз. Алардын 
көздөрү бар, бирок (туура жолду) көрүшпөйт. 
Алардын кулактары бар, бирок (чындыкты) угуш-
пайт. Алардын жүрөктөрү бар, бирок (акыйкатты) 
сезишпейт. Алар айбандар сыяктуу же алардан 
да төмөн» - деп айтылган. Ооба, Аллахтын алдын-
да эч нерсе унутулбайт. Пайгамбарыбыздын: «Кыя-
мат күнү адамдар, өмүрүн кантип өткөргөндүгүнө,  
жаштыгын кандай пайдалангандыгына, кандай жол 
менен мал-дүйнө жыйганына, жыйган байлыгын эм-
неге сарптагандыгына, билген илимине кандай амал 
кылганына жооп бермейинче бир кадам дагы жыла 
алышпайт» - деп айткан хадисин көрүүчү күн келет.  
Ушул күндү эстеген сайын жашоодо максатсыз өмүр 
кечирип жаткан адампенделердин эртеңки абалына 
жүрөгүм сыздап, жаным кейийт. Жакында бир таа-
нышымдын: «убакыт өтпөйт» - деп кейигенин уктум. 
Акыл-эси жайында эле турган адамдын ушул сөздү 
айтканына чындыгында таң калдым. Ар бир чы-
кылдаган секунд менен бирге өмүр өтүп жатканын, 
ушул чыкылдак бир күнү аны кабырга алып бараа-
рын билбейби? Кандай болгон күндө да, «бул дүнүйө 
кептерканадыр, бири учса бири каладыр» дегендей, 
бул жашоодон бирөө кетсе бирөө келет. Жашоодо-
гу максатын билгендер татыктуу жашап, түбөлүктүү 
жашоосуна азык камдап, сапарын андан ары улайт. 
Максатын билбегендер, айбанча жашап, акыретке 
азыксыз аттана берет.

Кыргызстан журналисттер жана 
жазуучулар Союзунун мүчөсү, 

Кыргыз Республикасынын 
маданиятына эмгек сиңирген ишмер 

Ысмайыл Кадыров (КЫРГЫЗдЫн 
ГИннЕСС КИТЕБИнен алынды)

ЧЫдАМКАЙ, өЖөР ЖАнА өЗГөЧө
• Эң чыдамкай кыргыз — Балбай 

баатыр (Балбай Эшкожо уулу, 1791-1867). 
Ал жоого чыгаарда кургатылган уу корго-
шунду чайнап, артынан канжыгадагы ча-
лабынан жутуп алчу экен. Кийин Алма-
ты түрмөсүнө түшүп, эң күчтүү ционид 
кальций уусун тамагына салып бериш-
кенде да өлбөй койгон.

• Ат спорту боюнча эмгек сиңирген 
машыктыргыч, саяпкер, коомдук иш-
мер, ырчы  аткаруучу Ашыралиев Кемел 
Жакешович аяздуу күнү да агып жат-
кан шыргалаң сууга түшүүнү адатка ай-
ландырып, сууга түшүү узактыгын 10 
мүнөткө чейин жеткирген (1998, январь). 
Кыштын кычыраган суугунда да муздак 
сууга түшүүнү жазуучу, журналист Ай-
бек Түмөнбаев да адатка айландырган.

• Эң эле басаанак адам — жеңил ат-
летиканын эки түрү (лыжа жана чуркоо) 
боюнча спорт чебери, эмгек сиңирген 
машыктыргыч нарындык Төлөн Насыр-
беков. Ал «Манас» эпосунун 1000 жылды-
гына карата 1995- ж. 2- апрелде Бишкектен 
жөө жүгүрүп чыгып 7- июнда Стамбулга, 
1997- ж. Стамбулдан Мекеге барган. Кий-
ин Нарындан чыгып, Чүй, Көлдү айла-
нып Таласка келген. 1998 -ж. кышында Ош 
шаарынын 3000 жылдыгына карата лыжа 
менен Нарындан Ошко барган. Нарын-
Бишкек-Чымкент-Ташкент, Бишкек-
Астана ж.б. көптөгөн жүрүштөрдү 
уюштурган жана өзү катышкан. 1995-98-
 жылдардын аралыгында эле ал 13 миң 
чакырымдан ашык жолду расмий түрдө 
жөө чуркап өткөн.

Осман Нури Топбаш

Ыйман сабагы

Коом мыйзамдуулук-
тан тайып же, коомдо 
мыйзамдуулук толук 

кандуу иштей албаган доорлордо 
аалым-олуялардын, такыбаалар-
дын бейпилдикке, тынчтыкка да-
накер болуп, жандүйнөсү жабыр-
каган жарандарга жол көрсөтүп, 
канаган жүрөктөргө дабаа боло 
келгендиги – бул тарыхый чын-
дык. Алар коом ичиндеги кай-
дыгерлерди мени куткарып ала-
ар бекен деп дабаагерди саргара 
күткөн оорулуу катары кабылдап, 
мээримдүүлүктү, боорукерликти 
жана кечиримдүүлүктү туу ту-
тушкан.

Элдин тынчтыгын, коомдун 
бейпилдигин түптөөдө зекет-
садака берүүнүн, кайрымдуулук 
уюмдарынын, булардын ичинен 
айрыкча кайрымдуулук фонддо-
рунун маанилүү орду бар. Мусул-
мандардагы ынтымак, камкордук, 
жоомарттык, кечиримдүүлүк, 
жана биримдик сезими өз ара 

араздашууга, чатакташууга бөгөт 
болуп, момун мусулмандардын 
ынтымакта жана тынчтыкта жа-
шашын камсыз кылат. 

«Ислам» деген сөз Алла Таа-
лага моюн сунуу, саламаттыкта, 
амандыкта жана тынчтыкта жашоо 
деген маанилерге келет. Демек, 
Ислам – бул тынчтык, бейпилдик 
жана амандык. Адамдардын орто-
сундагы жеке араздашууларды, 
же коом ичиндеги келишпестик-
терди жөнгө салып, эл-журтту 
тынчтык менен камсыз кылуу 
момун мусулмандын вазийпасы 
болуп саналат. Бул айтылган из-
гилик өз диндешин сүйүү, аларга 
жардам берүү жана биримдикти 
чыңоо аркылуу жүзөгө ашат. Эл 
ичинде болсун, үй-бүлөдө болсун 
ой-сезимдердин, түшүнүктөрдүн 
биримдигине кынапталган ынты-
мактуу жашоо болмоюн, адам-
заада Алла Тааланын алдындагы 
пенделик вазийпасын толук өтөй 
албас.

Зыянкечти жана жер бетинде 
бузукулук кылгандарды Алла Таа-
ла эч убакта сүйгөн эмес, сүйбөйт 
дагы. Ошондой эле момун мусул-
ман жер жүзүндө бузукулук жана 
зыянкечтик жок болгонго чейин 
талыкпай күрөшүүгө милдеттүү. 
Тынчтык жана бейпилдик үчүн 
аракет кылгандар Ыйык Куранда 
мактоого алынган:

«Алардын жашыруун сүй-
лөшкөнүнүн көбүндө эч кандай 
жакшылык жок. Бирок бир сада-
ка берүүнү же болбосо жакшы-
лык кылууну, же адамдардын 
арасындагы мамилени оңдоону 
каалагандар андай эмес….» (Ниса, 
сүрөсү, 114-аят). 

«…Тынчтык ар дайым пай-
далуу…»  (Ниса сүрөсү, 128-аят).

«Эгер эки ыймандуу коом 
бири-бири менен согуша турган 
болсо, аларды элдештиргиле. 
Эгер бири экинчисине зомбу-
лук кыла турган болсо, анда Ал-

Ислам - 
тынчтыктын 

жана 
бейпилдиктин 

дини

«Момун мусулмандар бир тууган. демек, бир 
туугандар-ыңарды элдештиргиле!...» 

(Хужурат сүрөсү, 10-аят).

ланын эркине алар баш ийгенге 
чейин ынтымактан баш тарткан  
тарабы менен согушкула. Ал эми 
баш ийишсе, адилеттүүлүк ме-
нен элдештирип, акыйкат бол-
гула! Чындыгында, Алла Таала 
адилеттүүлөрдү жакшы көрөт» 
(Хужурат сүрөсү, 9-аят).

«Момун мусулмандар бир 
тууган. Демек, бир туугандар-
ыңарды элдештиргиле!...» (Хужу-
рат сүрөсү, 10-аят).

Бул жагдайдын ушунчалык 
маанилүү экендигин ушундан 
билиңиз, мээрими, жакшылыгы 
чексиз болгон Алла Таала айып-
тууну кечирип, бейпилдикти кам-
сыз кылгандардын сыйлыгын жеке 
Өзү кайтарарын сүйүнчүлөгөн:

«Бир жамандыктын жаза-
сы ага тең келген жамандык. 
А кимде-ким кечиримдүү бо-
луп, тынчтыкты орнотсо, анын 
сыйлыгы Алла Таалага таандык. 
Акыйкатта Ал заалымдарды 
сүйбөйт!» (Шуура сүрөсү, 40-аят).

Улуу Жараткан ынтымак-
ты бекемдөө жана адамдарды 
элдештирүү маселесинде башка 
шылтоону мындай кой, «ушу-
лардын ортосуна түшсөм, Кудай 
урсун!» деген касамды да шыл-
тоо катары кабыл этпейт. Ал бул 
маселеде бизге мындай эскертүү 
берген:

«Өзүңөрдүн жакшылык 
кылуу, такыба болуу жана 
адамдарды жараштыруу үчүн 
берген антыңарга Алланын 
ысмын калкан кылбагыла! 
Алла Угуучу, Билүүчү» (Бакара 
сүрөсү, 224-аят).

Ислам дини тынчтыкты, ын-
тымакты орнотуу үчүн көптөгөн 
насааттарды айтып, бир топ жак-
шы нерселерге буйруган. Маселен, 
адамдардын ортосундагы салам-
дашуу тынчтыктын, ынтымакчы-
лыктын, ишеничтүүлүктүн жана 
достуктун жышааны, данакери. 
Азирети Пайгамбарыбыз (саллал-
лаху алейхи васаллам) үммөтүн са-
ламдашууну кеңири жеткирүүгө 
чакырган:

«Биринчи болуп салам берген та-
рап – Алланын даргөйүндө эң барктуу 

жана Ага жакын адам» (Абу Давуд, Адаб, 
132-133/5197; Тирмизий, Истизан, 6).

Алланын Элчиси күндөрдүн 
биринде сахабаларына кайрылат:

– Силерге даража жагынан оро-
зодон да, намаздан да, зекеттен да 
артык амал тууралуу маалымат 
берейинби?

– Ооба, айтыңыз Пайгамба-
рым! – дешет сахабалар.

– Ал амал араздашкандарды 
элдештирүү, жараштыруу. Ынты-
макты ыдыратуу (диндин тамы-
рын) кыркат! деди Пайгамбар 
(саллаллаху алейхи васаллам) (Абу 
Давуд, Адаб, 50/4919).

Өткүр устаранын чачты 
түбүнөн шылыганы сыңары, 
ортодогу ынтымакты бузуу 
эки тарапты орду толгус зыян-
га учуратат. Тактап айтканда, 
ушакчылык, куйтулук, кутум-
дук, саткындык, караниеттик, 
көралбастык сыяктуу жаман са-
паттар динди тамырынан кырк-
канчалык оор күнөө экени хади-
стен маалым болду. 

Араздашкан адамдар бири-
бири менен жарашканга чейин 
Алла Таала алардын аткарган 
амалдарын кабыл кылбайт жана 
күнөөлөрүн кечирбейт. Азирети 
Пайгамбарыбыз бул акыйкат-
ты тастыктап мынабул хидисин 
айткан:

«Аткарылганамалдар дүйшөм-
бү жана бейшемби күндөрү Алла Та-
алага сунушталат. Бири-бири менен 
чатакташа кеткен эки диндештен  
тышкары Аллага ширк кошпогон 
бардык пенделердин күнөөлөрү кечи-
рилет. (Алла Таала периштелерге): 
«Жарашканга чейин мынабу эки 
адамдын ишин артка жылдыргы-
ла!» деп буйруйт» (Муслим, Бирр, 36; 
Абу Давуд, Адаб, 47).

Ислам дини жеке жарандар-
га буйруган сыңары элдерди, 
улуттарды, ар кандай коомдорду, 
жамааттарды өз ара ынтымакта, 
тынчтыкта жана биримдикте 
жашаганга буйруйт. Ошондук-
тан дин Исламда тынчтык не-
гизги ролду ойнойт. Тынчтыкты, 
ынтымакчылыкты камсыз кылуу 

«эгер эки ыймандуу коом бири-
бири менен согуша турган болсо, 

аларды элдештиргиле. эгер 
бири экинчисине зомбулук кыла 

турган болсо, анда Алланын 
эркине алар баш ийгенге чейин 

ынтымактан баш тарткан  
тарабы менен согушкула. Ал 

эми баш ийишсе, адилеттүүлүк 
менен элдештирип, акыйкат 
болгула! Чындыгында, Алла 

Таала адилеттүүлөрдү жакшы 
көрөт» 

(Хужурат сүрөсү, 9-аят).

«өзүңөрдүн жакшылык кылуу, 
такыба болуу жана адамдарды 

жараштыруу үчүн берген 
антыңарга Алланын ысмын 

калкан кылбагыла! Алла 
Угуучу, Билүүчү» 

(Бакара сүрөсү, 224-аят).

«Аткарылганамалдар дүйшөм-бү 
жана бейшемби күндөрү Алла 
Таалага сунушталат. Бири-

бири менен чатакташа кеткен 
эки диндештен  тышкары 

Аллага ширк кошпогон бардык 
пенделердин күнөөлөрү 
кечирилет. (Алла Таала 

периштелерге): «Жарашканга 
чейин мынабу эки адамдын 

ишин артка жылдыргыла!» деп 
буйруйт» (Муслим, Бирр, 36; Абу 

Давуд, Адаб, 47).

үчүн көрүлгөн бардык чаралар-
дан жыйынтык чыкпаганда, арга 
түгөнгөндө гана согушууга урук-
сат берилет. Мусулмандар Ис-
ламдын улуулугуна ылайык кан-
дай гана көйгөй болбосун, аны 
тынчтык жолу менен чечүүнү 
каалашат, эч кимди, эч убакта 
согушууга мажбурлабайт. Жа-
дагалса мүмкүнчүлүк болсо 
жоо менен беттешүүгө саналуу 
мөөнөттөр калганда да дароо 
тынчтык келишимин кабылда-
шат. Анткени Алла Таала мын-
дай деп буюрган:

«Эгер алар тынчтыкка ке-
лишсе, сен да тынчтыкка кел 
жана Аллага тобокел кыл. Шек-
сиз, Ал Угуучу, Билүүчү» (Анфал 
сүрөсү, 61-аят). 

Достук мамилени түбөлүккө 
сактап калуу мүмкүн эмес. Тын-
чтык келишимин түзгөн элдин 
башына ар кандай мезгилде, ар 
кандай шартта ниети бузук бирөө 
келип келишимди бузуп салышы 
да табийгый нерсе. Көз каранды-
сыз өлкө болгондон кийин андай 
чукул кырдаалдарга даяр боло 
жүргөн жакшы.

Ошол себептен мусулман 
журтчулугу бардык өңүттөн 
кубаттуу жана күчтүү болуп, 
Алла ыроологон улуу мүм-
күнчүлүктөрдү адамзаттын, 
элдердин түбөлүктүү бейпил-
диги, бак-таалайы жана кооп-
суздугу үчүн сарпташы керек. 
Мусулмандар мындай жол ме-
нен душмандын үшүн алат жана 
Алла Тааланын ыраазылыгына 
татый турган салих амалдарды 
орундатат.

Күндөрдүн биринде Саад 
бин Муаз жана Саад бин Убада 
аттуу эки сахабанын ортосунда 
түшүнбөөчүлүктөн улам араз-
дашуу келип чыгат. Алла Элчи-
си бул эки сахабаны жарашты-
рып коюу максатында Саад бин 
Муазды жетелеп, Авс уруусунун 
айрым өкүлдөрүн ээрчитип 
Саад бин Убаданын үйүнө ба-
рат. Үй ээси меймандостугун 
көрсөтүп, конокторду кучак 
жая тосуп алып сый тамагын 
берип узатат.

Арадан бир нече күн өткөндөн 
кийин Азирети Пайгамбар (сал-
лаллаху алейхи васаллам) Саад 
бин Убаданы жана Хазраж уру-
усунун айрым өкүлдөрүн ээр-
читип алып Саад бин Муаздын 
үйүнө барат. Келген мейман-
дар Саад бин Муаздын үйүндө 
кеңири дидарлашып, сый тамак-
ты жеп, батасын берип кайтышат 
(Ваакиди, II, 435).

Сүйүктүү Пайгамбарыбыз 
аталган эки сахабаны жараш-
тыруу аркылуу мусулман журт-
чулугуна элдештирүүнүн эң со-
нун үлгүсүн таасым көрсөткөн. 
Жылуу сөз жыланды ийинден 
чыгарат демекчи, мындай усул-
дун жана калыс ниеттин алдын-
да таштай катыган жүрөктөр 
жибип, Кудайым буйруса ынты-
макчылыктын учугу уланат деп 
ишенебиз.

Чыныгы момун мусулман 
– чөйрөсүндөгү таарынышкан 
тараптарды ушул сыяктуу изги 
усулдар менен жараштырган, 
сүйүүнү, биримдикти чыңоо үчүн 
жан үрөгөн инсан.

{

Жыйынтыктап айтканда, 
Алла Тааланын жакшылык кош-
тогон буйругуна жандилден 
моюн сунган жана Азирети Пай-
гамбарыбыздын жолунан чык-
паган инсандар гана тынчтыкта 
жашаган бактылуу коомду кура 
алышат. 

Ислам дини – эки дүйнөдө 
тең адамзаттын бактыcын камсыз 
кылган жападан жалгыз акый-
кат дин. Андагы буйруктарды, 
өкүмдөрдү кынтыксыз тутунган 
жеке адам болсун, калдайган чоң 
коом болсун, сөзсүз Жараткан-
дын мээримине бөлөнүп, тын-
чтыкта, бейпилдикте өмүр кечи-
рет. Анткени Алла Таала мындай 
деп буйруган:

«Эй, момундар! Баарыңар 
тегиз Исламга киргиле. Шай-
тандын жолдорунда жүрбөгүлө 
(ээрчигиле!). Чындыгында ал 
силер үчүн элдешкис душман!» 
(Бакара сүрөсү, 208-аят).                                                               

Ислам дини – эки дүйнөдө 
тең адамзаттын бактыcын 
камсыз кылган жападан 

жалгыз акыйкат дин. Андагы 
буйруктарды, өкүмдөрдү 

кынтыксыз тутунган жеке адам 
болсун, калдайган чоң коом 
болсун, сөзсүз Жараткандын 

мээримине бөлөнүп, 
тынчтыкта, бейпилдикте өмүр 
кечирет. Анткени Алла Таала 

мындай деп буйруган:
«эй, момундар! Баарыңар тегиз 
Исламга киргиле. Шайтандын 

жолдорунда жүрбөгүлө 
(ээрчигиле!). Чындыгында ал 

силер үчүн элдешкис душман!» 
(Бакара сүрөсү, 208-аят).                         

достук мамилени түбөлүккө 
сактап калуу мүмкүн эмес. 

Тынчтык келишимин 
түзгөн элдин башына ар 

кандай мезгилде, ар кандай 
шартта ниети бузук бирөө 
келип келишимди бузуп 

салышы да табийгый нерсе. 
Көз карандысыз өлкө 

болгондон кийин андай чукул 
кырдаалдарга даяр боло жүргөн 

жакшы.

Аруулуктун, улуулуктун жана сулуулук-
тун жыйындысы Исламда болгондуктан 
адамдар ар дайым Исламга муктаж абал-

да болушат. Ислам дини бизден бул дүйнөгө жана 
акыретке өзүнө жараша мамиле жасашыбызды та-
лап кылат. Себеби Ислам - адам баласын тең салмак-
туу жашоого үйрөтүү үчүн жиберилген дин.

Мусулман баласы үчүн бул дүйнөнүн жана акы-
реттин иши өз-өзүнчө болушу мүмкүн эмес. Маселен, 
үй-бүлөсүн адал жол менен багуу үчүн курулушта 
иштеген мусулман адамдын жакшылык иштеринин 
баары ибадат болуп эсептелет. Ал эми ибадат – бул 
Жараткан Аллага болгон кулчулук деген маанини 
туюндуруп, пендени Жараткандын ыраазылыгына 
жеткирет. Демек, жалгыз Жараткан Аллага ишенип 
ыйман келтирген, намаз окуган, орозо кармаган, ко-
лунан келсе, зекетин берген, мүмкүнчүлүгү болсо 
ажылыкка барган мусулман пенде бул дүйнөдө Ис-
ламга ылайык келген ар бир сөзү, ар бир иши менен 
бул дүйнөнүн да, акыреттин да камын көргөн болот. 
«Бул дүйнө менен акыреттин иши бир бүтүн» деген 
сөз мына ушул мааниде айтылган. 

Мусулман адам дүйнөдөгү арам иштердин бар-
дыгынан алыс болушу зарыл. Анын ар бир сөзү, ар 
бир иши Исламга ылайык келиши керек. Ката кетир-
се, дароо Жараткандан кечирим тилеп, тооба кылы-
шы керек. 

Жогоруда да маалымдалгандай, мусулман пен-
денин сүйлөгөн ар бир сөзү, жасаган ар бир иши Ис-
ламга ылайык келсе, бул жалпы маанидеги ибадат-
тын алкагына кирет. 

«Ибадат» делген кезде алгач «намаз», «орозо», 
«зекет», «ажылык» жана «келме» деген түшүнүктөр 
эске келет. 

Ырас, кутман сахабалар окуган намаздар ирекети 
жагынан биздики менен бирдей болгон. Бирок алар 
намаздарында окуган аяттардын маани-маңызын 
түшүнүп, аларды Жараткандын буйругу катары ка-
был алып, күнүмдүк турмушун Исламга ылайык 
өткөзүүгө аракет кылуу менен жашоолорун башынан 
аягына чейин ибадатка айландыра алышкан. Бүгүнкү 
күнү тилекке каршы, мусулмандардын көпчүлүгү 
намазда окугандарын түшүнүшпөгөндүктөн намаз-
дын сырткы көрүнүшү Исламга ылайык болсо да, 
анын ичи, маңызы «супсак» болуп, күнүмдүк турму-
шу такыр башка дүйнө! Ошондуктан Куран аятта-
рынын маани-маңызын котормо китептерден окуп 
түшүнүүгө, шарият илимин алууга жана аны менен 
жуурулуша жашоого жан үрөө зарыл. Бул үчүн эң 
алгач Жараткан Аллага болгон ишенимибизди, ый-
маныбызды бекемдөө зарыл. 

Орозо кармаган адам кедей-кембагалдардын 
абалын түшүнүп, зекети менен, фитр садагасы менен 
жарды-жалчылардын көңүлүн көтөрө алган болсо, 

Мусулмандын 
дүйнө таанымы

Аднан Мемдухоглу
Теология илимдеринин доктору

Калыс назар

дене-турпатына да, жан дүйнөсүнө да орозо карма-
та алган болсо, оозу жабык кезде чекпеген тамекисин 
өмүр бою чекпесе, анда ал орозонун кадырына жете 
алган болот. 

Ажылыкка барган пенде ихрамды кепин катары 
билип, акыретте сурак берээрин аңдаса, дүйнөнүн 
төрт бурчунан келген мусулман боордоштор ме-
нен бир жерде болуу менен Исламдын биримди-
гин түшүнсө, ажылыкты мусулмандардын өзүнчө 
жылдык курултайы экенин билип, бири-биринин 
кайгы-кубанычын тең бөлүшүшсө, бирөөнүн акысын 
тепсебей, өмүр бою арам нерселерден оолак болсо, 
ажылык ибадаты дагы өз жемишин берип, адам ба-
ласын тазалайт.

Ал эми зекет берүү парз болгон соң, мусулман-
дар тигил же бул адал кесип менен алек болууга маж-
бур. Адал киреше менен мусулмандар бир үммөт 
боло алат. Ар бир бардар мусулман пенде зекетин 
берсе, коомчулукта кедейлер болбойт, кедей-бай де-
ген ажырым да болбойт. 

Келмеге келсек, анын жалпы мааниси мындай: 
Жараткан Алладан башка кудай жок, Мухаммад 
(саллаллаху алейхи васаллам) Анын элчиси. Муну 
тил менен айтып, жүрөк менен кабыл алган кутман 
сахабалар бардык арам нерселерди таштап, колунан 
келген жакшылык иштердин баарын жасоого аракет 
кылып келменин талабын аткаруу менен Жараткан 
Алланын ыраазылыгына жете алышкан. Акыркы үч 
жүз жыл аралыгында көпчүлүк мусулмандар «анча-
мынча боло берет» деген чолок ой менен адал-арамга 
анчейин деле маани бербей калгандыктан мусулман 
коомчулугу учурда ошонун кесепетин тартып жатат. 
Жалгыз Жараткан Алладан башка кудай жок болгон-
дугуна ишенген мусулман пенде жеке өзү гана каа-
лаган нерсени эмес, Жараткан Алла каалаган нерсе-
ни кылышы керек. Ар бир ибадат бизди утурумдук 
дүйнөдөгү арам нерселерден алыс кармап, жакшы-
лык иштерге жетелеши керек. Ар бир ибадат жеке 
адамды, үй-бүлөнү, элди, мамлекетти орго эмес, 
өргө тартып өркөнүн өстүрүшү кажет. Ибадатта-
рыбыз мындай бакытка жеткире албай жатса, анда 
айып бизде экенин эсибизге түйө жүрөлү. 

Бул дүйнөгө келишибиздин эң негизги мак-
саты – жалгыз Жаратканга ишенип, ага кулчулук 
кылуу болуп эсептелет. Жараткан Аллага ишенүү 
илимдин жана акылдын талабы. Бүтүндөй жандуу-
жансызды жараткан Алла Таала адамга окуп-жазуу 
жөндөмдүүлүгүн ыроологон. Биология, физиоло-
гия, физика, химия, астрономия жана география 
сыяктуу окуу китептердин баары Жараткан Алла-
нын жандуу-жансыздары жөнүндө маалымат берет. 
Жандуу-жансыздарды таанып-билип, Жаратканды 
тааныбай коюуга болбойт!

Исламдын алгачкы жылдары. Куран толук түшө 
элек кез. Тажрыйбадан өткөн туура дин жок. Бутпа-
растар Пайгамбарыбыздын жашоосун өздөрүнүн 
жашоосу менен салыштырышты... Анын жашоосун 

жактырышты. Аяттардын акыйкатты айткандыгын 
акылдары менен да түшүнүштү. Ошентип алар баш 
аламан туңгуюк жашоодон жаркын жашоого бет 
алышты.

Арам нерселерден оолак болуп, адал жол менен 
жашоо – бул өтө чоң жетишкендик. Жакшы адамдар-
га ар дайым адамдардын муктаждыгы болуп келген 
жана боло да бермекчи. Исламдын ыйман тарбиясын 
көргөн улуу адамдар көпчүлүктүн жүрөгүнөн түнөк 
таап, ар бири өзүнчө үлгү боло алгандыктан адамдар 
алардын аркасы менен адал жолдо жүрүүгө жан үрөө 
менен түбөлүк бакытка бет алышкан. Эл-журттун 
түбөлүк бактысы күйүп-жанган бул пенделер жүргөн-
турганы, сүйлөгөн сөзү менен кедей болсо да, бай бол-
со да бактылуу жашоонун үлгүсүн көрсөтө алышкан. 
Себеби алар Ыйык Курандын негизинде акыркы Пай-
гамбардын куттуу сүннөт жолу менен жуурулуша жа-
шоого жан үрөгөн пенделер эле.

Ардактуу Пайгамбарыбыздын тили менен айт-
канда, «бул дүйнө - акыреттин эгин талаасы». Бул 
«эгин талаага» эмнени эксек, эртең ошону гана оруп 
алаарыбыз бышык. Бул дүйнөдө сооп иштер абдан 
көп. Арам нерселерден алыс болуу да сооп, адал иш-
терди жасоо да сооп... Ичип-жеген тамак-ашыбыз, 
кийген кийимибиз, иштеген ишибиз, сүйлөгөн 
сөзүбүз адал болсо, бул дүйнөбүз да, акыретибиз да 
бейишке айланат.

Ислам дини материалдуулукка да, руханиятка 
да өзүнө жараша мамиле жасайт. Мусулман бала-
сы ошондуктан материалдуулук канчалык мааниге 
ээ болсо, ошончолук, руханият канчалык маанилүү 
болсо, дал ошондой тең салмактуу мамиле жасоого 
аракет кылышы зарыл. Тең салмактуу мамиле экөөнө 
бирдей мамиле дегенди түшүндүрбөйт. Ал тигил же 
бул нерсенин маанилүүлүгүнө жараша мамиле жа-
соо дегенди туюндурат. Ырас, дүйнөдө арам иштер, 
арам нерселер да көп. Мусулман баласы мына ушу-
лардын баарынан алыс болушу кажет. Ошону менен 
бирге адал иштер да арбын. Мусулман адам дайыма 
«Оо, Жараткан Алла! Мага арам нерселерден алыс 
болуп, адал иштер менен алек болушума жардам 
бере көр...» деп дуба кылышы керек.

Бул дүйнөнү жараткан Зат албетте, башка дүйнө 
жаратууга Кудурети толук жетет. Бүгүн-эртең бул 
дүйнөнүн күнү бүтөт. Адам баласы бул жашоодон 
экинчи жашоого өтөт. Ал жактан бул дүйнөдө жаса-
ган ар бир ишинен жоопко тартылат. Бул сурак адам 
баласы ишенсе да, ишенбесе да, кааласа да, каалабаса 
болоору бышык.

Ардактуу Пайгамбарыбыздын тили менен 
айтканда, «бул дүйнө - акыреттин эгин 

талаасы». Бул «эгин талаага» эмнени эксек, 
эртең ошону гана оруп алаарыбыз бышык.

Кыргызстандагы 
диний абал

Адамзат тарыхында ар бир коомдо мамле-
кеттин жана коомдун жашоосундагы дин-
дин орду жөнүндө ар кандай пикирлер 

жана ага ар түрдүүчө мамиле болуп келген. Диндин 
ролун биринчи орунга койгон жана аны социалдык, 
саясий, экономикалык жана маданий жашоодон түп 
тамыры менен жок кылгысы келген саясий бирикме-
лер да чыккан. Мамлекеттин жана коомдун жашоо-
сундагы диндин орду азыркы учурда эң маанилүү 
жана орчундуу маселелердин катарынан орун алууда. 
Кыргызстан эгемендүүлүгүн алып, дин менен мамле-
кеттин жана дин менен коомдун ортосундагы байла-
нышты белгилеп жатканда эски советтик мамлекет 
болуу, мусулман өлкө болуу жана жаңы эгемендүү 
өлкө болуунун артыкчылыктары жана кемчиликтери 
менен жолго чыгууга аргасыз болгон.

Советтер союзунун кулашы менен бирге дин аа-
лымдары, илимпоздор жана саясатчылар жаңы доор-
до диндин орду жана анын иш-аракеттери жөнүндөгү 
пикирлерин ортого коюшкан. Албетте, атеизмди 
ошол учурдагы мамлекеттик режимдин негиздери-
нен деп билген доордон келген коом эгемендүүлүк 
менен бирге диндин коомдук дөөлөт болгонун кабыл 
алууга жана ага татыктуу мамиле жасоого толук даяр 
болушкан эмес. Ошентсе да, бул багыттагы талаш-
тартыштардын жыйынтыгы бүгүнкү абалдын жара-
лышын камсыз кылган.

Бул жерде эми сөз учугун дин менен мамлекет-
тин ортосундагы байланыштарды шарттаган фактор-
лорго бурсак. Жаңы доордо диндин, айрыкча Ислам-
дын Кыргызстандагы ордун белгилеген факторлорду 
экиге бөлүп кароого болот. Алар: ички жана тышкы 
факторлор. Ички факторлорду да өз ара эки бөлсөк 
болот. 1. Дин аалымдарынын позициясы 2. Илимпоз-
дордун жана саясатчылардын позициясы.

Дин аалымдары дин эркиндигинин жогорула-
тылышы жана диндин зарылчылыгы жөнүндөгү көз 
караштарын айтышкан.

Союз кулаганга чейин Орто Азия жана Казакстан 
мусулмандарынын дин башкармалыгынын муфтийи 
Мухаммад Садык Мухаммад Юсуф бул багытта жа-
рык көргөн бир макаласында жаңы доордо диндин 
зарылчылыгын, оң таасирлерин баса белгилеп жа-
тып Ислам дини адам баласын өз мекенин сүйүүгө, 
эмгекке үндөгөнүн, достук, боордоштук сезимдерин 
күчөтүп, коомдо ынтымак-ырашкерликтин, бирим-
диктин жана тынчтыктын өкүм сүрүшүнө кынтык-
сыз шарт түзүп берээрин, адамдык бийик сапатты 
жогору баалагандыгын, адамды жаратылыш менен 
жылуу мамиледе болууга, айлана-чөйрөнү коргоо-
го чакырганын, Ислам дини өткөн тарыхта Түркстан 
элдеринин көөнөрбөс дөөлөттөрүнөн болгондугун 
жана азыркыга чейин бул өзгөчөлүгүн сактап келе 
жаткандыгын эске салган эле. Расмий муфтий бул 

Рашад Шамилов
Арашан Гуманитардык институтунун 
директору

Саресеп

жерде советтик илимпоздорунун көңүлүн бура тур-
ган жагдайларды баса белгилеп, жаңы заманда динге 
өзүнө ылайыктуу түрдө орун берилишин өтүнгөн. 

Экинчи факторго келсек, илимпоздордун, 
өлкөдөгү маданий ишмерлердин айрымдары жаңы 
доордо диндин зарылчылыгын, элдин ыйманга бол-
гон муктаждыгын көрө алышкан. Ырас, «ыйман са-
багы» аттуу сабактын мектеп программасына кир-
гизилиши мунун таасын далили боло алат. Мисалы, 
Ош мамлекеттик университетинин окутуучуларынан 
Шамши Базарбаев Ислам дини кыргыз улуттук ма-
даниятынын ажырагыс дөөлөтү болгонун баса белги-
леп, жаңы Кыргызстанда динди мектептерде окутуу 
керектигин айткан. 

Ал эми кыргыз педагогдорунан Сулайман Ры-
спаев Исламдын кыргыз баласынын жашоосундагы 
орду жөнүндө мынабуларды айткан: «Кыргыздар 
рух дүйнөсүнүн дөөлөтү деп билген Исламга мый-
замдын негизинде бекем болушу керек. Диндин 
адамды тарбиялоодогу орду, адеп жана маданиятты 
калыптандырышы жөнүндө талашып-тартышуунун 
эч кандай кажети жок». Булар 1994-1995-жылдары 
айтылган сөздөр. 

Коомчулуктун абалын жакшы түшүнгөн саясат-
чылар дагы бул багытта өз көз караштарын билги-
зишкен.

Натыйжада кошуна мамлекеттер сыяктуу эле 
Кыргызстан дагы дин менен мамлекеттин ортосунда-
гы мамилени светтик негизде бекитишкен. 

 Тышкы факторлор:
Орто Азия өлкөлөрү, анын ичинде Кыргызстан 

дагы динге болгон мамиле, дин менен мамлекеттин 
ортосундагы байланыш жөнүндөгү мыйзамдардын 
бекитилишинде чет өлкөлөр да таасирин тийгизген. 
Булар Орусия баш болгон батыш дүйнөсү болуп, 
саясий, экономикалык жана маданий жолдор ме-
нен талаптарын билдиришкен. Ислам дүйнөсүндө 
таасирлүү боло алган мамлекеттердин катарында 
Түркия, Иран жана Сауд Араб өлкөлөрүн эскерүүгө 
болот. булардан Ирандын Кыргызстанда таасирлүү 
болушу мүмкүн эмес. Себеби Кыргызстан мусулман-
дары «ахлу суннат вал-жамаат» болуу менен катар 
кыргыз жери географиялык жактан, ал эми анда жа-
шаган эл этникалык жактан да, маданий жагынан да 
эч кандай жакындыгы жок. 

Кыргызстандын бүгүнкү күнгө чейин Сауд Араб 
мамлекети менен да анчейин деле жакын мамилеси 
боло элек. 

Ал эми Түркиянын Кыргызстан менен орток-
тош диний, этникалык жана маданий баалуулукта-
ры жагынан аталган өлкөлөргө салыштырмалуу ал-
даканча жакындыгы жалпыга маалым. Өнүгүп келе 
жаткан ислам өлкөлөрүнүн бири катары таанылган 
Түркиянын дин менен мамлекеттин ортосундагы 
мыйзамдары Кыргызстандын башында тургандар 

үчүн көңүл бурууга татыктуу. Кыргызстандан барган 
мамлекеттик кызматкерлер да, диний башкарма-
лыктын өкүлдөрү да Түркияга болгон иш сапарлары 
учурунда Түркиядагы дин менен мамлекеттин орто-
сундагы мамиле, диний уюмдардын иш-аракеттери 
иликтелип келет. Бул иликтөөлөр өлкөдөгү бул ма-
селеге оң таасирин тийгизет деп ишенем. Ушул жер-
ден айта кетели, учурда Кыргызстан тарап диний 
билим берүү багытында Түркия тарап менен чогуу 
иштешип жатат. Ош жана Арашан теология факуль-
теттерин буга мисал катары көрсөтсөк болот.

Бүгүн мына ушул сыяктуу себептерден улам 
Түркия менен Кыргызстандын диний багытта кайра-
дан калыптанышында тажрыйбаларын алмашуула-
ры эки тарап үчүн пайдалуу болоору бышык. 

Ошондуктан дин менен мамлекеттин ортосунда-
гы мамиле жөнүндө сөз болуп жатканда дин менен 
мамлекеттин ортосундагы байланыштын мыйзамдык 
негиздери, элдин ишеними, ибадаты жөнүндө, ди-
ний билим берүү маселеси жөнүндө, диний уюмдар 
жөнүндө кыскача болсо да, маалымат берүүгө маж-
бурбуз. Дин менен мамлекеттин ортосундагы бай-
ланыштын мыйзамдык негиздерине келсек, Кыргыз 
Республикасынын Баш мыйзамынын 16-статьясынын 

Жалпыга маалым болгондой, союздун 
учурунда мусулмандардын эң чоң 
көйгөйлөрүнөн бири Исламдын негизги 
ибадаттарын расмий түрдө аткаруу болгон. 
Жаңы доордо бул багытта көптөн бери 
күтүлгөн жеңилдиктер жүзөгө ашты. Дин 
тутунуу эркиндиги жана диний уюмдар 
менен бирге Кыргыз Республикасынын 
мыйзамында 2-статьясында жарандын 
ишеним жана ибадат кылуу укугу төмөнкүчө 
белгиленген: «Кыргыз Республикасынын 
баш мыйзамы менен кепилдик берилгендей 
эле ар бир жарандын дин тутунуу, анын 
талаптарын аткаруу укугуна ээ. Жеке өзү же 
башка бирөөлөр менен тигил же бул динге 
өтүүгө да, эч бир динге өтпөөгө да укуктуу.

2-пунктунда мындай делет: «Эч ким жынысы, раса-
сы, тили, майыптуулугу, этноско таандыктыгы, тут-
кан дини, курагы, саясий же башка ынанымдары, 
билими, теги, мүлктүк же башка абалы, ошондой 
эле башка жагдайлары боюнча кодулоого алынышы 
мүмкүн эмес» . Бул өкүм менен ар кимге ишенүү 
жана ишениминин талаптарын аткаруу укугу берил-
ди. Бул статьяга түшүндүрмө иретинде жаңы мый-
замдар бекитилген. «Дин таануу эркиндиги жана 
дин уюмдары» жөнүндө Кыргыз Республикасынын 
законунун 5-статьясында: «Диний уюмдар мамлекет-
тен тышкары. Диний уюмдар мыйзамдарга каршы 
келбеген учурда мамлекет алардын ишине кийли-
гишпейт. Кайсыдыр бир диний ишенимдин башка 
диний ишенимдерден артык көрүлүшүнө жана чек-
телишине уруксат берилбейт. Мамлекет диний уюм-
дардын иш-аракеттерине жана атеизмдин пропоган-
дасына материалдык колдоо көрсөтпөйт. Мамлекет 
динге ишенген жана ишенбеген жарандар, диний 
уюмдар жана алардын мүчөлөрү ортосунда жылуу 
мамиле түзүүгө жардам берет» делет. Ошону менен 
бирге закондун ошол эле статьясынын 3-пунктунда 
мындай деп айтылат: «Кыргыз Республикасында ди-
ний партияларды, алардын бөлүмдөрүн ачууга жана 
алардын иш-аракеттерине уруксат берилбейт». 

Жалпыга маалым болгондой, союздун учурунда 
мусулмандардын эң чоң көйгөйлөрүнөн бири Ис-
ламдын негизги ибадаттарын расмий түрдө атка-
руу болгон. Жаңы доордо бул багытта көптөн бери 
күтүлгөн жеңилдиктер жүзөгө ашты. Дин тутунуу 
эркиндиги жана диний уюмдар менен бирге Кыргыз 
Республикасынын мыйзамында 2-статьясында жа-
рандын ишеним жана ибадат кылуу укугу төмөнкүчө 
белгиленген: «Кыргыз Республикасынын баш мыйза-
мы менен кепилдик берилгендей эле ар бир жаран-
дын дин тутунуу, анын талаптарын аткаруу укугуна 
ээ. Жеке өзү же башка бирөөлөр менен тигил же бул 
динге өтүүгө да, эч бир динге өтпөөгө да укуктуу. Ар 
бир жаран диний же атеисттик көз караштарын баш-
ка адамдарга жая алат. Балдарын өз дининде тарбия-
лай алат. Диний үгүттө же атеисттик пропагандада 
адамды кыйноого жол берилбейт». Бул статья менен 
ачык-айкын түрдө ишеним жана ибадат эркиндиги 
кепилдикке алынган. Диний билим берүү укугуна 
келсек, жаңы кабыл алынган мыйзамда светтикти 
негиз катары кабылдаган Кыргызстан диний билим 
берүү жаатында да ушул негизге баш ийет. Бул жа-
гынан аталган мыйзамдын 6-статьясында белгилен-
гендей: «Мектеп диний уюмдардан сырткары. Бирок 
жарандар диний ишеними кандай болбосун, ар кай-
сы билимди алуу укугуна ээ»

Ошол эле статья диний билим берүү багытын-
да мынабул өкүмдү койгон: «Жарандар диндерин 
үйрөнүү үчүн жеке өздөрү же башка бирөөлөр ме-
нен каалаган тилинде диний билим ала алышат». 
Андан соң мыйзамда диний билим берүүнүн ким-
дер же кайсыл мекемелер тарабынан бериле турган-
дыгы жөнүндө да түшүндүрмө берилген: «Белгилен-

ген тартипте расмий каттоодон өткөн бардык диний 
мекеме-уюмдар өздөрү белгилеген шарттардын не-
гизинде өспүрүм балдарга жана жаштарга диний 
билим берүү үчүн окуу жайларын ача алышат». Бул 
мыйзам менен диний башкармалыктарга диний би-
лим берүү укугу берилген.

Ошондой эле «жаш муунду ыймандын тарбия-
сы менен чоңойтуу өтө зарыл болгондуктан орто 
мектептерде «ыйман, адеп-ахлак» сабактары бардык 
мүмкүнчүлүктөр менен берилиши керек. Мугалим-
дер жергиликтүү элге сабак берген органдар тарабы-
нан тандалышы керек» делип орто мектептерде дин 
таануу сабагына да жол ачылган.

Буга чейин айтылгандарды эске алып, төмөнкүчө 
жыйынтыкка келүүгө болот: Кыргызстан эли өз 
динин чын көңүлдөн үйрөнүп жашагысы келет. 
Мамлекет болсо элге мыйзамдын негизинде бул 
мүмкүнчүлүктү түзүп берүүгө даяр. Биз муну ка-
был алынган мыйзамдан таасын көрүүдөбүз. Кыр-
гызстанда болжолдуу түрдө 4,5 миллион мусулман 
эли жашап келет. Мына ушул элге өз динин сапаттуу 
жана туура үйрөтө турган адистерге, мугалимдерге, 
теологдорго бүгүн муктаж болуп турабыз. Ошондой 
эле бул адистерди окутуп чыга турган институттарга, 
университеттерге да муктажбыз. Себеби учурда бул 
багытта иш алып келе жаткан Ош жана Арашан тео-
логия факультеттеринен чыккан бүтүрүүчүлөр Кыр-
гызстандын диний муктаждыгын толук камсыздай 
албай келүүдө. Ошондуктан Кыргызстандын ар кай-
сы аймактарында сапаттуу диний билим бере турган 
теология факультеттеринин ачылышы эртеңки ый-
мандуу, эл-жерин сүйүп, ага кызмат кыла турган жаш 
муундун пайдубалы дегенди түшүндүрөт 

Ардактуу Пайгамбарыбыздын жубайла-
рынын арасынан өзүнө тиешелүү асыл 
сапаттары, өзгөчө касиеттери менен 

өзгөчөлөнгөн сүйүктүү жар.

Пайгамбардын коломтосунда жашоо бактысына 
туш болгон, Ислам менен камыр-жумур жуурулуша 
жашоого жан үрөгөн жана бул дүйнөдө эле бейишке 
киришине кепилдик берилген ардактуу эне. 

Замаанын кызы Савда (Алла ага ыраазы 
болсун)...

Ал өмүр бою тигил же бул адамдын каталары 
болсо, аны элдин алдында уяткарбай, каталарын 
жаап жашырып кое турган. Максаты жалгыз 
Алла Таалага жана анын Пайгамбарына кызмат 
кылуу эле.

Замаанын кызы Савда эң башта Амрдын уулу 
ас-Сакран менен баш кошот. Бул жаш үй-бүлө Ис-
ламды Меккеде кабыл алышат. Савда мусулман бол-
гондугун билдирип Пайгамбарыбызга байат кылып 
кол берет.  Курайш бутпарастары тарабынан  Ис-
ламды кабыл алган алгачкы мусулмандарга болгон 
коркутуулар, кордуктар күн санап күчөй баштайт. 
Каапырлардын кордугунан оолак болуп, Исламды 
сактап калууну максат кылып экинчи ирет Эфио-
пияга көчкөндөрдүн катарына ас-Сакран менен жу-
байы Савда да кошулат. Алар дин үчүн туулуп өскөн 
журтун, мал-мүлкүн, туугандарын таштап кеткенге 

мажбур болушат. Эфиопияда жашап жүрүп ас-
Сакран ооруп калат. Аргасыздан үй-бүлөсү менен 
Меккеге кайтат. Туулуп өскөн жерге келээр замат 
ас-Сакран көз жумат. 

Бутпарастардын жан чыдагыс кордугу Азирети 
Хадижа дүйнө салгандан кийин Пайгамбарыбыз Му-
хаммадга (саллаллаху алейхи васаллам) ого бетер оор 
тийип, жүрөгүнүн жарасы айыкпай кыйлага дейре 
үйлөнбөй бой жүрөт.

Алланын ыраазылыгы үчүн Пайгамбарды жан-
дан артык сүйгөн сахабалар анын кайгы-муңун 
жүрөктөн сезет, жалгызсырап кусага баткан Пайгам-
бар үчүн санаа тартышат. Бой жүрбөй үйлөнүп алса, 
жашоосу көркүнө чыгып, кутман инсандын көңүлү 
көтөрүлөөр беле деп арзуу кылышат.

Бир топ мезгилге чейин бул маселе тууралуу 
ооз ачууга эч ким батына албайт. Акырында бул 
ишке Хавланын кызы Хаким ас-Салима тобокел кы-
лып бел байлайт. Алланын акыйкат тагдыры ишке 
ашып Пайгамбарыбыз (саллаллаху алейхи васал-
лам) 400 дирхам махр берип Замаанын кызы Савда 
менен баш кошот. Ошентип Азирети Савда энебиз 
Алла Элчисинин жашоосунда Азирети Хадижадан 
кийинки экинчи өмүрлүк жолдошу болуп калат. 
Бул окуя Алла Элчисинин Пайгамбарлыгына он 
жыл толгондо, Рамазан айында Мекке шаарында 
болуп өтөт.

Савда
Алла ага ыраазы болсун

Азирети

Ал өмүр бою тигил же бул адамдын каталары 
болсо, аны элдин алдында уяткарбай, 
каталарын жаап жашырып кое турган. 

Максаты жалгыз Алла Таалага жана анын 
Пайгамбарына кызмат кылуу эле.

Сахаба айым

Аише Мемдухоглу

Ааламга ырайымдуулуктун, мээримдүүлүктүн 
Пайгамбары катары жиберилген Азирети Мухам-
мад (саллаллаху алейхи васаллам) негизи эле кол-
доого, көмөккө муктаж ыймандуу жесир аялдарга, 
кедей-кембагалдарга, дин үчүн жанын аябай шейит 
кеткен каармандардын үй-бүлөлөрүнө абдан кейий 
турган. Хавла бинти Хаким Савда тууралуу маалы-
мат бергенде Алла Элчиси анын күйүтүн, мүшкүлүн 
жеңилдетүү, колдоого муктаж болуп турган учурда 
мээримин төгүү максатында Савдага кол узаткан. 

Алла Элчисинин Азирети Савдага жуучу 
түшкөнүн уккан адамдардын көбү бул кабарга ишен-
ген жок. Савда сыяктуу жашы өткөн, жесир аялгабы, 
ал Хадижанын ордун толтура алабы деген сөздөр жел 
сыяктуу эл аралап кетет.

Алла Элчиси күйөсүнөн, агасынан ажырап 
күйүткө баткан Савданы көңүлүн көтөрүү, жашоого 
болгон көз карашын, үмүтүн жандыруу максатында 
өзүнө никелеп алды. 

Ардактуу Пайгамбар жубайы Савданын өткөн 
өмүрүн көз алдына элестетти: эч нерсени капары-
на албаган балалыктын таттуу күндөрү, бой жетип 
турмушка жаңы кадам койгон кезде бейпил бешиги 
болгон туулган жеринен узактарда, бөтөн тил, бөтөн 
динди тутунган чоочун элдин арасында өткөн өмүр... 
Мединага кайтып карып болгон күндөрдү артка таш-
тадым, кусалыктан арылдым деп өз мекенине жаңы 
гана кадам таштап, таштай электе күйөсүнүн көз 
жумушу, арылгыс арман, жүрөктү жаралап кеткен 
кайгы-муң...

Алланын Элчиси Медина шаарына көчүп барып, 
кут жааган мечитин жана анын айланасына жашоо-
го ылайыкташтырылган үйлөрдү куруп, меккелик 
жана мединалык мусулмандарды бир тууган жарыя-
лаган соң үй-бүлөсүн алдыруу үчүн Зайд бин Хариса 
менен Абу Рафиини Меккеге аттандырат. Ошентип 
Алла үчүн диндештери үчүн өз өмүрүн тобокелге 
салган сахабалардын жардамы менен Пайгамбардын 

үй-бүлөсү да Мединага көчүп келишет.

Пайгамбар (саллаллаху алейхи васаллам) бир 
күнүн Савдага, бир күнүн Азирети Аишага бөлөр 
эле. Азирети Савда Алла Элчисинин бүлөсүнүн бир 
мүчөсү болуп калгандыгы үчүн жана денеси олбур-
луу болуп, улгайып баратканына карабай Алла Эл-
чисинин кыздары Умму Кулсум менен Фатиманы 
караганы үчүн өзүн бактылуу сезээр эле. Анын жан 
дүйнөсүнүн тазалыгы Алла Элчисинин жүрөгүнө ку-
баныч тартуулап турар эле. 

Арадан зымырап жылдар өтөт. Алла Элчи-
си Азирети Аиша жана Азирети Хафса менен 
баш кошот. Азирети Савда энебиз Пайгамбардын 
жаш жубайлары Аиша менен Хафсанын пенделик 
мүчүлүштүктөрүнө көз жуумп, колдон келген жар-
дамын көрсөтөт, жадагалса алардын жаштыгын аяп 
өз кезегин күндөштөрүнө өткөрүп берчү экен.  Пай-
гамбарыбыздын балдарын өз баласындай көрүп, баа-
рына энелик мээримин төккөн. 

Савда энебиз Азирети Пайгамбарыбыздын Аи-
шага болгон өзгөчө сезимин туя билгендиктен Ази-
рети Аишадан кызматын аябай, анын көңүлүн алуу-
га жан үрөгөн. 

Азирети Аиша (Алла ага ыраазы болсун) аны 
өзгөчө сыйлагандыгын мынабул сөздөрүнөн бай-
касак болот: «Ордунда болгум келген айымдардын 
эң башында Савда бинти Замаа эле...» (Абдулазиз аш-
Шаннавий, Сахаба хаятындан таблолар, Уйсал китабеви, 3/28-35).

Савда бинт Замаа (Алла ага ыраазы болсун) Жа-
раткан Аллага болгон аруу сүйүүсүнүн, бекем ыйма-
нынын берекеси менен көзү өткөнгө чейин бейишке 
кирээрине кепилдик берилген кутман сахаба, ардак-
туу Пайгамбарыбыздын жүрөгүнөн түнөк таба алган 
бактылуу айым эле.

Жараткан Алла бизди азирети Савда эне менен 
бейиште жолугууну насип кылсын...

Савда

Ардактуу Пайгамбар жубайы Савданын өткөн 
өмүрүн көз алдына элестетти: эч нерсени 
капарына албаган балалыктын таттуу күндөрү, бой 
жетип турмушка жаңы кадам койгон кезде бейпил 
бешиги болгон туулган жеринен узактарда, бөтөн 
тил, бөтөн динди тутунган чоочун элдин арасында 
өткөн өмүр... Мединага кайтып карып болгон 
күндөрдү артка таштадым, кусалыктан арылдым 
деп өз мекенине жаңы гана кадам таштап, таштай 
электе күйөсүнүн көз жумушу, арылгыс арман, 
жүрөктү жаралап кеткен кайгы-муң...

Хадис илиминен

ِ عَليَْكُمْ إذِْ كُنتُمْ أعَْدَاء ِ جَمِيعًا ولَاَ تفََرَّقُوا واَذكُْرُواْ نعِْمَتَ اللّه  واَعْتَصِمُواْ بحَِبْلِ اللّه
 فَألََّفَ بيََْ قُلُوبكُِمْ فَأصَْبَحْتُم بنِِعْمَتِهِ إخِْوَاناً

«Баарыңар Алланын жибин (динин) (гана) кар-
манып, бөлүнүп-жарылбагыла! Силер бири-бириңе 
душман болуп турган учурда жүрөктөрүңөрдүн 
аралыгын жакындаткан, Анын жакшылыгы менен 
бир тууганга айланганыңырды эстегиле! Тозок-
тун бир чуңкурунун кырында турган  кезиңерде, 
Ал силерди андан куткарды. Силер Туура жолго 
түшүшүңөр үчүн Алла Өз аяттарын ушундай кы-
лып баяндайт» (Аали Имран сүрөсү, 103-аят).

Ислам дини бул аят аркылуу мусулмандарды 
Курандын тегерегинде биримдик курууга чакырат. 
Динибиздеги бардык өкүмдөр элдин биримдигине 
багытталган. Бир Аллага ишенген мусулмандын 
бир кыбыласы, бир китеби болот. Ар күнү мечитте 
беш убакыт намазды жамаат менен окууга келген 
мусулмандар биримдик сезимин туят. Жума жана айт 
намаздары, ажылык ибадаты да Ислам биримдигин 
символ катары чагылдырат. 

Сүйүктүү пайгамбарыбыз өз хадисинде мындай 
деген: «Силерге биримдикте жашоону насаат кылам. 
Бөлүнүп-жарылуудан сактангыла. Анткени, шайтан 
жалгыз жашаган инсанга жакын, ал эми биримдикте 
жашаган эки бир туугандан оолак болот. Ким 
бейиштин чок ортосунда жашоону кааласа, чөйрөсү 
менен биримдикте болсун!» (Тирмизий, Фитан 7)

«Алланын жардамы жамааттын үстүнө 
жаайт» (Абу Давуд, Салат 46).

Коомдун бейпилдиги да элдин биримдик 
аркылуу камсыздалат. Жогорудагы хадистер биримдик 
ынтымакка, бактылуулукка алып бараарын, чыр-чатар, 
араздашуулар коомду бүлгүнгө учратып, акыретте 
жазага кириптер кылынаарынан кабар берет. Канчалаган 
элдер өзөктөн чыккан өрттөн, өздөн чыкан жаттардан 
, бийлик-байлык талашып тирешүүлөрдөн, ичтен 
бөлүнүп-жарылуулардан уланып келаткан улуу көчтөр, 
хандыктар, каганаттар, империялар кулагандыгы, 
мамлекеттер ынтымактын жоктугунан жок болуп 
кетишкендиги тарыхта жазылган. Душмандар байлык, 
мансап аркылуу эир элдин ынтымагын ыдыратуу менен 
бириндетип туруп жок кылышкан. 

«Манас» эпосундагы көөнөрбөс, өзөктүү, нары 

зарыл идеялардын бири – бул элдин ички биримдик 
ынтымагын жогору койгон. Кыргыз элинин 
биримдиги бузулуп жок болуу коркунучу туулуп 
турганда Манас чабылып-чачылган уруулардын 
башын кошуп өз доорунда күчтүү мамлекетти түзгөн. 
Бабаларыбыз элди ушундай коркунучтарды башынан 
далай өткөргөндүктөн келечек муунга: «Ырыс алды-
ынтымак», «Ынтымак түбү-ийгилик», «Күч-бирдикте», 
«Ынтымагың бар болсо тең болорсуң, ынтымагың жок 
болсо жем болорсуң» «Ынтымагың бар болсо - башыңа 
конор ырыс-бак. Ынтымагың жок болсо - алдыңдан 
таяр алтын так» деп эскертип келген. 

Тынчтыктын дини саналган Ислам дини коомду 
түзгөн жарандарды адамдын дене-турматына, 
мүчөлөрүнө салыштырган. Хадистердин биринде 
бул маселе тууралуу мындай айтылган: «Момундар 
бири-бирин сүйүү, бири-бирине мээримдүүлүк 
менен кам көрүүдө бир денеге окшош келет. Дененин 
бир мүчөсү ооруй турган болсо, башка мүчөлөрү да 
жабыр тартышат» (Бухарий, Адаб 27; Муслим, Бирр 66).

Коомдун биримдигин дин, ишеним, маданият, 
мамлекет, тил сыяктуу институттар камсыздайт. Азыркы 
доордун изилдөөчүлөрү да айбанат дүйнөсүнүндө 
айрым мыйзамдар аркылуу жаныбарлар бейпилдикке 
жашагандыгын аныкташкан. Бир мекенди мекендеп 
жашап жаткандан кийин жарандар да белгилүү бир 
мыйзамдарга баш ийип, эң негизгиси бири бирине зыян 
келтирбей жашоосу абзел. Ал үчүн Куран жана Азирети 
Пайгамбарыбыздын сүннөтүнө баш ийүү зарыл. 

Биримдик жөнүндө элдик ырларын биринде 
мындай айтылган:

Аскар, аскар, аскар тоо,
Аягы барып чап болоор.
Атадан алтоо болсоң да,
Катташпасаң жат болоор.

Макаламды Алланы аяты менен бүтүрүнү туура 
көрдүм:

َ لَعَلَّكُمْ ترُحَْمُونَ اَ الْؤُْمِنُونَ اخِْوَةٌ فَاَصْلِحُوا بيََْ اخََوَيكُْمْ وَاتَّقُوا اللّه انَِّ

«Чындыгында, момундар бир тууган. Ан-
дыктан өз ара  мамилеңерди оңдогула! Алланын 
ырайымына татыктуу болуу үчүн Андан коркку-
ла!» (Хужурат сүрөсү, 10-аят).

Күч бирдикте!
«Алланын жардамы 

жамааттын үстүнө жаайт» 
(Абу давуд, Салат 46).

Кубаныч Айдарбеков

О, көр пенде көр пенде, 
качан кулак түргөйсүң?!
наркы кетти атанын, 
абийри кетти баланын...
кетирбеске не чараң, 
жакынбы акыр заманаң?

О, көр пенде, көр пенде,
качан ахлак жүргөйсүң?!
тынч тирилик кылбастан
тозуп кетти мусулман...
тозбостукка не чараң,
жакынбы акыр заманаң?!

*** 
Өз калкыны кор тутуп,
өлүм менен коркутуп,
карабай кары-жашыга
каардуу болсо падыша,

ага азазил ашына,
көрүнөр кара башыга...
болбосо дешке не чараң,
жакынбы акыр заманаң?!

теги бирге боло албай,
теңир коңшу боло албай
күндө бузуп шүйкүмүн,
бөлүшө албай түйшүгүн
эки тууган бир бирин
бөрү болуп таласа,
төгүп канын жаласа...
талаба дешке не чараң,
жакынбы акыр заматаң?!

***

ар тайпаңда бирден бек,
ат үстүндө жүргөн көп,
кеп жугушпай ыркырап,
келише албай тынчыраак
ынтымагың кеттиби,
ыйык чектен өттүбү...
учкан куштай кылактап,
уламдан улам ыраактап
баарыңан качар ырыс, бак...

***
...үрөйүң бир, тилиң бир,
үйүт, каадаң, диниң бир...
алым, берим базарың, 
атаң жаткан мазарың...
алыштап ичкен сууң бир,
ашың, тоюң, дууң бир...
бир атанын балдары,
ийрир билгиң калбады...
...тыктуу болот таптаган,
тыштан түрө каптаган
кырчылдашкан жоо келбей,
кыйкырышкан доо келбей
эки тууган өзүнчө,
эски душман көзүнчө
чайпалып жүрүп төгүлүп, 
чабышып жүрүп төгүлүп,
тарки кетер элиңдин,
калыс болор эми ким?!.

Кыргыз эл жазуучусу, Кыргыэ эл Баатыры 
Төлөгөн Касымбековдун «Сынган кылыч» 
романынан

Кыргыз эл жазуучусу, 
Кыргыэ эл Баатыры Төлөгөн 

Касымбеков

Жакынбы акыр 
заманаң?!

Өлкөбүздүн түштүгүндө болгон 
капсалаңдуу окуя бир да кыргызстандык 
жарандын жүрөгүн оорутпай, зээнин 

кейитпей койгон жок. Ал гана эмес, бүткүл дүйнө 
элинин назарын өзүнө бурду. Окуянын дүйнө эли-
нин назарын өзүнө буруусу – анын тез аранын ичин-
де эле курч мүнөзгө айлануусунда эле. Ошондуктан 
дүйнө эли, айрыкча мусулман коомчулугу бул окуя-
га кайдыгер карап тура албастан ар кандай жардам 
берүүгө ашыгышты. Бул окуя өзгөчө Ислам динине 
урулган катуу сокку болду. Себеби, Ислам динин 
туу тутунган мусулман элдердин бири-бирине кол 
көтөрүп, бири-биринин канын төгүүсү мусулман 
пенденин акылына сыйгыс көрүнүш эле. Мына ошол 
себептен элдин арасында «Ислам дини улутчулдукка 
кандай карайт?» «Шариат улутчулдукту колдойбу же 
колдобойбу?» – деген суроолор менен ой-пикирлер 
күч алды. Андыктан, биз да бул макалада «Динде 
улутчулдук, бөлүнүп-жарылуучулук кандай кара-
лат?» – деген маселе тууралуу сөз козгомокчубуз.

Ислам мусулмандардын, деги эле бардык элдер-
дин  ортосундагы улутчулдукка, улуттук белгилери, 
терисинин түсү, көзү, тили боюнча бөлүүгө, жек-
жаатка бөлүнүп, өзүн же өзүнүн тараптарларын 
башкалардан өйдө көрүүгө, көрө албастыкка катуу 
тыюу салат. Бир сөз менен айтканда, мындай иштер 
шариатта арам (харам) болуп эсептелет.

Алла Таала Адам атаны (а.с.) жаратып, периш-
телерине ага сажда кылууну буюрду. Ошондо пе-
риштелердин баары Алланын буйругун аткарып 

Адам атага (а.с.) сажда кылышты. Бир гана алардын 
арасында болгон (жин) Иблис Алланын буйругун 
аткарбай, сажда кылуудан баш тартты.1 Алла Таала 
буйрукту аткарбай, сажда кылуудан баш тартуусу-
нун себебин сураганда, Иблис: «Мен андан жакшы-
раакмын, өйдөрөөкмүн. Мени оттон, а аны ылай-
дан жараттың», – деп, өзүн Адам атанан (а.с.) өйдө 
көрдү.2 Ошентип Иблис бузукулукка биринчи болуп 
кадам таштады жана өз коомун башкалардан өйдө 
көргөн улутчулдар менен элди бөлүп-жаруучуларга 
башкы лидер болду. Башкача айтканда, улутчулдукка 
биринчи кадам таштаган Иблис болду. Ошондуктан 
кимде-ким улутчулдукка кадам таштай турган болсо, 
ал түздөн-түз шайтандын жолун жолдогон болот.

Ал эми Пайгамбарыбыз Мухаммед (саллаллоо-
ху алейхи ва саллам) өзүнүн куттуу хадистеринде 
минтип айткан: «... Кимде-ким сокурдук (наадандык) 
туусунун астында, асабият (улутчулдук, жек-жаатка 
бөлүнүүчүлүк) үчүн ачууланып согушса (салгылашса), 
асабиятка чакырса же жардам берсе же курман болсо 
– мындай өлүм жахилият (бутпарастык, күнөөкөр) 
өлүмү (ошондой өкүмдө) болот. Кимде-ким үммөтүмө 
каршы чыгып, жакшы менен жаманын ылгабастан 
(ак-карасын, иштин чоо-жайын териштирбей) туруп 
өлтүрө турган болсо, момун-мусулмандан тартынбаса 
(анын убалынан коркпосо)... ал менден эмес, мен да ан-
дан эмесмин»;3 «Төмөнкү үч нерсе үммөтүмүн түбүнө 

1.  Курани Карим: Бакара – 2/34; Аараф – 7/11-13; Хижр – 15/28-33; Исра – 
17/61-62; Кахф – 18/50; Тоха – 20/116; Сод – 38/71-76.
2.  Курани Карим: Сод – 38/75-76; Аараф – 7/12. караңыз: Хижр – 15/33; 
Исра – 17/61.
3.  Муслим, Имаарат – 13 (53/1848; 57/1850); Насаий, Тахриму ад-дам – 

Улутчулдуктун көздөгөн 
максаттары өз алдынча 

руханий, амалдык, саясий жана 
коомдук принциптерине ээ 

Ислам динине карама-каршы 
келет. Мына ошол себептен 

Ислам дини улутчулдукка 
кескин түрдө тыюу салат.

Шамшидин Маматкулов

Ислам дининде 
улутчулдуктун 
каралышы

Бөлүнгөндү бөрү жейт!

жетет: кадария (тагдырды четке кагуу, тануу), асабият 
(улутчулдук, уруучулук, бөлүнүүчүлүк,) жана аныгын 
тастыктабай туруп кабар айтуу (жайылтуу)».4

Ислам аалымдары өлкөбүздүн жарандары мын-
дай жасаган иштери менен шариат жагынан бир 
жарым миң жыл артка кетти деп айтып жатышат. 
Анткени, хадистерде да айтылып өткөндөй «улутчул-
дукту колдоо, улутчулдук үчүн согушуу бул жахили-
ятчылык дооруна кайтуу» дегендик дешет.

Ислам дини келгенге чейин жахилият доорун-
да жашаган арабдарда да улутчулдук, жек-жаатка 
бөлүнүүчүлүк, уруулар аралык атаандашуу аябай 
катуу өнүккөн эле. Ошондуктан арабдардын арасын-
да «ًأنصر أخاك ظالاً أو مظلوما» – «Заалым болсо да, мазлум 
болсо (кордук көрсө) да бир тууганыңа жардам бер-
гин!» – деген принцип жашап турган. Ислам дини 
келгенден кийин Пайгамбарыбыз (саллаллооху алей-
хи ва саллам) мындай принциптин туура эмес экен-
дигин айтып, жогорудагы сөздүн маанисин башка 
түрдө, башкача мааниде түшүндүргөн.

Күндөрдүн биринде Пайгамбарыбыз Мухаммед 
(саллаллооху алейхи ва саллам):

«Заалым болсо да, мазлум болсо да (мусулман) бир 
тууганыңа жардам бергин!» – деп айтып калды. Ошон-
до бир адам минтип сурады:

«Мазлумга го жардам берем (анысын түшүндүм). 
А бирок заалымга кантип жардам берем (мунусун 
түшүнө албадым)?»

Анда Пайгамбар (саллаллооху алейхи ва сал-
лам):

«Заалымды зулумдуктан, зомбулуктан токтотуу 
менен ага жардам бере аласың. Анткени, аны зулумдук-
тан токтотуу (тыюу) ага болгон жардамың болуп эсеп-
телет», – деп жооп берди.5

Чындыгында Жараткан Алла Ыйык Куран-
да: «Жакшылыкта жана такыбалыкта бири-
бириңерге жардам бергиле. Ал эми жаман-
дыкта жана душмандыкта бири-бириңерге 
көмөктөшпөгүлө»,6 – деп, момун-мусулмандарга 
жакшылык иштерде гана мусулман бир тууга-
нына жардамдашууга үндөйт. Башка аятта болсо 
момун-мусулмандардын бир тууган экендиги баса 
белгиленген.7

А мына бул хадис улутчулдуктун эмне экендигин 
дагы да жакшыраак түшүнүүгө жардам берет:

Бул хадисти Васила бин аль-Аскаъ атасынан ук-
канын риваят кылган:

Пайгамбардан (с.а.в.) минтип сурадым:

«Оо, Алланын Элчиси! Асабият (улутчулдук, 
28/1-2 (4111-4112).
4.  Табараний, аль-Муъжаму аль-авсат. Бул хадистин равилер чынжыры 
алсыз (санады доиф/заиф).
5.  Бухарий, Мазалим – 4; Икрах – 7; Тирмизий, Фитан – 68 (2255).
6.  Курани Карим: Маида – 5/2.
7.  Курани Карим: Хужурат – 49/10. хадис үчүн караңыз: Бухарий, Икрах – 7.

жек-жаатка бөлүнүүчүлүк) деген эмне?»

Анда Ал зат (с.а.в.) мага төмөнкүчө жооп берди:

«Зулумдукта элиңе (коомуңа, улутуңа) жардам 
берүүң».8

Ислам дини христиандык, буддизм жана баш-
ка диндерден өзгөчөлөнүп, алар сыяктуу диний 
жөрөлгөлөр жана метафизикалык максаттар менен 
гана чектелип калбайт. Мусулмандардын жеке жана 
коомдук жашоосундагы маселеде Исламдын дүйнөгө 
болгон көз карашы башка эч бир көз караш менен 
шериктеш боло албайт. Б.а., мусулман адам бир уба-
кытта эле мусулман да, политеист (мушрик, бутпа-
рас) да же болбосо мусулман да, коммунист да боло 
албайт. Ошондуктан чыныгы улутчул адамга Ислам-
да орун жок.

Ал эми өз эли-жерин сүйүү – бул патриоттуулук. 
Куттуу хадистерде патриоттуулук тууралуу да таасын 
айтылган. Маселен, бир хадисте «Мекенди сүйүү – бул 
ыймандан» – деп айтылса, башка бир хадисте «Силер-
дин эң жакшыңар күнөөгө кирбестен тууган-уругу ме-
нен уруусун (элин) коргогон адам»9 – деп айтылат.

Албетте, Ислам дини патриоттуулукка каршы 
эмес. Анткени, патриоттуулук сезимдери ыймандуу-
лук менен иътикад (ишенүү) принциптерине карама-
каршы келбейт. Мындай сезимдер ар кимдин өзүнүн 
атасына же үй-бүлөсүнө болгон мамилелери сымал. 

8.  Абу Давуд, Адеп – 111-112 (5119); Ибн Маажа, Фитан – 7 (3949).
9.  Абу Давуд, Адеп – 111-112 (5120).

«эй, адамдар! (чындыгында) Биз 
силерди бир эркек менен бир аялдан 

жараттык да, бири-бириңер менен 
таанышып-билишиңер (дос-жолдош 

болушуңар) үчүн силерди (түрдүү-түмөн) 
уруулар жана элдер кылып койдук. 

Алланын алдында эң урматтууңар (эң 
сыйлууңар) – эң такыбааларыңар».

 (Хужурат – 49/13.) 
Демек, Жараткан Зат дүйнө жүзүндөгү ар 

түрдүү элдерди, улуттарды, урууларды бири-
бирин таанып-билүүсү үчүн гана жараткан. 

Ошондой болсо деле айрымдар өз улутун 
же элин башкалардан өйдө көрүп, «Кудай 
биздин элди же улутту сүйөт, Кудайдын 

алдында мартабасы жогору», – деп чечкиндүү 
түрдө улутчулдук жыттанган сөздөрдү айтып 
калат. Куранда Алланын алдында мартабасы 
жогору, сыйлуу болгон адам бул такыба адам 

экендиги ачык айтылган.

Ал эми улутчулдук болсо мындай сезимдер менен 
гана чектелип калбастан кайсы гана адамды болбо-
сун анын өзүн да, анын коомдук кыймыл-аракетин 
да толук өз көзөмөлүнө алууга умтулат. Ошондуктан 
улутчулдуктун көздөгөн максаттары өз алдынча руха-
ний, амалдык, саясий жана коомдук принциптерине 
ээ Ислам динине карама-каршы келет. Мына ошол 
себептен Ислам дини улутчулдукка кескин түрдө 
тыюу салат.

Улутчулдуктун максаты – болгону улуттук уюм-
дар менен биримдикти түзүү болсо, Ислам дининин 
максаты – жалпы, улуттар аралык, эл аралык бирим-
дикти түзүү болуп эсептелет. Улутчулдук үчүн эң 
маанилүү нерсе – улутка берилүү, ага кызмат кылуу 
болсо, Исламдагы эң маанилүү нерсе – Аллага жана 
динге берилүү, ишенүү жана кызмат кылуу.

Ал эми дүйнөдө эчен түрдүү элдер менен улут-
тар эмне максатта жаралгандыгын Алла Таала Ыйык 
Куранда минтип баяндайт:

«Эй, адамдар! (чындыгында) Биз силерди бир 
эркек менен бир аялдан жараттык да, бири-
бириңер менен таанышып-билишиңер (дос-
жолдош болушуңар) үчүн силерди (түрдүү-түмөн) 
уруулар жана элдер кылып койдук. Алланын 
алдында эң урматтууңар (эң сыйлууңар) – эң 
такыбааларыңар».10 Демек, Жараткан Зат дүйнө 
жүзүндөгү ар түрдүү элдерди, улуттарды, уруулар-
ды бири-бирин таанып-билүүсү үчүн гана жараткан. 
Ошондой болсо деле айрымдар өз улутун же элин 
башкалардан өйдө көрүп, «Кудай биздин элди же 
улутту сүйөт, Кудайдын алдында мартабасы жого-
ру», – деп чечкиндүү түрдө улутчулдук жыттанган 
сөздөрдү айтып калат. Куранда Алланын алдында 
мартабасы жогору, сыйлуу болгон адам бул такыба 
адам экендиги ачык айтылган.

Ислам дининин руханий дөөлөттөрүн өздөрүнүн 
жан дүйнөсүнө сиңиришкен ата-бабаларыбыз эч ка-
чан улутчулдукка багыт алуу ары турсун, керек болсо 
маани да беришкен эмес. Ошондуктан, алар улутун 
эмес, кайсы жерден экендигин билдирүү максатын-
да Маргинаний, Оший, Баласагуний, Кашгарий, Бу-
харий, Риштаний, Хужандий, Сарахсий деген лакап 
аттарды колдонушкан. Болбосо, алардын өз улутун 
лакап ат катары колдонуусуна эч ким тыюу салган 
эмес.

Ошондуктан, ар кандай бөлүнүп-жаруучулуктан, 
улутчулдуктан оолак болуп, биримдикте, ынтымакта 
бололу. Анткени, Жараткан Алла бизге: «Баарыңар 
Алланын жибин (динин гана) карманып, бөлүнүп-
жарылбагыла!»11 – деп, баарыбыздын бөлүнүп-
жарылбастан биримдикте болуубузду буюрат.

Жараткан Өзү ар кандай балээлерден сактасын! 
Бар бололу, бир бололу! Кудайым Өзү жалгасын!
10.  Курани Карим: Хужурат – 49/13.
11.  Курани Карим: Аали Имран – 3/103.

Алла Таала Хадид сүрөсүнүн 22-аятында 
мындай деп буюрат:

«Китепте алдын  ала жазылгандай,  жерге да, 
силердин жаныңарга да кайгы-муң Биз белгилеп 
койгон мезгилден мурда келбейт. Чындыгында 
бул Алла үчүн өтө жеңил».

Пайгамбарыбыз Мухаммад (саллаллаху 
алейхи васаллам) болсо өз хадисинде:

«Тагдырга ыйман келтирүү (б.а., тагдырга туу-
ра ишенүү) ар кандай кайгы-муңду жеңилдетет»  
деп маалымдайт (Суютий, Жамиус-сагийр, I, 107).

Ибн Аббастын айтуусуна караганда, Азирети 
Умар (Алла ага ыраазы болсун) көп сандагы 
сахабалар менен бирге Дамаскка карай жүрүш 
жасайт. Сарг деген жерге жеткенде ал жердеги 
колдун башчысы Абу Убайда бин Жаррах жана 
башка аттуу-баштуу саркер, жүзбашылар тосуп 
чыгат. Дамаскта чума илдети чыкканын маалым-
дашат. Кеңешүүгө олтурушат. Көздөгөн жерге 
баруу-барбоо боюнча кызуу талаш-тартыш жүрөт. 

-Эртең эрте менен баарыңар мени менен чо-
гуу кайтасыңар! - дейт Азирети Умар .

Абу Убайда бин Жаррах баш болгон экинчи 
бир көпчүлүк чуру-чуу түшүп караманча каршы 
болушат: 

-Халифам! Алланын тагдырынан кайда качып 
барасың?

-Калайык! Баарың кулак төшө: Мен Алланын 
бир тагдырынан башка бир тагдырына качып жа-
тамын. Абу Убайда өзүң ойлоп көр. Күнгөйү какыр, 
тескейи оттуу өрөөнгө төөлөрүңдү айдап кирдиң 
дейли. Төөлөрүңдү оттуу жагына оттотсоң да,  ка-
кыр жагына жайсаң да Алланын тагдыр чийини 
менен иш кылган болосуң да туурабы? - деп Ази-
рети Умар жүйөсүн мисал менен кынаптайт.

Кайгы-кападан 
кантип арылууга 

болот?

Бейпилдиктин жарчысы

Зекет лексикологиялык мааниде, «көбөйүү, 
өнүү, берекеге бөлөнүү, тазалоо» деген 
түшүнүктөрдү берет. Исламда төмөнкүчө 

аныкталат: «Зекет – бул, материалдык жактан 
белгилүү өлчөмдө мал-мүлккө ээ болгон адам 
байлыгынын белгилүү өлчөмүн Ыйык Куранда 
көрсөтүлгөн адамдарга бериши».

Зекет Ислам дининдеги беш түркүктүн бири. 
Анын шарттарына жооп берген адамдар үчүн зекет 
берүү парз болуп эсептелет. Зекеттин парз ибадат 
болгондугу Ыйык Куран жана сүннөт менен тастык-
талган.

Мунун акыретте сурагы өтө оор болору, ошо-
ну менен бирге зекет бергендер акыретте акыбетин 
ашыкчасы менен алары аятта айкын айтылат. (Тооба 
сүрөсү, 34-аят.) 

Зекет – коомдук катмарлардын, кедейлер менен 
байлардын ортосунда материалдык жана моралдык 
көпүрө кызматын өтөөчү ибадат. Коомдогу ажы-
рымды бүтөп, жек көрүү, өчөшүү, кызгануу сыяктуу 
жат сапаттарга бөгөт болот. Коомдук тынчтыкты, 
бейпилдикти жаратат. Зекет адамды элдин кере-
гине жараган пайдалуу иштерди жасоого үйрөтөт. 
Кедей-кембагалдардын кедейликтин дартынан жат 
иштерге барып, жаман жолго түшүүлөрүнө тоско-
ол болот. Муктаждыгы орундалган адамдардын туу-
ра, ак жолго түшүп өмүр сүрүүлөрүнө себеп болот. 
Зекет – адамдын сараңдык сезимин азайтып, элге 
жардам берүүгө үйрөтөт. Элге жардам берүүнүн 
ырахатынан, жаназыгынан даам сыздырат. Адамдын 
мал-мүлккө болгон ашкере сүйүүсүн басаңдатып, 
өзүмчүлдүк, бой көтөрүүчүлүк, зыкымдык сыяктуу 

терс сапаттарга бөгөт коёт. Адамдын жүрөгүн жум-
шартып боорукер, мээримдүү болууга көндүрөт.  
Зекет мал-мүлктөгү кирлерди тазалайт. 

Зекет Куранда жана сүннөттө эң көп эскерил-
ген буйруктардын бири. Зекет тууралуу Куран-
да көптөгөн буйруктар бар. Алардын айрымдары 
төмөнкүлөр:

«Намаз окуп, зекет берип, акыретке ишенген 
момун-мусулмандар Эгеси тарабынан Туура жол-
до. Дал ошолор ийгиликке жетүүчүлөр!» ( Лукман 
сүрөсү, 3-4-аяттар.)

«...Азап болсун ошол шерик кошкондорго! 
Алар зекет беришпейт жана акыретке да ише-
нишпейт!» ( Фуссилат сүрөсү, 6-7-аяттар.)

Исламдын эң маанилүү өзгөчөлүктөрүнүн бири 
– дүйнө таанымынын негизи материя менен руха-
нияттын, дүйнө менен акыреттин ортосунда түзгөн 
тартиби, тең салмактуулугу. Ислам маселени тек ма-
терия менен гана карабайт, тек дүйнө назары менен 
гана назар салбайт, руханий назар менен, акыреттик 
көз караш менен да карайт. Зекет мына ушул өңүттөн 
да өзгөчө мааниге ээ. Себеби зекет – бул руханият ме-
нен материянын ортосунда түзүлгөн байланыштын 
жана тең салмактуулуктун негиздеринин бири болуп 
эсептелет.

Зекет да Исламдын башка буйруктары сыңары, 
жүзөгө жеңил ашырыла турган таризде тартипке са-
лынган. Негизги күнүмдүк муктаждыктардан сырт-
кары шариятта белгиленген өлчөмдө мал-мүлккө 
ээ болгон адам мал-мүлкүнүн 2.5 пайызын кедей-
кембагалдарга бериши керек.

Зекеттин коомдук 
ынтымакка кошкон 
салымы

Абдуллах Мемдухоглу

Зекет – коомдук катмарлардын, кедейлер 
менен байлардын ортосунда материалдык 

жана моралдык көпүрө кызматын өтөөчү 
ибадат. Коомдогу ажырымды бүтөп, 

жек көрүү, өчөшүү, кызгануу сыяктуу жат 
сапаттарга бөгөт болот.

Ислам дининде мамлекеттин экономикалык не-
гизги пайдубалы менен башкы киреше булагы зекет 
болуп эсептелет. Мына ушундай маанилүүлүгүнөн 
улам зекет мусулмандардын намаздан кийинки эң 
башкы милдеттеринен болуп саналат. Зекеттин ко-
омдук пайдаларын санап аягына чыгуу кыйын. Ан-
дыктан, биз бул жерде зекеттин коомдук пайдалары-
нын айрымдарына токтоло кетмекчибиз:

1. Зекет Аллага ыйман келтирүүнүн бир дали-
ли. Адамзатты бул дүйнөдө жипсиз байлап, өзүнө 
тартып турган нерселердин башында байлык турат. 
Мына ошол байлыгынан «Алланын буйругу» – деп 
чын пейили менен зекет берген адам Жаратканына 
болгон сүйүүсүн, жүрөгүндөгү ыйманын далилде-
ген болот. Аятта Алла Таала мындай деп буйурган: 
«Силер өзүңөр жакшы көргөн нерсени (Алла 
жолунда) сарптамайынча жакшылыкка жете 
албайсыңар. Силнр эмнеден кайрымдуулук кыл-
ган болсоңор, чындыгында Алла билүүчү!»  (Аали-
Имран сүрөсү, 92-аят.) 

2. Зекет Ислам дининин аруулугун айгинелейт. 
Ар кандай диндердин өкүлдөрү чогуу жашаган ко-
омдо мусулмандын адам эч кимден кайтарымын 
сурабастан муктаждарга жардам берүүсү, ар жылы 
тапканынын белгилүү бир бөлүгүн муктаждар ме-
нен бөлүшүп башкалардын байлыгына көз артпоосу 
аны бул абалга алып келген диндин канчалык адилет 
дин экендигинен кабар берет. 

3. Зекет мусулмандын күбөлүгү. Ар бир адам 
өзүнө мүнөздүү өзгөчөлүктөрү менен, кыймыл-
аракети, жашоо шарты менен кимге, кайсы коом-
го, кайсы динге таандык экендигин көрсөтүп турат. 
Өзгөчө учурдагы «мен мусулманмын» деп, бирок эч 
кандай мусулманчылыктын шарттарын аткарбаган 
адамдар коомдо башкалардын өзүнө мусулман ката-
ры мамиле кылуусу үчүн башка шарттар менен ка-
тар намаз, зекет сыяктуу көзгө көрүнгөн ибадаттарды 
да так аткаруусу маанилүү. Аятта мусулмандардын 
сыпаттарын белгилөөдө: «Чындыгында, момундар- 
ийгиликке жетишти. ... алар зекетин да беришет.» 
( Мумин сүрөсү, 1-4-аяттар.) деп буйрулган.

4. Зекет ошол эле учурда байлыкты багыштап, 
ырыскыбызды ыроологон Улуу Жараткан Алла-
га шүгүрчүлүк, ыраазылык билдирүүнүн белгиси. 
Анын буйругуна баш ийүүнүн, Ага кул болгонду-
гунун айгагы. Адам баласы зекет берүү менен уту-
румдук мал-дүнүйөсүн түбөлүк жыргалчылыкка 
айландырат, байлыгынын бир аз гана бөлүгүн берүү 
аркылуу акыретте анын акыбетин ашыкчасы менен 
алат. Зекет адамдын акыреттик түбөлүк бактысы 
үчүн эң сонун мүмкүнчүлүк.

5. Зекет – коомдук катмарлардын, кедейлер ме-
нен байлардын ортосунда материалдык жана морал-
дык көпүрө кызматын өтөөчү ибадат. Зекет коомдогу 
бай менен кедейдин ортосундагы бири-бирине бол-
гон жек көрүүчүлүктүн болушуна чек койот. Муну 
менен катар араларындагы бай кедей айырмачылык-

тарын жойулушуна өбөлгө болот. Калктын калың 
катмарын бири бирине болгон аралыкты  жакында-
тып орто ортонку катмардын негизделишин камсыз-
доодо. Коомдо орто абалда өмүр сүргөн жарандар-
дын көбөйүшү базар эканомикасына да бейпилдикти 
алып келет. Мал-мүлк бир эле топтун ээлигинде же 
карамагында (монополиясында) калуусунан алып 
чыгып кедейлердин да сатып алуу күчүнүн артуу-
суна негиз боло алат. Жалгыз эле байлар эмес кал-
ктын калың катмары да коомчулукта эч кыйналба-
стан зарыл болгон муктаждыктарын камсыздап ээн 
эркин жашоо мүмкүнчүлүгүнө ээ болот. Ошондой 
эле мал-мүлккө байлар гана ээлик кылышына аятта 
катуу тыюу салынган. Албетте бул дагы зекет берүү 
жолуу менен тең салмактуулуктун туруктуу түрдө 
сакталышын камсыздайт. ( ал-Хашр,7-аят)

6. Улуу Жараткан кулдарынын жаратылыш жа-
гынан болгондой эле жашоо турмуш жагынан да ар 
башка деңгээлде жараткан. Ошонун ичинен кээ бири 
бай, кээ бири кедей жана кээ бири болсо орто абал-
да жашашат. Бардык адамдардын бирдей деңгээлде 
киреше ээси болуусу мүмкүн эмес. Анткени, коом-
до жоопкерчилик жана энергия жумшоочу жагынан 
бири-биринен көп айырмачылыктуу милдеттерди 
аркалагандар бар. Мына ушул жоопкерчиликтүү 
милдеттерди аткарбай коюусунан келип чыккан зы-
яндар коомдун ишин токтотууга аргасыз кылат. Бар-
дык эле кызматтардын эмгек акысы бирдей боло бер-
се, эч ким оор жана жоопкерчиликтүү ишке ынтаа 
койбостон, дайым эле жеңилине кача берет.

7. Коомдогу ажырымды бүтөп, жек көрүү, 
өчөшүү, кызгануу сыяктуу жат сапаттарга бөгөт бо-
лот. Коомдук тынчтыкты, бейпилдикти жаратат. Зе-
кет коомдогу ички ырк-ынтымактын ыдырап кети-
шин алдын ала чара көрүү менен буга бөгөт койот. 
Зекет берилбеген коомдо өз ара жардамдашуу унуту-
лат. Байлар менен кедейлердин ортосунда адамдык 
эң жаман сапаттардын бири болгон өз ара кастык 
да пайда боло баштайт. Байлар байлыгына чире-
нип башкаларды кор тутуп, менменсинүү жана жек 
көрүү башталат. Баарынын кулу жана кызматчысы 
болуш керек деген ойдо болот. Керек болсо күчкө 
салып баш ийдирет жана зулумдук, күч колдонуу-
чулук, зордук- зомбулук кылуудан артка кайтпайт.
Кедейлерде болсо мындай байлардын өзүнө жана 
байлыгына карата жек көрүү сезими пайда болот. 
Ар дайым анын өзүнө же байлыгына зыян берүүнү 
каалайт.Учуру келсе уурулуктан да баш тартпайт. 
Коомдогу мындай руханий оорулардан зекет берүү 
куткарат. 

8. Зекет коомдун тынчтыгын жана ишенимин 
бекемдейт. Коомдогу байлар менен кедейлердин 
ортосундагы айырманы азайтат, ортодо жылуу се-
зимдерди пайда кылат. Зекет байлар менен кедей-
лердин ортосундагы ишенимин мындан да жогорку 
деңгээлге көтөрүп ырааттулукту жөнгө салат. Ошон-
дой эле зекет бай менен кедейдин ортосундагы эки 
жаатты бирбирине байлаган жана бири бирине бол-

40   Ак Башат   сентябрь - октябрь 2010               Ак Башат   сентябрь - октябрь 2010   41 



гон ишенимди камсыз кылган эң ири көпүрө экен-
диги шексиз. 

9. Зекет мал-мүлк жана жан коопсуздугун ке-
пилдикке алары айдан ачык. Албетте бай адам зе-
кет берүү менен колундагы байлыгын душмандар-
дан, уурулардан жана жаман көздөн сактоо менен 
биргеликте байлыгына берекелүүлүктү ыроолойт. 
Ошондой эле башкаларга жакшылык кылуу менен 
араздашуулар жойулуп, алардын досу болуп жанын 
сактайт.

10. Зекет социалдык коопсуздуктун жана жалпы 
камсыздоонун бир түрү болуп саналат. Муктаждара-
га жардам берүү: кедей , бей – бечера, каыздуулар, 
жолдо калган жолоочу сыяктуу алсыз адамдардын 
колунан жетелеп аларга жардам берүү зекеттин эң 
негизги максаттарынан бири экендиги шексиз. 

11. Зекет муктажтардын бардык бөлүктөрүнө 
жана бул бөлүктөрдүн тулку-бою, жан дүйнөсү жана 
адеп ахлагы сыяктуу ар кандай муктаж ээлерине 
камсыздандыруу максатын көздөйт. Замамбап соци-
алдык камсыздандыруу жөнүндөгү алгачкы пикири 
1941-жылы негизделген. Улуу Британия менен АКШ 
өкүлдөрү 1941-жылы Атлантика келишими үчүн чо-
гулуш өткөрүшкөн. Бул чогулушта жеке адам учун 
социалдык камсыздандыруу уюмунун негизделиши-
не чечим чыгарышкан.

12. Зекет ибадаты иштөөгө мүмкүнчүлүгү жок 
адамдардын да эл сыяктуу өмүр сүрүшүнө өзүнчө 
көмөк болуп, ачарчылыктан оолактатат. ( Инб Нужайм, 
т. ІІ, 318.)

13. Зекет адамды элдин керегине жараган пайда-
луу иштерди жасоого үйрөтөт.

14. Кедей-кембагалдардын кедейликтин дарты-
нан жат иштерге барып, жаман жолго түшүүлөрүнө 
тоскоол болот. Уурулук, талап-тоноочулук, сойкулук 
сыяктуу жат көрүнүштөрдү азайтат. Муктаждыгы 
орундалган адамдардын туура, ак жолго түшүп өмүр 
сүрүүлөрүнө себеп болот. 

15. Зекет адамдын сараңдык сезимин азайтып, 
элге жардам берүүгө үйрөтөт. Элге жардам берүүнүн 
ырахатынан, жаназыгынан даам сыздырат. Адамдын 
мал-мүлккө болгон ашкере сүйүүсүн басаңдатып, 
өзүмчүлдүк, бой көтөрүүчүлүк, зыкымдык сыяктуу 
терс сапаттарга бөгөт койот. Адамдын жүрөгүн жум-
шартып боорукер, мээримдүү болууга көндүрөт.

16. Зекет мал-мүлктөгү кирлерди тазалайт. Ис-
лам дини боюнча, зекет – бул кембагал муктаж адам-
дардын акысы болуп эсептелет. Аятта: «... алардын 
мал-мүлкүндө муктаж кембагалдардын акысы 
бар» (Зарият сүрөсү, 19-аят) .деп буюрулат. Эгер зекет 
берүүгө милдеттүү мусулман адам зекетин бербесе, 
мал-мүлкүнө бирөөнүн акысын (арам) аралаштыр-
ган болот. Ошондуктан ал мал-мүлкүндөгү бирөөнүн 
акысын ээсине берүү менен кирлерден тазаланышы 
керек. Анткени эч бир адам коомдон алыс жашоо 

менен байлык топтой албайт. Иралды ал үй-бүлөсү 
жана туугандары андан соң коом тарабынан түзүлгөн 
мүмкүнчүлүктөрдү колдонуу менен байлык топтойт, 
мал-мүлккө ээ болот. Мына ушул мүмкүнчүлүктөрдү 
пайдалануунун үзүрү катары бай адамдар коомдогу 
кедей, жарды адамдарга колдоо көрсөтүп жардам 
бериши кажет. Коомдук муктаждыктарга өз салым-
дарын кошуулары керек. Куранда зекеттин адамды 
тазалоочу касиети жөнүндө мындайча буюрулат: 
«Алардын мал-мүлкүнөн зекет ал. Себеби зекет 
алуу менен аларды тазартып, жакшылыгын арт-
тырган болосуң».( Тооба сүрөсү, 103-аят.)

17. Зекет акчанын резервде кармалып турушун 
алдын алуу менен бирге инвестиция кылууга багыт 
берет. Анткени, кирешеден эмес түпкү акчадан (пай-
ызсыз, аласа-бересесиз) берилгендиги үчүн аны иш-
тетип жүргүзмөйүнчө ар качан кемий берет. Ээси 
дагы мунун азайып кетишин алдан алуу үчүн инве-
стицияга тартуулап мындан дагы артуусуна багыт 
алат.

18. Зекет коомдук тең салмактуулукту сактайт. 
Бардык адамдардын бирдей даражада байлык топ-
тоосу мүмкүн эмес. Куранда: «Алла ырыскы да 
бириңерден бириңерди артыгыраак кылды»-деп 
буйрулган. (Нахл сүрөсү, 71-аят.) Башка аятта болсо Алла 
Таала: «Эгеңдин жакшылыгын алар бөлүп бери-
шеби? Алардын дүйнө тиричилигиндеги ыры-
скысын араларын да биз бөлүштүрдүк. Кээ бири-
нен кээ биринин даражасын көтөрдүк. Эгеңдин 
ырайымы алардын жыйнаган нерселеринен жак-
шыраак.» (Зухруф сүрөсү, 32-аят.) деп, бардык нерседе 
болгондой эле адамдарда да бай-кедей, күчтүү-алсыз, 
башчы-жумушчу болоорун баяндаган. Ошондуктан 
коомдо ар дайым бай дагы, кедей дагы болушу керек. 
Андыктан булардын арасындагы айырманын өтө чоң 
болбоосу үчүн жана байлардын байлыгынан кедей-
лер да пайдалана алуусу үчүн Алла тарабынан зекет 
парз кылынган. 

19. Зекет коомго карата милдетинен кутулуу 
жана ыраазычылык билдирүүнүн эң негизги жолу 
экендиги ачык-айкын.

Зекет акчанын резервде 
кармалып турушун алдын 

алуу менен бирге инвестиция 
кылууга багыт берет.

Ашказан оорулары өтө кеңири таралган 
дарттардын бири. Анын негизги түрүнө 
өнөкөт гастрит, ашказандын жана он эки 

эли ичегинин жарасы жана рак оорусу кирет. Бул 
ооруларды чогуу жалпылап кароо талапка ылайык. 
Анткени анын бардыгы өнөкөт гастриттен келип чы-
гат. Себеби, өнөкөт гастрит убагында аныкталып, да-
рыланбаса, жарага, андан ары ракка айланат. Ашка-
зандын жарасы жана рагы өнөкөт гастрит жок өзүнчө 
деле пайда болушу мүмкүн.

Мурда ашказан оорулары тамак-ашка байла-
ныштуу (диетаны кармабай коюу, ысык же муздак 
ичүү, режимди бузуу) келип чыгат деп эсептелчү. 
Бирок, акыркы 20 жылда ашказан оорусун козгой 
турган «геликобактер» деп аталган инфекция табы-
лып, аны ойлоп тапкан чет өлкөлүк окумуштуулар 
Нобель сыйлыгын алышкан. Ал ашказандын ичинде-
ги былжырлуу челде жашап заң, шилекей, тиштин 
түптөрүндөгү өңөр аркылуу сыртка чыгып, адамдан 
адамга жугат. Тиричилик шартында кашык, чыны 
аркылуу, аларды бир нече адамдын бир эле учурда 
колдонуусунан улам тарайт. Ал таза адамга жуккан-
дан кийин ашказанга келип түшүп, аны сезгентет 
дагы гастрит оорусун пайда кылат.

ГАСТРИТТИн БЕлГИлЕРИ
Өнөкөт гастрит адамды кыйнабагандыктан да-

рыгерге кайрылбай жүрө бериши да ыктымал. Адат-
та тамактангандан кийин ашказан тушу ашыкча тоё 

жеген сыяктуу сезимди пайда кылып, дүңкүйүп ка-
лат. Кекиртет, зарна кылат жана жүрөктү айлантат. 
Көпчүлүгү буга маани бербей, «көбүрөөк жеп кой-
дум го, же куурулган тамактан ооруп жатат» деп жүрө 
беришет. Медициналык тил менен айтканда ашказан 
тушта дискомфорт же болбосо кекирүү, зарна болуу, 
табиттин начарлоосу, дүпүйүп оорутуу пайда болсо 
дарыгерге кайрылуу зарыл. Мында бейтапка аппарат 
жуткуруп, ашказандын ширесинен анализ алып тек-
шерилет дагы, 10 күндүк дарылоо курсу дайындалат. 
Бактерия ашказандын былжырлуу челине жабышып 
алып, өзүн коргой турган катмарды пайда кылып 
алгандыктан, аны жок кылуу бир топ кыйынчылык-
ты туудургандыктан бир эле учурда 2-3 антибиотик 
берилет. Бул оорудан айыккандан кийин кайрадан 
бактерияны жуктуруп алган учурда гана гастрит кай-
таланат, болбосо аны таза айыктырууга медицинада 
мүмкүнчүлүктөр кеңири. 

Гастритти дарылоодон мурун келип чыгуу 
себебин аныктап алуу талап кылынат. Өнөкөт га-
стриттин 70-80 пайызы «геликобактер» микробун 
жуктуруп алгандан келип чыкса, муну менен катар 
дарыдан пайда болгондору да бар. Муун оорулары, 
анын ичинен «ревматикалык артрит» менен жа-
быркаган адамдар дары ичип турбаса, муундары 
шишип баса албай калышат. Аларга дарыны өмүр 
бою ичкенге туура келет. Мына ошол дарыны ич-
кен бейтаптар «дары гастрити» менен ооруп калы-
шат. Кээде химиялык заттарды байкабастан ичип 

Гастрит
...Мурда ашказан оорулары тамак-ашка байланыштуу (диетаны 

кармабай коюу, ысык же муздак ичүү, режимди бузуу) келип чыгат 
деп эсептелчү. Бирок, акыркы 20 жылда ашказан оорусун козгой 

турган «геликобактер» деп аталган инфекция табылып, аны ойлоп 
тапкан чет өлкөлүк окумуштуулар нобель сыйлыгын алышкан...

Ден-соолук

 Ишенгениңдей жашабасаң,

Жашаганыңдай ишене баштайсың.

Азирети Умар бин ал-Хаттаб

 «Көп адамдар уктап жатышат. Алар 
өлүм келгенде ойгонушат...» 

Азирети Али

Жоомарттык – бул сураганга чейин 
берүү. Ал эми сурагандан кийин берүү – бул 
уяттан... 

Азирети Али бин Абу Талиб

 «Бул дүйнөнүн бир сааты кыяматтын 
миң саатынан алдаканча артык. Себеби ал 
жерде түбөлүк бакытка алып барчу бир дагы 
иш болбойт»

 Жунайд Багдадий 

 «Ый онго бөлүнөт. Булардан тогузу жа-
салма. Бирөөсү гана Алла Таала үчүн. Мына 
ушул Алла үчүн болгон ый -жылына жок де-
генде бир жолу дагы болсо- пенденин тозок 
отунан арылышына себепкер болуп калышы 
ажеп эмес».

Суфян Саврий 

«Акыл-эстүү адамдар мурунтан ыйлашат, 
ал эми акыл-эси тайыздар мүмкүнчүлүктүн 
баары колдон учуп кеткен соң тилин тиш-
теп калышат. Андыктан сен бүгүнтөн баш-
тап акыретиңдин камын көр да, кыямат күнү 
өкүнүп калба!

Мавляна Жалаладдин Руми

Сөз туура болот эгер сен туура болсоң,

Чындыкты таппайсың эгер сен ийри 
болсоң.

Юнус Эмре

Алгач жакшылык кылышчу, айтышчу 
эмес. Андан соң жакшылык кылып да, айтып 
да башташты. Ал эми азыр кылышпайт, би-
рок айтышат. 

Умар бин Харис 

Адамдардын машакат-мүшкүлүнө орток-
тош болуп, оорун колдон алып, жеңилин 
жерден көтөрүү - Жараткан Алла жактырган, 
Пайгамбар сүйгөн, аалым-олуялар ашыккан 
иш.

Мавляна Халид Багдадий

алгандан «химиялык гастрит» келип чыгат. Кээ 
бир адамдардын өтү начар иштесе, он эки эли иче-
гидеги өт ашказанга кайра куюлса ал да гастритти 
козгойт, ал «рефлюкс-гастрит» деп аталат. Ал эми 
«аутоиммундук гастрит» боор оору менен байла-
ныштуу пайда болот.

Адамдын организми үчүн ашказан өтө маанилүү 
орган, себеби анын ичиндеги былжырлуу чел кабык-
тар 1-2 литрге чейин шире бөлүп чыгарат, ошонун 
жардамы менен адам жеген ашын аш кылат. Эгерде 
ашказан оорусу менен жабыркаса, шире азайып ол-
туруп тамакты иштете албай калат. Аны учурунда 
дарылабай жүрө берсе, 30-40 жыл өткөндөн кийин, 
ашказандын бездери шире бөлүп чыга албай калат 
дагы проблема пайда болот. Адамдын табити жо-
голот, тамак ичсе сиңире албай сасык кекирет, ичи 
өтөт, арыктап кетет.

АШКАЗАндЫн ЖАнА Он эКИ элИ ИЧЕГИнИн 
ЖАРАСЫ

Айрым учурда гастрит жарага өтүп кетсе, кээ-
де гастрит жок эле жара пайда болот. Ашказандын 
дагы, он эки эли ичегинин да жараларын жогоруда 
айтылган бактерия козгой тургандыгын окумуштуу-
лар далилдеп чыгышты. Ашказандын жарасында өтө 
катуу оору байкалат. Бул адатта тамак ичкенден кий-
ин 15-30 мүнөт өткөндөн кийин тызылдатып оорутуу 
менен башталат дагы зарна болуу жана кусуу менен 
коштолот. Бел, бөйрөк тушка чейин сыздайт. 

Он эки эли ичегинин жарасындагы белгилер ай-
ырмаланып турат. Ашказан жарасынын оорусу ачка 
болгондо басылып калса, ал эми он эки эли ичеги-
нин жарасында тамак ичкенде оорубай калат. Муну 
менен жапа чеккендердин ашказаны түнкүсүн жана 
таңга жуук ооруйт. Адатта бейтаптар ошол учурда 
туруп, тамак ичип анан жатышат, себеби, ал ооруну 
убактылуу басат. Бүгүнкү күндө бул оорулар айыга 
турган оорулардын катарына кирет. Бул жараттарда 
деле микробду таап, дарылар менен жок кылса болот. 
Анын кабылдап кеткен түрлөрү гана операция жолу 
менен дарыланат. Кабылдап кеткен түрүндө оору-
луу кан кусат, мында канды токтото албай калууга да 
мүмкүн. Анткени бейтап 2-3 литрге чейин кан кусуп 
жиберсе өлүмгө дуушар болушу ыктымал. Ошондой 
эле он эки эли ичеги да канап кетиши мүмкүн. 

Айрым учурда жарат ашказанды тешип чыгат, 
муну медицинада перфорация деп атайт. Анда ич-
кен тамак ашказандын сыртына, ичке куюлат. Бул 
перитонитке алып келет дагы, өлүмгө дуушар бо-
луу мүмкүнчүлүгү жогорулайт. Перитонитте аш-
казандагы оору бычак менен сайып ийгендей катуу 
сайгылашат. Мындай учурда ошол замат дарыгерге 
кайрылбаса, жарым сутка өткөндө, ал адамды сактап 
калууга оор болуп калат. Жараттын канап, теши-
лип кеткен катаал учурларында гана хирургдардын 
кийлигишүүсүнө жол берилет.

www.kg.zpress.kg 

Акылмандар 
накылы

КОШ БОл, АРАК!
Кош бол арак, көп жыл чогуу бир бастык,
Коюндашып, бир обондо ырдаштык.
Көрүнөө да, көмүскөө да өбүшүп,
Ашыктардай айлуу түндө сырдаштык.

Кошкун арак, сулуу кыздай керемет,
Көп жыл бою мендеги эркти тебелеп.
Көздү кысып, алып жүрдүң ээрчитип,
Тамтаңдатып, тамга, талга чегелеп.

Отуз жылы сенден канбай кумарым,
«Түлкү куумай» оюнуңа чыдадым.
Кайда калды менин албуут жаштыгым?
Кайда менин таза мээлүү курагым?

Кош бол эми сагынбыссың бөтөнчө,
Мен көрөрмүн сени бирөө көтөрсө.
Адам эмес чиритесиң темирди,
Сага түтөт жалгыз гана бөтөлкө!

Сенин «сүйүүң» башкаларга окшобойт,
Сенин «сүйүүң» бир адамга токтобойт.
Бир адамды бузган кетет соттолуп,
Миңди буздуң, сени неге соттобойт?!

Жапаркул АЛЫБАЕВ

АРАКТЫн АнТЫ
Азгырамын, сулуу кыздай туюлам, 
Ачыламын, алкымыңа куюлам. 
Аңдабасаң абийириңди кетирип, 
Айрылтамын уят менен сыйыңдан
 
Илдет болуп айыкпаган ичиңен, 
Ичкен сайын кумарлантып ичирем. 
Чылап ууга, анан жинди көрсөтүп, 
Чыгарамын бир каргаша ичинен. 
 
Ырыскыдан кемтик кылып, бактыдан, 
Ыйманыңды «жүз граммга» саттырам. 
Башкаларга тебелетип башыңды, 
Баткак жолго оонаттырып жаткырам. 
 
Азабыңды, арманыңды эселеп, 
Аз өмүрүң туткундаймын жекелеп. 
Акырындан арбап улам олтуруп,
Ажалыңа акыр келем жетелеп. 
 
Жуттуң мени өчүң бардай жанатан, 
Жумуруңда жалын болуп баратам. 
Балдарыңды чыркыратып ыйлатып, 
Барып азыр аялыңды сабатам. 
 
Сенде жашайт менин ачкыл элесим,
Сен анткени эрксиз, чабал немесиң! 
Эстен чыгып эшектигиң бүгүнкү, 
Эртең кайра издеп мени келесиң…. 

Жылдызбек ТУРСУНБАЕВ

...Ыйманыңды «жүз 
граммга» саттырам...

Кызыктар дүйнөсү

Сулуулук дүйнөнү сактайт – демекчи, 
байыртадан эле адамбаласы искусство-
го жогору баа берип, аны ар тараптан 

өнүктүрүп келген. Ошентип, кылымдардан кылым-
дарга өз ишин мыкты билген искусство чеберлери-
нин колунан не бир кооз эмгектер жаралып, шедевр-
га айланган. Мына ошондой дүйнөлүк шедеврлердин 
арасында «Дүйнөнүн жети керемети» деген аталыш 
менен дүйнөгө  кеңири белгилүү болгон эмгектер 
орун алган. Алардын ичинде өтө оригиналдуу  ар-
хитеектуралар, бактар, эстеликтер да бар. Жакында  
интернеттен швейцариялык режиссер Бернард Уе-
бер уюштурган добуш берүүдөн дүйнөнүн жети ке-
ремети аныкталган. Ага Улуу Кытай сепили, Индия-
дагы Тадж-Махал  маавзолейи, Италиядагы Колизей 
амфитеатры, Иорданиядагы ташка оюлуп салынган 
Петр шаары, Бразилияда Рио-де-Жанейро шаарын-
дагы Исус Христостун эстелиги, инктердин Перудагы 
Мачу-Пикчу шаары  жана Мексикадагы Чичен-Ица 
шаары кирген.  Ал эми Кыргызстанда окумуштуулар 
жана тарыхчылар да өз өлкөбүздүн керемет жерле-
рин аныктаганга аракет кылышты. Бүгүн мына ошол 
кереметтер менен таанышууга мүмкүнчүлүк алабыз.

 Бурана мунарасы. (Чүй обласы, 
Токмок шаарынан 12 км түштк-
батышта орун алган).

Бул тарыхый мааниге ээ 
болгон  жерди Кыргызстандан 
тышкары чет өлкөлөрдө да би-
лишет. Ал гана эмес мунара 
өзүнүн пайда болушу тууралуу 
ар кандай уламыштарга да бай. 
Ал эми тарыхка көз чаптырсак, 
Бурана X-XII кылымдарда Ка-

раханиддер Орто Азия жана Казакстан аймагындагы 
зор каганат болуп турган доордо курулган. Ал учурда 
ал жерде каганаттын борбору Баласагун шаары орун 
алган. Орто Азиядагы башка  шаарлардан айырма-
ланып, Чынгызхандын жортуулунан зыян тартпаган, 
тескерисинче, монголдор аны Гобалык, б.а.  «жакшы 
шаар» деп аташкан. XIII-XV кылымдарда да маанилүү 
шаарлардын бири болгон. Андан кийин акырындап 
эл көчүп кетип, шаар жана мунара каралбай калган. 

 Ак-Бешим (Чүй облусу, Токмоктон 8 км түштүктө 
жайгашкан). 

Ак-Бешим аттуу шаарча өзүнө  орто кылымдар-
дагы буддизмдин жана христиандыктын өзгөчө сыр-
ларын каткандыгы менен белгилүү. Бул жерден ар-
хеологдор тарабынан буддизмге тиешелүү эки храм 
табылган да дүйнөгө белгилүү болгон. Ак-Бешимде 
табылган храмдардын архитектурасы азыркы учурга 
чейин кытайдагы айрым храмдарда колдонулуп ке-
лет. Ал эми ал буддалардын храмдарына жакын жер-
де христиандык чиркөөлөрдүн комплекси табылган. 
Бул болсо Орто Азиядагы гана эмес, Жакынкы Чы-
гыштагы эң байыркы  зор христиандык храмдардын 
катарына кирет. 

 өзгөн 
архитектура-
лыккомплекси 
(өзгөн шаарында 
жайгашкан)

 Өзгөн архи-
тектралык ком-
плекси негизги 
үч бөлүктөн: тү-

ндүк, түштүк жана ортонку бөлүктөн, ошондой эле 

КЫРГЫЗСТАндЫн 
ЖЕТИ КЕРЕМЕТИ

Бакыт Жунусалиев

44   Ак Башат   сентябрь - октябрь 2010               Ак Башат   сентябрь - октябрь 2010   45 



алардан 150 м аралыкта орун алга мунарадан турат. 
Мавзолейде караханиддер династиясынын  башчыла-
рынын сөөгү колган.  Өз учурунда бул жерди өтө чоң 
маданий борбор сыяктуу болгон.  Көптөгөн айыл-
кыштактардын болушу ал аймактын өнүгүшүнө зор 
салым кошкон.  Өзгөн  Ферганага кеткен жолдун  бо-
юнда болгондуктан, бул жер Фергананын оазисине 
кеткен жолду ээлеп алууга кызыккан көптөгөн кол-
башчылардын көңүлүн өзүнө буруп келген. 

 Саймалы-Таш 
Юнеско уюму Сай-

малы-Ташты дүйнөлүк 
мурастар казынасынын 
тизмесине киргизип жат-
канын көпчүлүк билбеген 
чыгар. Эл аралык масштаб-
дагы уюмдун бул аймакка 

кызыгып калышына олуттуу себептер бар – Саймалы-
Таш аска таштарда тартылган сүрөтөрдүн, илимий 
тил менен айтканда, петроглифтердин дүйнөдөгү эң 
көп сакталган жери. Окумуштуулардын айтуусу бо-
юнча, 10 000 ден ашык ташка тартылган сүрөттөр бар 
жана алардын ичинен эң байыркысы б.з.ч. III – II к та-
андык.  Анда жаныбарлардын ар кандай сүрөттөрү, 
аң уулоо учуру, ат араба менен жүргөн, ар кандай 
ритуалдык адаттарды аткарып жаткан учурлар 
жана башка көптөгөн сүрөттөр тартылган. Өзүнүн 
байыркы заманга тиешелүү болгонуна карабастан, 
Саймалы-Таштагы сүрөттөр өтө жакшы сакталган 
жана даана, так билинип турат. Дагы бир баса бел-
гилей кетүүчү нерсе – сүрөттөрдүн хронологиялык 
тартипте сакталгандыгы бул чеберчиликтин үч миң 
жыл бою уланып келгендигин далилдейт.

 Шах-Фазилдин мавзо-
лейи (Жалал-Абад облусу-
нун Ала-Бука районундагы 
Сафид-Булон айылында 
жайгашкан)

Араб жана перстер-
дин байыркы тарыхый 
булактарына таянсак, бул 
мавзолейдин аты Исид-
Булан катары белгилүү. 
Ал эми пайда болуу тары-
хы болсо Мухаммед Пай-
гамбарыбыздын (с.а.в.) 
небереси Шах-Джарир 

бул аймакка ислам динин жайылтууга келген учур-
га барып такалат.  Ал жакка келген араб жоокер-
леринин динин кабыл алууга бутпарастар макул 
болот. Бирок, намаз убактысы келип, алар курал-
дарын таштап намаз окуп баштаганда, бутпарастар 
аларга кол салып, баарынын баштарын алып са-
лат. Жоокерлердин арасында жалгыз кара түстөгү 
кыз болот. Ал Шах-Джарирдин сүйгөнү эле. Өз 
сүйгөнүн издеп, ал кыз бардык жоокерлердин баш-
тарын жууп чыгат. Алардын арасынан сүйгөнүнүн 

башын таппаган соң, жоокерлердин баштарын бир 
мүрзөгө көмөт да бул көрүнүштөн чачы агарып ке-
тет.  Ошондон улам ал жердин аты Сафид-Булон 
– Ак Аял деп аталып калган. Ал эми Шах-Джарир 
качып кутулуп, өз жерине кетет да, кийин анын 
баласы Шах-Фазиль бутпарастарды  басып алып, 
аларга ислам динин жайылткан. Ал өлгөндө анын 
урматына мавзолей курулган.

 Сулайман-Тоо (Ош 
шаары)

Ө л к ө н ү н 
түштүк борборун-
дагы бул тоонун ке-
ремети тууралуу да 
бир топ уламыштар 
айтылат. Негизги 
басым Сулайман 

(Соломон) пайгамбардын аты менен байланыш-
кан.  Мүмкүн ошондуктан улам, ким өз өлкөсүнөн 
салыштырмалуу Меккедей ыйык жерди издеген 
болсо, сөзсүз түрдө Сулайман-Тоого баруусу ке-
рек – деп айтылбаган чыгар. Айрымдар бул тоонун 
оорууларга даба болуучу касиети бар деп ишени-
шет. Ал эми илимий багыттан алганда да кызыктуу 
маалыматтарга бай жер. Себеби, Сулайман-Тоонун 
чокусунда моголдордун байыркы афган держа-
васынын негиздөөчүсү жана «Бабур-Наме» деген 
байыркы улуу поэманын автору Бабурдун үйү 
жайгашкан.  Сүргүндө жүргөн Бабур ушул тоодон 
жай таап ушул тоону байырлаган экен. 

 Таш-Рабат (нраын 
шаарынан 110 км 
түштүктө, кытайдын 
чек арасына жакын 
жердеги Кара-Коюн 
деген капчыгайда 
жайгашкан)

Х кылымда ку-
рулган бул архитектуралык шедевр алгач монастырь 
катары кызмат кылган. Тарыхый маалыматтарга ка-
раганда, Таш-Рабатты христиандын бир бутагын ту-
тунушкан  дин адамдары курушкан, ал эми экинчи 
бир маалыматтарда буддист монахтары кургандыгы 
айтылат.  Улуу жибек жолунун өнүгүшү менен Таш-
Рабат мейманкана катары же, ошол учурдагы кербен 
сарай катары кызмат кыла баштаган. Ал учурда Фер-
гана өрөөнүнө каттаган соодагерлер так ошол Таш-
Рабат аркылуу өтүшкөн. Бирок, ошол эле учурда, ал 
диний максатын да унутпаган, б.а. соодагерлер үчүн 
диний мекеме катары кызмат кылган. 

Учурда Таш-Рабат Кыргызстандагы уникалдуу 
тарыхый эстеликтеринин катарында. Ат –Башы 
районундагы эң кооз жеринде деңиз деңгээлинен 
3500 м бийиктикте жайгашкан бул тарыхый куру-
луш Кыргызстандагы кереметтердин бири болуп 
эсептелет. 

жооп Равшан Эратов
Кыргызстан Мусулмандарынын диний 

башкармалыгынын алдындагы фатва бөлүмүнүн 
башчысы 

СУРООңУзгА

- Фидия бере турган адам бир адамды бир 
күндө үч маал тойгузабы же бир эле маалбы?

-Бул суроого жооп берерден алдын «фидия» деген 
сөздү окурмандарыбызга чечмелеп берели. «Фидия» 
- бул Рамазан айында да, Рамазандан кийин да орозо 
кармаганга ден-соолугунун начарлыгы жол бербеген, 
улгайып калган оорулуу адамдар тарабынан Рама-
зан айындагы орозонун ордуна бериле турган садага 
деп түшүнүшүбүз керек. Фидия мискин, т.а. колунда 
жок, кембагал адамга берилет. Эми ушул фидиянын 
өлчөмүнө келе турган болсок, нисфу сааг, башкача 
айтканда, буудайдан, арпадан ж.б. нерселерден 1 кг, 
600гр өлчөмүндө берилет. Жергебизде бүгүн буудай 
эсепке алынгандыктан орозо битирди да буудайдын 
наркы менен 14 сом деп бүтүм чыгарылгандыгына 
байланыштуу фидияны да 1 кг, 600 гр буудайдын 
наркы менен 14 сомго токтолгонбуз. Ошол себептен 
фидия бере турган адам кааласа 1.600кг буудайды 30 
га көбөйтүп 48 кг буудай берсе да болот,  бир кемба-
галга 14 сомду 30 күнгө көбөйтүп 420 сом берип кой-
со болот. Тамак берем дей тургандар бир олтурганда 
тойо жегенчелик өлчөм күн сайын бир маал кемба-
галды тойгузуп турса андан да сооптуу болот.  

- Карышкыр, түлкү сыяктуу жырткыч жаны-
барлардын терилерин үйгө илип алууга шарият 
кандай карайт?

- Жырткыч жаныбарлардын терисин үйгө илип 
алуунун Исламда эч кандай орду жок. Бул тээ мурда-
тан келе жаткан кыргыздын улуттук бир адаты болуп 
эсептелет. Эгерде үй ээсинде кооздук, көркөмдүк 
үчүн деген ниети болсо, буга тыю салынбайт. Бирок, 
мисалы жолборстун, карышкырдын териси, тырмак-
тары мени колдойт, жолумду ачат деген ниеттер бол-
со, анда бул ширк болуп харам деп эсептелип, тери-
лерди үйгө илүүгө да, колдонууга да тыю салынат да, 
үй ээси тооба кылып ыйманын жаңылашы шарт. Бул 
жерде иш ниетке байланыштуу. Бирок намаз окул-
ган үйлөргө мындай нерселерди илбей кою дагы да 
жакшы деп эсептейм.

- Учурда кээ бирки мүрзөлөрдө маркумдун 
көрүнүн башына аркардын мүйүзү, топоздун куйру-
гу сыяктуу нерселер айкаш жыгачка сайылып жүрөт. 
Исламда мына ушундай нерселерге жол берилеби?

- Шариятта мүрзө төөнүн бир өркөчүндөй 
дүмпүйүп билинип турушу гана керек. Мүйүз, топоз-
дун куйругу сыяктуу нерселердин Исламдан мурунку 
шаманчылык сыяктуу тарыхый мезгилдерге таандык 
бир себептери болушу мүмкүн. Аны тарыхчылыр-
дан сурап көрүү керек. Буга шариятта эч кандай 
көрсөтмө жок. Азыркы күндө ата-энеге тирүүсүндө 
кылбаган жакшылыкты өлгөндөн кийин кылабыз 
деп эл көрсүн, куру намыска жетеленип мүрзөлөрдү 
кудум чоң үй сыяктуу куруп, көрүстөндү шаарга ай-
лантуу өзүнчө чоң ырсырапкерчилик. Шариятта буга 
катуу тыю салынат.

- Орозо кармаган адам мурду бүтүп кыйнал-
ган болсо, мурдуна дары тамызса болобу?

- Орозо кармаган адам дем алуусу кыйындап, 
мурду бүтүп кыйналган болсо, кекиртектен ары өтүп 
кетпегенчелик деңгээлде дары тамызса болот. Буга 
ооз ачылып калбайт. Бирок этияттык менен тамызы-
шы керек.

► «Золотой Родник» журналы эми 
Кыргызстанда
► латын Америка жана Азия 
чөлкөмүндө апаат...

►Африка өлкөлөрүндө сүннөткө отургузуу 
ВИЧ СПИД ылаңын алдын алат

Эгер балдарды сүннөткө отургузууну 80% 
жеткирсе, 2025-жылга чейин түштүк жана чыгыш 
Африкада төрт миллион адамды ВИЧтен сактап 
калса болот.

Бул тууралуу Вена шаарында болуп өткөн ВИЧ 
СПИД боюнча эл аралык конференцияда ВИЧ СПИД, 
малярия, кургак учук ж.б. ылаңдар менен алектенген 
Population Services International (PSI) бейөкмөт 
уюму жарыялады. Бул уюмдун изилдөөсүнүн 
жыйынты боюнча, эгерде Африканын түштүгү жана 
чыгышындагы өлкөлөрдөгү жаш балдарды сүннөткө 
отургузууну 80%га жеткирсе, ушул аймактагы 
өлкөлөр 20 миллиард доллардан ашык каражатты 
үнөмдөйт. Эгер андай кылбаса, 2010-2025-жылдар 
арасы мындан көп каражат ылаңдын алдын алуу, 
дарылоо жана оорулууларга кароого сарпталат.

ББУнун аныктоосун боюнча ылаңдын очогу 
Сахаранын түштүгүндөгү өлкөлөрдө жайгашкан. 
Бул аймактарда дүйнөдө ВИЧ СПИД менен ооруган 
адамдардын 67% жашап, 33,4 миллион адамды түзөт. 
2008-жылы ушул аймактарда бул коркунучтуу ылаңды 
жаңы жуктурган 1,9 миллион адам катталган.

Бүткүл дүйнөлүк саламаттык сактоо уюмунун 
адистеринин айтымында сүннөткө отургузуу ылаңды 
жуктуруп алууда 60% сактайт.

http://www.unmultimedia.org

►К.Маликов дин кызматкерлерин партия-
лардын «оюнчугу» болуп калбагыла деп эскертет

Дин мекемелери исламды саясий максатта кол-
донууга жол бербөөнү жана шайлоонун алдында 
дин кызматкерлерин дин аралашпаган партиялар-
дын «оюнчугу» болуп калбагыла деп эскертет, деп 
билдирди «Дин, укук жана саясат» көз карандысыз 
аналитикалык изилдөө борбору директору Кадыр 
Маликов 15-сентябрда маалымат жыйынында.

Ал эми «Акыл-эстүү чечимдер» аналитикалык 
борбордун директору У.Усукбалиев партиялык тиз-
меси көрсөтүп тургандай учурда көпчүлүк партия-
лар бир же бир нече дин кызматкерлерин өзүлөрүнүн 
катарына тартышкан деп маалымдады.

«Ушуга байланыштуу биз дин кызаткерлерин 
шайлоо процесстерине өтө эле кызыгуу менен ара-
лашып кетүүдөн алыс болуусун эскертебиз, себеби 
Кыргызстанда азыркы учурда исламдын баалуулугу 
камтылган жана динге ишенген мусулмандардын кы-
зыкчылыктарын көздөгөн бир да партия жок», - дейт 
У.Усукбалиев.

«Биз саясий исламга жана белгилүү дин кыз-
маткерлерин динге ишенген адамдар арасында көп 
добушту топтош үчүн шайлоого аралаштырууга 
каршыбыз. Натыйжада динге ишенген адамдар пар-
тияга мындан ары ишенбей калышат жана партия-
лар өзүлөрү динге ишенген адамдардын арасында 
ишеничи кетет деген кооптонууда жаралууда», - дейт 
К.Маликов.

www.barakelde.org 

►Германияда 1200 жылдык ислам монетала-
ры табылды

Немец археологдору жалпы коомчулукка 1200 
жыл илгерки Ислам мамлекетине тиешелүү 82 даана 
монета табышкандыгын билдиришти. 

Мекленбург-Ворпоммерн облусуна караштуу 
Анклам шаарында казуу иштерин жүргүзүп жаткан 
археологиялык жамаат монеталардын айрымдары 
таза күмүштөн болуп, хижрий жыл санак боюн-
ча 180-жылдарга таандык экендигин тастыкташты. 

Алардын айтымында, демек, хижрий жыл санак-
тын 2-кылымында мусулмандар Германияда жашап, 
соода-сатык иштерин жүргүзүшкөн. 

Архелогиялык жамааттын бир мүчөсү: «Бул та-
былга – Ислам дүйнөсү менен Германиянын ортосун-
да маданий жана экономикалык жактан терең бай-
ланыш болгондугуна ачык-айкын түрдө далил боло 
алат » дейт.

www.islam.ru

